
Shkup, 3 tetor - Ushtruesja e detyrës
kryeprokurore e shtetit, Liljana Spasov-
ska, të martën ka kërkuar që rastin
“Monstra”, të kthehet për rigjykim. Ajo
këtë propozim e ka dhënë para Gjykatës
Supreme, ku të martën u zhvilluar
seanca publike lidhur me ankimimin e

vendimeve nga pala mbrojtës e shqip-
tarëve të dënuar me burg të përjetshëm.
Gjashtë shqiptarët e dënuar me burg të
përjetshëm në rastin “Monstra”, i cili
lidhet me vrasjen e pesëfishtë në Liqenin
e Smilkovës, në prill të vitit 2012, janë
të pafajshëm dhe nuk kanë asnjëfarë

lidhje me këtë vepër penale. Këtë qën-
drim, së fundmi në seancën publike të
Gjykatës Supreme, e kanë përsëritur
pala mbrojtëse e të dënuarve për rastin
“Monstra”, sipas të cilëve, Gjykata e
shkallës së parë dhe ajo e shkallës së
dytë aktgjykimin e kanë...

“Monstra” të kthehet nga fillimi

Sa vonohet
Demarka-
cioni, aq
vonohen
vizat

Armë 
bullgare për
xhihadistët

Nga ky vend nuk pret të
mira, thotë me bindje
Dilyana Gajtandshieva.
Ajo e ka fjalën për
Sopotin, ku gjendet fabri-
ka shtetërore bullgare e
armëve VMZ. Në këtë
vend nuk afrohesh dot
dhe xhirimet janë rrep-
tësishtë të ndaluara. Gaj-
tandshieva mendon se
shkaku për...

Kush ishin
funksionarët
e Tetovës...

Ç'do të ndo-
dhë pas ref-
erendumit në
Katalonjë

FA
Q

E 
8

FAQE 14

Autori i anketës profesori i shkencave juridike, Misho Dokmanoviq, u shpreh se anketa e zhvilluar me mjekë, profesorë dhe

doktorë shkencash nga të gjitha lëmit - tregon rezultate shqetësuese, sepse siç tha ai, 68 për qind e të anketuarve janë

përgjigjur se duan të iknin nga Maqedonia, ndërsa 20 për qind vetëm se kanë marrë aktivitete konkrete për ta lëshuar vendin

Edhe profesorët
duan të ikin!

Kuadrot profesionale universitare mendojnë të braktisin Maqedoninë

� FAQE 4

Shkup, 3 tetor - Mungesa e një
mekanizmi që do të balanconte
numrin e nxënësve të shkollave
brenda një komune, apo edhe
numrin e tyre nëpër paralelet e
së njëjtës shkollë, vazhdon të jetë
sot e kësaj dite një prej proble-
meve të rënda në sistemin arsi-
mor. Për shkak të këtij disbalan-
si ndodh që brenda të njëjtës

shkollë të kemi paralele me 36 e
më tepër nxënës në klasë dhe
paralele me nga 3 nxënës në kla-
së, sikurse është rasti i shkollës
fillore “Hasan Prishtina” në
Shkup. Nga shtatori i këtij viti,
në këtë shkollë janë formuar dy
paralele me mësim në gjuhën sh-
qipe dhe një në gjuhën maqedo-
nase. Mirëpo, numri i nxënësve

në klasat e shqiptarëve dhe ma-
qedonasve dallon si nata me
ditën. 120 për qind është më i
lartë numri i nxënësve në para-
lelet shqipe krahasuar me para-
lelen maqedonase, shifra që fla-
sin veçmas për pabarazinë e
kushteve dhe mundësive për
shkollim. Drejtuesit e shkollës e
shpjegojnë situatën...

"Hasan Prishtina" diskriminon shqiptarët!

Si jetonin
shqiptarët në

shek XVII? 

NATO sjell
investime, jo

subvencionet

Qendra
sportive e

harruar

Rruga e
Maqedonisë
drejt NATO-s

Partitë të
ndërpresin
incidentet

"PSP të marrë mbështetjen e nevojshme për të bërë punën dhe
të mos ketë presion politik mbi prokurorët dhe gjykatësit e përf-
shirë në konfirmimin e përgjegjësisë", theksoi Hojt Ji Zgjedhje 2017

Vrapçisht, 3 tetor - Lideri i
BDI-së, Ali Ahmeti, në
takimin me qytetarët e
Vrapçishtit tha se  BDI-ja
mbetet forca më e orga-
nizuar dhe më e votuar,
me përkrahjen më të
madhe në nivel kombëtar.
Kandidimin e Gajur
Rushitit për kryetar të Ko-
munës së Vrapçishtit dhe
mbështetjen e fuqishme
të tij nga kreu në largim i

pushtetit lokal në këtë
zonë, Ahmeti, siç njofton
Zyra për informim e BDI-
së, e ka cilësuar si një
vlerë të krijuar ndër vite
dhe garanci se BDI-ja ka
për të vazhduar varganin
e fitoreve edhe në këto zg-
jedhje. "Këto janë vlera -
kur njëri punon, përmbyll
një mandat të suk-
sesshëm dhe krijon
hapësirë mbështetje për
kryetarin e ardhshëm të
komunës së Vrapçishtit",
tha Ahmeti. Lideri i par-
tisë, në fjalën e mbajtur
përpara aktivit partiak
dhe simpatizantëve të
BDI-së me rastin e pro-
movimit të projekteve të
skuadrës për zgjedhjet e
15 tetorit në komunën e
Vrapçishtit, vlerësoi lartë

arritjet gjatë mandatit të
kaluar të cilat, sikurse
tha, "do të ishin edhe më
të mëdha po të mos bal-
lafaqoheshim me krizën e
rëndë politike". Shumë
projekte të cilat përkra-
heshin nga fondet
ndërkombëtare, nga IPA-
fondet, që, siç tha, Bajra-

mi i din shumë mirë, fillu-
an të mos realizohen për
shkak të ngarkesave të
situatës së rëndë politike,
shtoi ai duke riafirmuar
rolin e BDI-së për zgjid-
hjen e krizës me mjete
politike. "Ne vërtetë
paguam kosto për dy vite
me radhë, por ama vendin

e shpëtuam nga një
katastrofë, nga një krizë
që nuk dihej se çfarë epi-
logu do të ketë", u shpreh
lideri i BDI-së. Duke u
përqendruar në situatën
aktuale dhe qëndrimin e
faktorit ndërkombëtar
karshi saj, Ahmeti tha se
tani komuniteti ndërkom-
bëtar po i del në
mbështetje Qeverisë refor-
matore duke ofruar ndih-
ma konkrete të cilat do të
menaxhohen nga
kryetarët e ardhshëm të
komunave. "Pra, nga një
kontribut i madh që u dha
nga ne, do të kenë dobi të
gjithë qytetarët e Repub-
likës së Maqedonisë,
sepse gjithkush do sta-
bilitet, stabilitet politik,
gjithkush do siguri dhe ne

kemi investuar e kon-
tribuar për një stabilitet
më të qëndrueshëm në
këtë vend, por edhe për
besueshmëri më të lartë
tek miqtë tanë ndërkom-
bëtarë, për t'u bërë anë-
tarë të denjë si në NATO
ashtu dhe në BE", nënvi-
zoi Ahmeti. Ndërkaq, kan-
didati i BDI-së për kryetar
të komunës së
Vrapçishtit, Gajur Rushi-
ti në fjalimin e tij siguroi
se falë projekteve do-
biprurëse për të gjitha
vendbanimet e kësaj ane,
por dhe mbështetjes së
fuqishme të partisë dhe të
qytetarëve-votuesve, do
t'ia dalë që më 15 tetor të
shtojë edhe një fitore, të
njëpasnjëshme të BDI-së
në Vrapçisht.

Shkup, 3 tetor - Është tejet
e rëndësishme të konfirmo-
het përgjegjësia për përgjim
ilegal dhe për keqpër-
dorimet e dyshuara qever-
itare lidhur me përgjimin.
Ky do të jetë hap kyç që
Maqedonia t'i bind NATO-
n, BE-në dhe partnerët e
tjerë ndërkombëtar se
është e gatshme të integro-
het në ato organizata, thek-
soi zëvendësndihmësi i
sekretarit shtetëror të
SHBA-së, Hojt Ji, në një in-
tervistë për emisionin "360
shkallë" në TV Alsat. "Kjo
është e rëndësishme edhe
që qytetarët e vendit të

binden se është vendosur
sundim i së drejtës. U
bëjmë thirrje të gjitha
partive politike, udhëhe-
qësve politikë dhe qeveri-
tarë, anëtarë të Parlamen-
tit, të bëjnë gjithçka që të
zbatohet drejtësia, PSP të
marrë mbështetjen e nevo-
jshme për të bërë punën
dhe të mos ketë presion
politik mbi prokurorët dhe
gjykatësit e përfshirë në
konfirmimin e përgjegjë-
sisë. Kjo duhet të bëhet në
afat të arsyeshëm dhe të
mos zvarritet", theksoi Hojt
Ji. Kyçe për ardhmërinë e
Maqedonisë, sipas tij, është
të bëhen reformat e nevo-
jshme gjyqësore të cilat do
të mundësojnë gjyqësia të
bëhet e pavarur, e lirë nga
presioni politik, që të mund
të marrë vendime të shpej-
ta dhe në kohë, me ç'ka do
të mundësohet sundim i
fuqishëm i ligjit. "Kjo është

e rëndësishme për qyte-
tarët, për integrimin në
NATO dhe BE, dhe për
tërheqjen e investimeve të
huaja", thotë Ji. Për rela-
cionet pushtet-opozitë në
Maqedoni, Ji tha se çdo
demokraci ka nevojë për
qeveri të fortë, por edhe për
opozitë të fortë, e cila jo
vetëm që do të bllokojë
propozimet me të cilat nuk
pajtohen, por gjithashtu
edhe do të ofrojë alternati-
va. Maqedonia, thotë Ji,
nuk mund të lejojë luks të
zvarritjeve të vazhdueshme
dhe obstruksione nga par-
titë. "E drejtë demokratike
është të shfrytëzohen të
gjitha mjetet ligjore që janë
në përputhje me rregullat
parlamentare. Por obligimi
për opozitë të përgjegjshme
dhe konstruktive nënkup-
ton jo vetëm bllokim të
propozimeve, por edhe
ofrimin e alternativave.

Prandaj, shpresojmë që
VMRO dhe partitë e tjera
parlamentare të jenë kon-
struktive, se ata do të
kërkojnë kompromise kur
ka mosmarrëveshje. Nga
afër do të vëzhgojnmë njëjtë
edhe BE-ja. Do t'i kon-
siderojmë për përgjegjëse
ato parti apo individë që
bëjnë obstruksione vetëm
për shkak të pengesave ose
për shkak të qëllimeve per-
sonale apo qëllime të tjera",
tha Hojt Ji. Zëvendësndih-
mës sekretari i shtetit të
SHBA-së, Hojt Ji u përqen-
drua edhe në ndikimin rus
në rajonin e Ballkanit
Perëndimor. Ai vlerëson se
Maqedonia duhet të puno-
jë në drejtim të forcimit të
mediave të pavarura dhe t’i
shmanget dezinformimeve
nga Rusia. "Shohim se Ru-
sia po përpiqet të dekurajo-
jë integrimin e vendeve të
Ballkanit Perëndimor në
NATO dhe BE. Është e
rëndësishme që Maqedo-
nia, duke punuar me ne,
me BE-në dhe me partnerët
në rajon, të vazhdojë të
kundërshtojë ndikimet ma-
linje nga çdo burim që do të
vijë, të vazhdojë të forcojë
mediat e pavarura, është e
rëndësishme të ketë media
të forta, profesionale, të
pavarura, që do t’u rezisto-
jnë dezinformatave nga Ru-
sia apo burime të tjera",
deklaroi Hojt Ji.

Vota për PDSH-në,
mesazh i fortë për
ndërkombëtarët

Partia Demokratike Shqiptare mbajti
tubimin e saj në Kumanovë ku kandidati për
kryetar komune Besnik Memeti shpalosi pro-
gramin dhe ofertën e PDSH-së për këtë komunë.
Memeti në fjalimin e tij potencoi se prioritetet e
tij dhe ekipit të tij do të jenë programet zhvil-
limore, investimet në infrastrukturë, si dhe rik-
thimi i shpresës së humbur tek shqiptarët e Ku-
manovës nga keq qeverisja e BDI-së. Të
pranishmëve në këtë tubim i ju drejtua edhe
Kryetari i PDSH-së, Menduh Thaçi i cili mes të
tjerash u shpreh se "fjalori ynë është fjalor i
vërtetës dhe vetëm me realizimin e të drejtave
kolektive të shqiptarëve zgjidhen edhe çështjet
tjera". "Votimi i partisë të vërtetë opozitare PDSH
jep një mesazh të fortë bashkësisë ndërkom-
bëtare, miqve tanë, që të jenë më kontribuues
dhe të mundemi të ecim përpara", theksoi Thaçi.

BESA ka plan për jetë
më të mirë në

Vrapçishtë
Kandidati i Lëvizjes BESA për kryetar ko-

mune të Vrapçishtit, Rexhep Rexhepi, së bashku
me këshilltarët komunal, në prezencë të Shefit
të Shabit Zgjedhor, Afrim Gashi, kanë realizuar
një marshutë, me ç’rast kanë vizituar Toplicën,
Negotinën dhe Vrapçishtin. "Për fat të keq në ko-
munën tonë kemi infrastrukturë katastrofale si
të mesjetës. Ndërsa, me fitoren time si kryetar
komune, ne si Lëvizja BESA do të angazhohemi
maksimalisht në zhvillimin ekonomik lokal, do
t’i përkrahim me të gjitha kapacitetit ndërmar-
rjet e vogla, do të mundësojmë kushte të volit-
shme për investitorët. Prioritet do kemi pastërt-
inë publike, gjithashtu edhe infrastruktura, ne
do të ofrojmë shërbime profesionale komunale,
për mirëqenien e të gjithëve", ka thënë kandidati
për kryetar Komune të Vrapçishtit.

Sveti Nikole, 3 tetor -
Ndryshojnë gjërat, ky
shesh tregon se për
ndryshime është i etur
edhe ky vend i bukur,
porositi kryetari i LSDM-
së, Zoran Zaev në tubimin
në Sveti Nikole. "Ju prem-
toj, të rinjtë do të jetojnë

këtu, do të punojnë këtu,
këtu do të presin edhe
fëmijë edhe nipra. Por,
nuk ka atdhe të zhvilluar
pa komuna të zhvilluara,
nuk ka Maqedoni të lum-
tur, pa njerëz të lumtur.
Mos lejoni që komuna të
jetë peng, ja e lirë është,

Maqedonia merr frymë
lirisht. Pas 11 vitesh
regjim, Maqedonia është
financiarisht stabile dhe
fillojmë me masat socio-
ekonomike" tha lideri i
LSDM-së. Ai theksoi se
më nuk do të ketë tendera
kriminalë dhe se kanë

kursyer 45 milion euro, që
sipas tij, janë dhjetë vjet
buxhete në Sveti Nikole.
Lideri i LSDM-së i bëri
thirrje qytetarëve të Sveti
Nikoles që ta qarkojnë
numrin 19 në zgjedhjet
lokale, për jetë në këtë
qytet dhe në Maqedoni.

Ali Ahmeti në Vrapçisht

"Jemi në rrugë të mbarë e të drejtë"
Shumë projekte të cilat
përkraheshin nga fondet
ndërkombëtare, nga IPA-
fondet që, siç tha Ahmeti,
Bajrami i din shumë mirë,
filluan të mos realizohen
për shkak të ngarkesave të
situatës së rëndë politike,
shtoi ai duke riafirmuar
rolin e BDI-së për zgjidhjen
e krizës me mjete politike

Zaev: Ndryshimet t'i përfundojmë së bashku

Hojt Ji për emisionin "360 shkallë" në Alsat-M

Rruga e Maqedonisë
drejt NATO-s, jo drejt Rusisë

"Shohim se Rusia po përpiqet të
dekurajojë integrimin e vendeve
të Ballkanit Perëndimor në NATO
dhe BE. Është e rëndësishme që
Maqedonia, duke punuar me ne,
me BE-në dhe me partnerët në
rajon, të vazhdojë të
kundërshtojë ndikimet malinje
nga çdo burim që do të vijë, të
vazhdojë të forcojë mediat e
pavarura, është e rëndësishme
të ketë media të forta,
profesionale, të pavarura, që do
t’u rezistojnë dezinformatave
nga Rusia apo burime të tjera",
deklaroi Hojt Ji

Zgjedhjet lokale të 15 tetorit janë zgjedhjet e gjashta me radhë që nga
pavarësimi i vendit, ndërsa të drejtë votë kanë gjithsej 1.814.644 votues

Prishtinë, 3 tetor -
Zëvendëskryetari i Qev-
erisë së Republikës së
Maqedonisë, Bujar Os-
mani, sot gjatë vizitës
njëditore të punës në Re-
publikën e Kosovës, real-
izoi takim me
zëvendëskryeministrin e
parë dhe ministrin e
Jashtëm, Behgjet Pacolli.
Në takim u diskutua mbi
temat që Republika e
Maqedonisë dhe ajo e
Kosovës të mbajnë
mbledhje të përbashkët

në mes të dyja qeverive,
ku do të ndërmarrin
veprime konkrete për
lehtësimin e kalimit të
kufirit ndërmjet dy
shteteve. Po ashtu gjatë
kësaj mbledhje do të syn-
ohen projekte të për-
bashkëta në kuadër të
procesit të Berlinit dhe do
të shikohet mundësia e
krijimit të pikave të për-
bashkëta doganore.
Shkëmbimi i përvojave në
kuadër të procesit të inte-
grimeve euro-atlantike

gjithashtu ka qenë një
çështje tjetër, për të cilën
të dyja palët kanë thek-
suar si të rëndësishme.
Ndërkohë, sa i përket
vazhdimit të mbështetjes
së Maqedonisë përkitazi
me anëtarësimin e
Kosovës në Organizata
Ndërkombëtare, pritet që
Maqedonia t'i përmbahet
dhe të veprojë në linjë me
vendimin e saj për njo-
hjen e Kosovës. Osmani,
gjatë vizitës së sotme do
të takohet edhe me pres-

identin e Republikës së
Kosovës Hashim Thaçi,
më pas me kryetarin e
Kuvendit, Kadri Vejseli, si
dhe me kryeministrin,
Ramush Haradinaj. Per-
spektivat evropiane të
vendeve të Ballkanit
Perëndimor deri në vitin
2025 do të jenë edhe
tema e adresimit të
zëvendëskryeministrit,
Bujar Osmani para stu-
dentëve të Universitetit
për Biznes dhe Teknologji
(UBT) në Prishtinë. 

Fatos RUSHITI

Shkup, 3 tetor - Zgjedhjet
lokale të 15 tetorit janë zg-
jedhjet e gjashta me radhë
që nga pavarësimi i vendit,
ndërsa të drejtë votë kanë
gjithsej 1.814.644 votues.
Janë 84 komuna sipas ndar-
jes territoriale të vitit 2004,
ku partitë politikë konkur-
rojnë me kandidatë për
kryetarë dhe lista për
këshilltarë komunal. Në 32
komuna ku jetojnë shqip-
tarët - në 16 prej tyre
kryetarët janë shqiptarë,
kurse në 16 të tjerat vend-
banimet shqiptare janë pa-
kicë si në Kumanovë me
rreth 30%, ndërsa sipas një
matematike të thjeshtë -
nëse Likova do të ishte
bashkuar me Kumanovën,
shqiptarët do të ishin mbi
57 % shumicë në këtë ko-
munë. Shqiptarët u ndanë
duke iu bashkuar komunave
me shumicë maqedonase si
në Jegunovcë, Çashkë, Doll-
nen, Rekë e Epërme dhe
Sopishtë - ndonëse janë fqinj
me komunat me shumicë
shqiptare. E vetmja gjë poz-
itive ndodhi në vitin 2012,
ku katër komuna të vogla si
ajo e Vraneshticës, Zajazit,
Drugovës dhe Osllomejës u
bënë pjesë të Komunës
Kërçovë, me ç’rast numri i
njësive të vetëqeverisjes
lokale në Maqedoni u
zvogëlua nga 85 në 81, ndër-
sa për herë të parë në zgjed-
hjet e vitit 2013, Kërcova
qeveriset nga një shqiptar -
edhe atë nga Fatmir Deharin
nga BDI. I njëjti ka gjasa të
zgjidhet përsëri, ndërsa fi-

torja e tij kundrejt rivalit nga
VMRO është lehtësuar sepse
LSDM, duke lidhur
bashkëpunim me BDI-në,
nuk ka kandidat për kryetar
ashtu sikurse të tria partitë
shqiptare nuk kanë dalë më
kandidat për kryetar. Nga
pasqyra e përqindjes së
shqiptarëve vërehet qartë se
ndarja territoriale është tejet
diskriminuese. Më e larta
është Zhelina me 99.2% të
shqiptarëve, ndërsa më e
ulta Komuna e Ohrit me 5%
shqiptarë. Në komunat tjera,
Likova me 97.4%, Bogovina
me 95%, Haraçina me 93%,
Saraji me 91%, Tearca me
84%, Vrapçishti me 83%,
Tetova me 70%, Studeniçani
me 68%, Gostivari me 66%,
Bërvenica me 61%, Dibra me
58%, Çairi me 57%, Struga
me 56%, Kërçova me 54%,
Jegunovca me 44%, Çashka
me 35%, Sopishta me 34%,
Dollneni me 26%, Buteli me
25%, Kumanova me 25%,
Krusheva me 21%, Petroveci
me 22%, Çuçer Sandeva me
22%, Reka e Epërme me
17%, Gazi Baba me 17%,
Shutka me 11%, Resnja me
9%, Zhupa me 7%. Në tre
palë zgjedhje - 2005, 2009
dhe 2013 fituese absolute
tek shqiptarët me 15, gjegjë-
sisht 14 komuna është BDI e
Ali Ahmetit, ndërsa PDSH ka
qeverisur Tetovën në man-
datin e zgjedhjeve të vitit
2009, kurse Studeniçanin
gjatë mandatit që po kalon të
zgjedhjeve të 2013-së, derisa
RDK qeverisi Gostivarin gjatë
mandatit të vitit 2009. Për
herë të parë në Maqedoni -
zgjedhje lokale të mbajtura
sipas standardeve ndërkom-
bëtare ishin ato të vitit 2009,
vlerësuar kështu nga
bashkësia ndërkombëtare -

BE dhe SHBA. Pas konfliktit
të vitit 2001 dhe pas ndarjes
së re territoriale, zgjedhjet
lokale u zhvilluan më 13
mars të vitit 2005. Për herë
të parë, në nivel lokal si loj-
tar politik u paraqit edhe
BDI, partia e Ali Ahmetit, e
cila fitoi kryetar komune në
Gostivar, Dibër, Strugë,
Tetovë, Haraçinë, Bërvenicë,
Vrapçishtë, Zajaz, Bogovinjë,
Likovë, Oslomej, Tearcë dhe
Çair. Në këto zgjedhje, që
ishin të parat pas ndarjes
territoriale, fitoi LSDM me
gjithsej 36 kryetarë të komu-
nave, ndërsa VMRO-DPMNE
fitoi 21 ulëse. Zgjedhjet
lokale në muajin mars të vi-
tit 2009 u organizuan dhe u
zhvilluan së bashku me zg-
jedhjet presidenciale. Cikli
zgjedhor lokal ishte debakël
për LSDM-në, e cila fitoi
vetëm në Debërcë, Karposh,
Kumanovë, Novo Selë, Ohër
dhe Strumicë. Numri i ko-
munave të fituara u ul për
29 vende krahasuar me vitin
2005. Për dallim nga LSDM,
VMRO fitoi në gjithsej 55 ko-
muna. Në këto zgjedhje, në
kolltukun e Qytetit të
Shkupit u ul Koce Tra-
janovski. BDI në këto zgjed-
hje fitoi në 14 komuna,
ndërsa PDSH fitoi Tetovën
me kryetar Sadi Bexhetin,
kurse RDK fitoi Gostivarin
me kryetar Rufi Osmabin.
Zgjedhjet lokale pasuese u
zhvilluan më 24 mars dhe 7
prill të vitit 2013 dhe u mba-
jtën në një ambient më kom-
pleks politik. Këto zgjedhje,
LSDM-së i sollën humbje të
katër komunave, ndërsa
vazhdoi të dominojë vetëm
në: Kumanovë, Strumicë,
Qendër dhe Rankovcë.
VMRO fitoi në 56 komuna,
që është për një pozitë më

shumë krahasuar me vitin
2009. BDI arriti ta mbajë
kuotën e 14 komunave.
Beteja interesante ishte në
rrethin e dytë në Gostivar,
kur kandidati i BDI Nevzat
Bejta fitoi me diferencë të
ngushtë ndaj Rufi Osmanit
të RDK-së, gjegjësisht Bejta
mori 19.348 vota, kurse Os-
mani 18.210. Beteja për
Strugën ishte e nxehtë në
rrethin e dytë edhe mes Zi-
adain Selës të PDSH-së dhe
Vlladimir Koçoskin të
VMRO-së. Sela fitoi 20.723
vota kundrejt Koçoskit me
14.659 vota. Marrë në
përgjithësi, nga pesë ciklet
zgjedhore në nivel lokal, në
tre prej tyre ka fituar VMRO-
DPMNE. Tani ka filluar
numërimi deri në zgjedhjet e
ardhshme lokale të tetorit,
që sipas vlerësimeve dhe
pritjeve, mund të sjellin
shumë lëkundje të forcave
politike në nivel lokal sido-
mos tek VMRO, kjo pasi në
Qytetin e Shkupit, por edhe
në qytetet tjera - LSDM llog-
arit shumë në votat e shqip-
tarëve, sidomos në rrethine
dytë zgjedhor, konkretisht
në komunat ku siç u cek më
lartë - përqindja e shqip-
tarëve është relevante nga
5% deri në 44%. Sa i përket
vlerësimit të vëzhguesve, në
dy palë zgjedhjet lokale - ato
2009-ës dhe 2013-ës u zbat-
uan në atmosferë të qetë,
me parregullsi të caktuara
në disa vendvotime. Vërejtjet
kryesore kanë të bëjnë me të
dhënat për frikësimin e
votuesve, keqpërdorimin e
resurseve shtetërore dhe me
sjelljen arbitrare të një pjese
të madhe të mediave. Partitë
në pushtet zgjedhjet i vlerë-
suan si të ndershme dhe
demokratike, ndërsa për
partitë opozitare - këto zg-
jedhje ishin jolegjitime.
Ndryshe, në zgjedhjet e 15
tetorit - që po llogaritën si
ndër më të rëndësishmet
pas krizës së zgjatur poli-
tike, Qeveria e Maqedonisë
ka përgatitur një sërë
masash për mbarëvajtjen e
rregullt dhe pa incidente të
tyre, ku njëra ndër to është
edhe mosshfrytëzimi i resur-
seve shtetërore për interesa
politike gjatë zgjedhjeve
duke paraparë dhe
mundësitë për dënime në të
holla. 

Shkup, 3 tetor - Kryetari i Komisionit
Shtetëror të Zgjedhjeve (KSHZ) të martën
dërgoi apel deri te partitë politike që urgjen-
tisht të ndërpresin me të gjithë incidentet
dhe porositi se dhuna vetëm mund t'u sjel-
lë dëm kandidatëve, partisë, procesit zgjed-
hor dhe shtetit. "Komisioni Shtetëror i Zg-
jedhjeve ashpër i dënon të gjithë incidentet
deritanishme në vigjilje të zgjedhjeve lokale
që do të mbahen më 15 tetor. Ato e prishin
ambientin demokratik dhe procesin zgjed-
hor në Republikën e Maqedonisë dhe duhet
të ndërpriten", deklaroi sot Çiçakovski.
Kandidatët për kryetarë të komunave dhe
këshilltarë, si dhe partitë politike të cilat
ata i përfaqësojnë, theksoi Çiçakovski, nën-
shkruan kodeks për zgjedhje korrekte dhe
demokratike me ç'rast u zotuan se do t'i re-
spektojnë parimet e demokracisë dhe qev-
erisjes së mirë dhe se do të kontribuojnë
për zhvillim demokratik të shoqërisë. Me
nënshkrimin e kodeksit edhe vetë partitë u
zotuan para qytetarëve të Maqedonisë se do
t'u bashkangjiten dhe në mënyrë aktive do
ta promovojnë. "Çdo dhunë, incident,
mosrespektim i oponentëve politike në pro-
cesin zgjedhor, është në kundërshtim me
kodeksin, të ligjeve, rregullave dhe dispoz-
itave të Republikës së Maqedonisë të cilët
janë relevantë për zgjedhjet", deklaroi
Çiçakovski. Në emër të KSHZ-së, u bën
thirrje institucioneve kompetente që t'i
ndriçojnë incidentet jo të këndshme dhe t'i
ndëshkojnë autorët, ndërsa të gjithë partitë
politike të kontribuojnë drejt pajtimit të
epsheve, të ndikojnë tek anëtarët e tyre
dhe drejt pengimit të çfarëdo lloj dhune
ose incidente të ardhshme. "Dhuna as-
njëherë nuk është zgjidhje! Kjo nuk i ndih-
mon askujt, dhe vetëm mund t'u sjellë dëm
kandidatëve, procesit zgjedhor, shtetit.
Edhe një herë apelojmë për ndërprerje
urgjente të të gjithë dukurive negative, drejt
respektimit të kundërkandidatëve dhe drejt
zgjedhjeve korrekte dhe demokratike. Zg-
jedhje fitohen më 15 tetor me vullnet të sh-
prehur qartë të qytetarëve, me jehonë të
madhe dhe të drejtë individuale të çdo qyte-
tari që të votojë për ata kandidatë të cilët
konsideron se janë më të mirë, e jo me
dhunë", deklaroi kryetari i KSHZ-së.

Kosova dhe Maqedonia me mbledhje të përbashkët në mes dy qeverive

Çiçakovski me apel drejtuar
partive politike

Partitë të ndërpresin
incidentet,

kompetentët t'i
zbardhin rastet

1.814.644 qytetarë do të votojnë në 81 komuna

Zgjedhje në shumë komuna, por
me më pak kryetarë shqiptarë

Janë 81 komuna sipas ndarjes
territoriale të vitit 2004, por
shqiptarët qeverisin vetëm në 16
komuna. Ndarja territoriale
vazhdon të mbetet diskrimunese
për shqiptarët, sidomos në
komunat perëndimore dhe veriore
si në Jegunovcë, Sopishtë,
Kumanovë, Dollnen, Rekë e
Epërme, Çashkë, Zhupë,
Krushëve, Butel, ku përqindja e
shqiptarëve variojnë nga 11 deri
në 44 për qind

Majkël Oshsner nga Qendra zvicerane për ekspertizë dhe shkenca sociale u shpreh
se në bazë të rezultateve të fituara nga anketa, del se shteti duhet të bëjë më
shumë që kuadrin profesional universitare ta mbajë në Maqedoni Aktuale

Laura PAPRANIKU

Shkup, 3 tetor - Mungesa e
një mekanizmi që do të
balanconte numrin e
nxënësve të shkollave
brenda një komune, apo
edhe numrin e tyre nëpër
paralelet e së njëjtës
shkollë, vazhdon të jetë
sot e kësaj dite një prej
problemeve të rënda në
sistemin arsimor. Për
shkak të këtij disbalansi
ndodh që brenda të njëjtës
shkollë të kemi paralele
me 36 e më tepër nxënës
në klasë dhe paralele me
nga 3 nxënës në klasë,
sikurse është rasti i shkol-
lës fillore “Hasan Prishti-
na” në Shkup. Nga shta-
tori i këtij viti, në këtë
shkollë janë formuar dy

paralele me mësim në
gjuhën shqipe dhe një në
gjuhën maqedonase.
Mirëpo, numri i nxënësve
në klasat e shqiptarëve
dhe maqedonasve dallon
si nata me ditën. 120 për
qind është më i lartë num-
ri i nxënësve në paralelet
shqipe krahasuar me
paralelen maqedonase,
shifra që flasin veçmas për
pabarazinë e kushteve dhe
mundësive për shkollim.
Drejtuesit e shkollës e sh-
pjegojnë situatën me in-
ternimin e vogël të maqe-
donasve për regjistrimin
në këtë shkollë, respek-
tivisht me rënien çdo herë
e më të madhe të numrit
të tyre për shkak të lëviz-
jeve demografike të pop-
ullatës dhe në të njëjtën
kohë - shtimin e interes-
imit të shqiptarëve apo
rritjen e vazhdueshme të
numrit të nxënësve që
regjistrohen në paralelet
më mësim në gjuhën
shqipe. Zgjidhje e logjik-
shme e problemit do të
ishte mosformimi i parale-
les maqedonase (me tre
nxënës në klasë) dhe shti-
mi i paraleleve shqipe, ku
do të kishte mundësi që
më shumë se 70 nxënësit
e klasës së parë të siste-
mohen në tre paralele me
numër të arsyeshme
nxënësish. Mirëpo, kjo

nuk është në dorën e drej-
torëve të shkollave, shpje-
gojnë nga “Hasan Prishti-
na", pasi vendimet të
këtilla, në thelb politike,
duhet ti rregullojë komu-
na në bashkëpunim me
Ministrinë e Arsimit dhe
Shkencës. Mirëpo, MASH
dhe Komuna e Çairit ku
edhe graviton kjo shkollë,
në emër të kohezionit
ndëretnik në shtet, nuk
kanë kurajën të vijnë deri
në zgjidhjet e drejta dhe
për pasojë - ndodh diskri-
minimi tjetër, ai i mbin-
garkimit të paraleleve
shqipe me numër
jashtëzakonisht të madh
nxënësish. Mësueseve që
punojnë në paralele me
mbi 20 nxënës në klasë,
në rastin e SHF “Hasan
Prishtina” me 36 nxënës,

nuk u mjafton as për së
afërmi koha e orës së
mësimit për t’ju përkush-
tuar sa duhet nxënësve.
Kjo, në mënyrë të drejt-
përdrejtë ndikon në cilës-
inë e mësimit, sepse nuk
kanë as një minutë kohë
për ti përkushtuar secilit
nxënës veç e veç. Ndërkaq,
ndryshon puna në para-
lelet me mësim në gjuhën
maqedonase, ku vetëm në
asketin kohor - mësuesit
kanë 12 herë më tepër
kohë tu përkushtohen se-
cilit nxënës, veç e veç. Re-
spektivisht, standardi i
mësimdhënies në këto
paralele është rritur në
nivelin e të mësuarit me
mentorim, ose në shkolla
me mësues personal. E
parë në këtë pikë, maqe-
donasit e SHF “Hasan Pr-

ishtina” vlejnë shumë më
tepër sesa shqiptarët.

Me rreth 900 nxënës
aktualisht, të shpërndarë
në 41 paralele, mësimi në
këtë shkollë zhvillohet në
gjuhën shqipe, maqe-
donase dhe turke. Me
gjithë mirëmbajtjen dhe ri-
parimet e vazhdueshme që
janë bërë në shkollë,
fasadën dhe dritaret e
reja, prapë se prapë ob-
jekti nuk ofron kushte
edhe aq të mira dhe është
larg standardeve për
mësim bashkëkohor. Në të
gjitha raportet e
"Vetëvlerësimit", mungesa
e hapësirave si dhe vjetër-
sia e godinës paraqiten si
problem. Nga dy paralele
të klasave të para ven-
dosen në çerdhen “Fidani”
jo edhe shumë afër shkol-
lës, pasi në 26 mësonjë-
toret e SHF “Hasan Pr-
ishtina”, duhet të
sistemohen 6 paralele me
qëndrim tërëditor (në dy
ndërrime) si dhe 18 para-
lele të rëndomta në njërin
ndërrim dhe 17 në ndër-
rimin tjetër. Në po këto 26
mësonjëtore janë edhe tre
klasa me kompjuterë, të
cilat shfrytëzohen në
mënyrë rotative, varësisht
marrëveshjes mes
mësimdhënësve. Por
bëhet kujdes maksimal që
ata tre kabinete të jenë në

formë të mirë për nevojat e
vlerësimin ekstern, i cili
bëhet në përfundim të çdo
viti shkollor, duke nis nga
2009/2010. E themeluar
në 1956-ën, shkolla që
deri vitin shkollor
2014/2015 mbante emrin
“Cvetan Dimov”, graviton
në lagjen “Serovë” të
mbipopulluar me shqip-
tarët. Por, pavarësisht
kësaj, deri në vitin
2000/2001, në këtë
shkollë nuk lejohej formi-
mi i paraleleve shqipe nga
klasa e pestë e lartë.
Shkollimi në këtë nivel
ishte e drejtë vetëm e
maqedonasve, ndërsa
shqiptarët dhe turqit
kishin dy rrugë: të vazh-
dojnë të shkollohen në
gjuhën maqedonase ose të
shpërngulen te barakat e
ish-shkollës “Dame
Gruev”, jo shumë larg saj.
Për shkak të atij
hendikepi, ka qenë e
vështirë të perceptohet si
shkollë me perspektivë,
mirëpo gjërat ndryshuan
pas 2001-shit, sidomos
me formimin e paraleleve
me mësim tërëditor,
shkolla është rritur me
hapa gjigant. Nga 630
nxënës që kishte në vitin
2004/2005, tani ka rreth
900 nxënës, si dhe 66
mësimdhënës - të gjithë
me kualifikim adekuat. 

Zejnulla VESELI

Shkup, 3 tetor - Jo vetëm
të rinjtë të moshës prej 20
deri në 30 vite duan të
ikin nga Maqedonia, por
edhe personat më arsim
të lartë të moshës 31 deri
në 40 vite mendojnë të
braktisin vendin, duke
përfshirë këtu edhe 70
përqindëshin e profe-
sorëve të lëmive të
ndryshme. Anketa me tit-
ull "Vendosja e kritereve
për cilësi në shkencat
shoqërore në funksion të
parandalimit të ikjes
jashtë së trurit nga Re-
publika e Maqedonisë", e
realizuar nga Instituti për
Kërkime Strategjike dhe

Edukim në bashkëpunim
me Fakultetin e Drejtësisë
"Justiniani i Parë" në
Shkup tregon se tashmë
20 për qind e profesorëve
në nivel vendi kanë filluar
me përgatitjet për largim
nga Maqedonia. Pas
prezantimin të rezultat-
eve, autori i anketës pro-
fesori i shkencave ju-
ridike, Misho
Dokmanoviq, u shpreh se
anketa e zhvilluar me
mjekë, profesorë dhe dok-
torë shkencash nga të
gjitha lëmit - tregon rezul-
tate shqetësuese, sepse
siç tha ai, 68 për qind e të
anketuarve janë përgjigjur
se duan të iknin nga
Maqedonia, ndërsa 20 për
qind vetëm se kanë marrë

aktivitete konkrete për ta
lëshuar vendin. “Anketa
tregon rezultate shqetë-
suese apo një parametër
se për të ikur nuk mendo-
jnë vetëm mjekët apo nga
sektori i shkencave infor-
matike, por po rritet po-
tenciali edhe i kuadrove
cilësore nga shkencat
shoqërore. Si faktorë
kryesor që ndikon në
vendimin e këtyre
kuadrove profesionale për
të ikur nga Maqedonia
janë pagat e ulëta që ata
marrin. Në pyetjen 'se pa-
gat që marrin nga shteti a
janë të mjaftueshme?', të
gjithë të anketuarit apo
100 për qind janë
përgjigjur me 'JO'.
Njëherësh, anketa po ash-

tu nxjerrë në pah edhe një
realitet tjetër - arsyeja e
vetme për të ikur nga
Maqedonia nuk janë pa-
gat e ulta, por ata mendo-
jnë se në vendet e Evropës
dhe botës, jeta shoqërore
është më e organizuar si
dhe jeta kulturore është
më e zhvilluar”, deklaroi
Dokamnoviq. Anketa,
sipas tij, rezulton se nuk
janë vetëm të rinjtë e
moshës 20 deri në 30 vjet
që dëshirojnë të largohen
nga Maqedonia, por edhe
persona të profilizuar të
moshës nga 31 deri më 40
vjet si mjek, si dhe atyre
nga 41 deri në 60 vjet pro-
fesorë të shkencave ju-
ridike dhe politike,
psikologë, gjegjësisht i

gjithë korpusi i shkencave
shoqërore, si nga univer-
sitet shtetërore, ashtu
edhe ata nga universitetet
private. “Rreth 70 për
qind e të anketuarve janë
përgjigjur se dëshirojnë të
ikin në vendet e Bashkim-
it Evropian, ndërsa 20 për
qind janë shprehur se
duan të shkojnë në SHBA
dhe Australi”, deklaroi
Dokmanoviq. Shqetë-
suese, sipas tij, është fak-
ti se përgjigjet që i kanë
dhënë në pyetjen se “A do
të kishit punuar çfarëdo
lloj pune nëse nuk gjeni
angazhim në profesionin
tuaj?", pjesa më e madhe
të anketuarve janë
përgjigjur se do të punon-
in çfarëdo pune vetëm të
iknin nga Maqedonia.
"Kjo, është për shkak se
në opinion flitet se profe-
sorët marrin rroga të lar-
ta, ndërsa realiteti është
ndryshe - rroga e një pro-
fesori është minimum 500
euro dhe maksimum 700
euro”, deklaroi Dok-
manoviq. Përgjigje intere-
sante dha edhe vet Dok-
manoviq në pyetjen nëse
edhe ai ka menduar për të
braktisur vendin? "Pyet-
jes suaj do t'i përgjigjesha
sikurse ish-lideri i Partisë
Demokratike Shqiptare, i
ndjeri Arbër Xhaferi, i cili
në pyetjen e gazetarëve se
'A mendoni se do të
ndryshohet Kushtetuta e

Maqedonisë?', ai gjithherë
jepte të njëjtën përgjigje:
'në mbrëmje bie në gjumë
me mendimin se Kushte-
tuta duhet të ndryshohet
dhe në mëngjes sërish
zgjohesha më të njëjtin
mendim - se Kushtetuta e
Maqedonisë do të
ndryshohet'", u përgjigj
Dokmanoviq, duke lënë të
kuptohet se edhe ai ka
menduar ta braktis Maqe-
doninë. Majkël Oshsner
nga Qendra zvicerane për
ekspertizë dhe shkenca
sociale u shpreh se në
bazë të rezultateve të fi-
tuara nga anketa, del se
shteti duhet të bëjë më
shumë që kuadrin profe-
sional universitare ta
mbajë në Maqedoni dhe
të mos lejojë të mendojnë
të ikin nga Maqedonia.
"Të krijohen kushte më të
mira për punë, standard
jetësor më të mirë e jo të
mendojnë se si të ikin nga
Maqedonia. Anketa është
një bazë e fortë për shtetin
maqedonas për të identi-
fikuar të gjitha problemet
që detyrojnë një profesor
universitar të mendojë ta
lëshojë Maqedoninë dhe
të bëjë ndryshime thelbë-
sore dhe të parandalojë
kuadrot profesionale të
universiteteve të mos
kërkojnë angazhim në
ndonjë vend të BE-së apo
vende të tjera të botës”,
deklaroi Oshsner.

Diku 3 e diku 36 e nxënës në klasë

“Hasan Prishtina” diskriminon shqiptarët!
Mësueset që punojnë më
nxënësit e paraleleve shqipe
nuk kanë as një minutë kohë
t'ua ndajnë nxënësve të
klasave të para, pasi janë nga
36 në klasë. Ndërkaq, në
paralelen maqedonase
punohet si me modelin e
mentorimit apo mësuesve
personal, pasi janë vetëm tre
nxënës në klasë

Koha

Kuadrot profesionale universitare mendojnë të braktisin Maqedoninë

Edhe profesorët duan të ikin! 
Autori i anketës profesori i
shkencave juridike, Misho
Dokmanoviq, u shpreh se
anketa e zhvilluar me mjekë,
profesorë dhe doktorë
shkencash nga të gjitha lëmit
- tregon rezultate
shqetësuese, sepse siç tha ai,
68 për qind e të anketuarve
janë përgjigjur se duan të
iknin nga Maqedonia, ndërsa
20 për qind vetëm se kanë
marrë aktivitete konkrete për
ta lëshuar vendin

Koha

Element tjetër i rëndësishëm në të gjithë këtë proces gjyqësor, siç tha avokati Naser Raufi,
është edhe vetura “Opell Omega”, të cilën prokuroria e ka prezantuar si dëshminë e vetme
materiale 5Aktuale

23 vjeçari sulmon vëllain 
dhe dy motrat

23 vjeçari me iniciale Z.N nga Gostivari, të hënën,
rreth orës 23.50 minuta, ka denoncuar dhunë
familjare, të cilën gjysmë ore para denoncimit të
rastit, e ka kryer vëllai i tij më i madh me iniciale
N.N. Në gjendje të alkoolizuar, ai fizikisht ka sul-
muar fillimisht atë, dhe më pas, edhe dy motrat mi-
norene, duke i goditur disa herë me grushte në
kokë dhe trup. Të frikësuar ato menjëherë janë
larguar nga shtëpia dhe kanë kërkuar intervenim
policorë. Për një kohë të shkurtër N.N është privuar
nga liri , pasi që me thikë ka sulmuar edhe tre
pjesëtarët e policisë të cilët kanë ndërmarrë masa
në arrestimin e tij, por menjëherë është intervenuar
dhe i është marrë edhe thika. Pas arrestimit N.N
është mbajtur në stacionin policorë të Gostivarit
dhe po punohet në zbardhjen e plotë të rastit dhe
gjithçkaje tjetër që ndërlidhet me rastin në fjalë. 

Ulet numri i aksidenteve
Gjatë nëntë muajve në rajonin më të gjerë të Tetovës
gjithsej kanë ndodhur 52 aksidente komunikacioni
ose 16 më pak në krahasim me të njëjtën periudhë
kohore në vitin e kaluar. Në këto aksidente, fatmirë-
sisht nuk ka të vdekur, në krahasim me vitin e
kaluar kur kishte një viktimë. Në shtatë aksidente
lëndime trupore kanë marrë po kaq persona, 22 ak-
sidente kanë përfunduar me 38 persona të lënduar
lehtë, përderisa në 23 prej tyre është shkaktuar
vetëm dëm material, i cili dëm në përgjithësi vlerëso-
het të jetë mbi 2 milionë denarë. Numri më i madh
i aksidenteve të shtatorit kanë ndodhur në rrugët e
Tetovës gjegjësisht 29 prej tyre, para së gjithash në
rrugën e “Ilindenit”, “Vidoja Smillovski Bato”, dhe
“Marshall Tito”, më pas në autostradën Tetovë-Gos-
tivar-Shkup kanë ndodhur 9 aksidente, si dhe në
rrugët regjionale Tetovë-Pirok dhe Tetovë-Vollkovijë
kanë ndodhur 6 aksidente të tjera. Shkaku më i sh-
peshtë i këtyre aksidenteve dhe në veçanti atyre pa-
soja më të rënda sërish është mospërshtatja e shpe-
jtësisë, gjegjësisht nga vozitja e shpejtë kanë
ndodhur gjithsej 14 aksidente, nga veprimet e pahi-
jshme në komunikacion kanë ndodhur 12 ndërsa
tetë aksidente të tjera janë shkaktuar nga mos dhë-
nia e përparësisë së kalimit dhe kështu me radhë. Më
shumë nga aksidentet e muajve të kaluar kanë ndod-
hur të dielën. Të hënën, dhe të martë, nga 8 krye-
sisht në periudhën prej orës 16 deri në orën 20.00.
Në shtator janë regjistruar edhe 7 dalje nga rruga për
shkak të vozitjes së shpejtë, 3 aksidente që janë
shkaktuar nga kafshët, 6 aksidente të tjera kanë për-
funduar me këmbësorë të lënduar, gjithashtu janë
zbuluar 206 vozitës pa leje për vozitje, 108 vozitës
fillestarë, 134 automjete me regjistrim të skaduar si
dhe 3 automjete në gjendje të pa rregullt teknike. 

Një bombë në oborrin 
e një shtëpie në Saraj

Një mjet shpërthyes është aktivizuar mbrëmë, gjys-
më ore para mesnate në oborrin e një shtëpie famil-
jare në lagjen e Shkupit Saraj, me ç'rast është
dëmtuar një pjesë e shtëpisë dhe automjeti i
pronarit. Në incident nuk ka persona të lënduar.
Siç informojnë nga MPB për MIA-n, ngjarjen në
polici e ka paraqitur pronari i shtëpisë M.D. nga
fshati Saraj në orën 23:40. Ekspertizë në vendin e
ngjarjes kanë kryer ekipe të SPB Shkup dhe nga
sektori për antiterrorizëm. Tani për tani nuk ka in-
formata për atë se kush dhe përse e ka gjuajtur
mjetin shpërthyes.

Zjarri kaplon shtëpinë e
kandidatit për kryetar të

Gjorçe Petrovit
Zjarr ka shpërthyer të martën rreth orës nëntë në
lagjen Gjorçe Petrov, në të cilin janë përfshirë kati
i shtëpisë dhe konstruksioni i çatisë. Në zjarr nuk
ka persona të lënduar. Një pjesë e mediave pub-
likuan informata se bëhet fjalë për shtëpinë famil-
jare të kandidatit për kryetar të Komunës së Gjorçe
Petrovit dhe ish-ministër i Transportit dhe Lid-
hjeve, Vllado Misajllovski. Siç informojnë nga Min-
istria e Punëve të Brendshme, shtëpia ka qenë
pronësi e B.M. (58). Theksojnë se ekspertiza do të
realizohet gjatë ditës kur do të krijohen kushte. Në
shuarjen e zjarrit kanë marrë pjesë disa automjete
zjarrfikëse dhe zjarrfikës.

Kronikë

Shkup, 3 tetor - Shtatë
persona janë lënduar më
lehtë në katër nga gjithsej
11 aksidente trafiku të
regjistruar gjatë ditës së
hënë në rajonin e SPB
Shkup. Në shtatë janë
shkaktuar dëme materi-
ale. Gjatë ditës së
djeshme policia e trafikut
ka zbuluar dhe sank-
sionuar numër më të
madh të kundërvajtjeve,
midis të cilëve pesë
shoferë të cilët nuk i kanë
respektuar shpejtësinë e
lëvizjes, tre shoferë që e
kanë drejtuar automjetin
nën ndikim të alkoolit, si
dhe 24 shoferë të cilët e
kanë drejtuar automjetin
pa patentë shoferi, gjegjë-
sisht të paregjistruar.

Janë sanksionuar 73 au-
tomjete të parkuara në
mënyrë jo të rregullt. Janë
sanksionuar edhe 22
këmbësorë të cilët kanë
kaluar jashtë kalimit të
shënuar të këmbësorëve,
gjegjësisht në dritë të kuqe
të semaforit. Me ndihmën

e automjetit special kar-
rotrec, janë larguar 73 au-
tomjete. Me rastin e
shënimit të "Javës së fëmi-
jës", Sektori për parandal-
im sot do të realizojë
punëtori edukative me
përmbajtje nga sfera e ko-
munikacionit dhe siguria

e fëmijëve në komunika-
cion me fëmijët nga një
grup i mesëm dhe i madh
në kopshtin e fëmijëve "11
Tetori", objekti "Çair" i cili
ndodhet në rajonin e Ko-
munës së Çairit. Me fillim
në orën 20:45 në Sallën
sportive "Boris Trajkovs-
ki" në kuadër të Ligës
SEHA do të luhet ndeshje
ndërkombëtare në hend-
boll midis KH Metalurg
dhe PPD Zagreb nga Kroa-
cia. Me qëllim të zhvillim-
it të pandërprerë dhe të
sigurt të këtij manifestimi
sportiv, nga policia e
trafikut do të ndërmerren
masa adekuate për sig-
urim në qarkullim dhe ri-
orientim të komunika-
cionit.

Omer XHAFERI,

Shkup, 3 tetor - Ushtrues-
ja e detyrës kryeprokurore
e shtetit, Liljana Spasovs-
ka, të martën ka kërkuar
që rastin “Monstra”, të
kthehet për rigjykim. Ajo
këtë propozim e ka dhënë
para Gjykatës Supreme,
ku të martën u zhvilluar
seanca publike lidhur me
ankimimin e vendimeve
nga pala mbrojtës e shqip-
tarëve të dënuar me burg
të përjetshëm. Gjashtë
shqiptarët e dënuar me
burg të përjetshëm në
rastin “Monstra”, i cili lid-
het me vrasjen e pesë-
fishtë në Liqenin e
Smilkovës, në prill të vitit
2012, janë të pafajshëm
dhe nuk kanë asnjëfarë
lidhje me këtë vepër pe-
nale. Këtë qëndrim, së
fundmi në seancën pub-
like të Gjykatës Supreme,
e kanë përsëritur pala
mbrojtëse e të dënuarve
për rastin “Monstra”,
sipas të cilëve, Gjykata e
shkallës së parë dhe ajo e
shkallës së dytë akt-
gjykimin e kanë miratuar
në bazë të paragjykimeve
dhe jo në kuadër të dësh-
mive dhe provave rele-
vante. Gjatë elaborimit të
ankimimit të aktgjykimeve
të Gjykatës Penale të
Shkupit dhe asaj të Apelit,
avokati Naser Raufi, para
Këshillit penal në
Gjykatën Supreme, tha se
deklaratat e dhëna nga
dëshmitari i mbrojtur
“E1”, brenda gjithë proce-
sit gjyqësor, kanë qenë
kontradiktore dhe nuk
janë përputhur njëra me
tjetrën. Po ashtu, ai shtoi
se deklaratat e dhëna nga
dëshmitarët në proces,
nuk kanë vërtetuar se të
njëjtit i njohin të akuzuar-

it. Aktakuza për rastin
“Monstra”, e cila është e
plotfuqishme, Fejzi
Hazirin, Haki Azirin, Agim
Ismailoviqin, Afrim Is-
mailoviqi, Alil Demirin dhe
Sami Lutën, i ngarkon për
veprën penale “terror-
izëm”, me çka përpos
Afrimit dhe Alili, të gjithë
të akuzuarit tjerë, për
pesë vite me radhë janë
duke vuajtur dënimin me
burg të përjetshëm. 

“ Dëshmitari i mbroj-
tur “E1”, i ka parë 48 fo-
tografi, në mesin e të
cilave ishte edhe një per-
son të cilën unë e kërkova
si dëshmitar, Abdullah
Jasharin, për të cilën
gjykata nuk lejoi që të vijë.
Ai, po ashtu, ka deklaruar
se katër prej të akuzuarve
i ka parë se si gjatë datës
9, 10,11 dhe 12 prill, gjatë
orëve të mëngjesit dhe ato
të pasdites, e kanë
vëzhguar terrenin rreth
Liqenit të Smilkovës.
Çështja e kontestuar në
këtë rast është se dëshmi-
tari i mbrojtur, gjatë
dhënies së deklaratës së
parë dhe të dytë, nuk e ka
pasur qëndrimin e njëjtë
sa i përket veshjeve të të

akuzuarve”, tha avokati
Raufi. Element tjetër i
rëndësishëm në të gjithë
këtë proces gjyqësor, siç
tha avokati Naser Raufi,
është edhe vetura “Opell
Omega”, të cilën prokuro-
ria e ka prezantuar si
dëshminë e vetme materi-
ale, ndërkohë që Trupi
gjykues i shkallës së parë
dhe të dytë, në asnjë
mënyrë nuk ju ka lejuar
atyre dhe të akuzuarve të
kenë qasje në këtë provë.
Sipas palës mbrojtëse, kjo
veturë aspak nuk ekzis-
ton, por se është një mon-
tim, ashtu siç është i
gjithë rasti. Nga ana tjetër,
avokati Asmir Alispahiç,
përderisa e mbështeti
ankesën e tij në lëshimet e
shumta në zhvillimin e
mëhershëm të këtij proce-
si gjyqësor, tha se klienti i
tij, Haki Aziri, pa asnjë
bazë ligjore, duke mos u
bazuar në asnjë dispozitë
kushtetuese, është mbaj-
tur nga forcat policor 8
ditë me radhë. 

"Prej 1 deri me 7 maj
të vitit 2012, ne nuk kemi
pasur njohur se ku gjen-
det Haki Aziri. Duke e ar-
syetuar këtë shkelje ligjore

Gjykata Penale e Shkupit,
në aktgjykim ka thënë se
janë respektuar të gjitha
procedurat ligjore gjatë ar-
restimit dhe mbajtjes së
tij. Ndërkohë, vetë Aziri,
gjatë përshkrimit të kësaj
periudhë, ka thënë se for-
cat policore e kanë mbaj-
tur në qytetin e Koçanit,
me çka gjatë gjithë kohës
ka qenë i maltretuar në
mënyrë psikike. Sa i për-
ket dëshmive dhe provave
që GJPSH-ja i ka prezan-
tuar, thuhet se në kom-
pjuterin e Azirit është gje-
tur literaturë fetare, të
cilën vetë i akuzuari nuk e
ka kuptuar. Liria e shpre-
hjes së besimit është e
drejtë kushtetuese në
vendin tonë dhe këto
dëshmi të prezantuara
nga prokuroria, aspak
nuk qëndrojnë dhe janë
tejet absurde”, tha avokati
Alispahiç. Ndryshe,
Këshillin pesë-anëtarësh
të Gjykatës Supreme, e
cila i shqyrton ankesat për
rastin “Monstra”, e për-
bëjnë kryetari Jovo
Vanegllovski dhe anëtarët
Faik Arsllani, Shpend De-
vaja, Xhemali Saiti dhe
Rahillka Stojokovska. 

Shkupi sërish kryeson me aksidente

11 aksidente me shtatë të lënduar

Gjykata Supreme shqyrton ankesat për 
vrasjet në Liqenin e Smilkovës

“Monstra” të
kthehet nga fillimi

Gjatë elaborimit të ankimimit
të aktgjykimeve të Gjykatës
Penale të Shkupit dhe asaj të
Apelit, avokati Naser Raufi,
para Këshillit penal në
Gjykatën Supreme, tha se
deklaratat e dhëna nga
dëshmitari i mbrojtur “E1”,
brenda gjithë procesit
gjyqësor kanë qenë
kontradiktore dhe nuk janë
përputhur njëra me tjetrën

Nga Maqedonia, rezultate më të dobëta me 137 milionë euro në nëntë muajt e parë
të 2016-ës shënon vetëm Bosnja, si dhe Kosova që në vitin e kaluar ka realizuar
investime të huaja në vlerë prej 215 milionë euro Aktuale

Fisnik PASHOLLI 

Shkup, 3 tetor - Çelësi i in-
vestimeve më të mëdha -
si të huaja ashtu edhe
vendore, mbetet anëtarësi-
mi i Maqedonisë në NATO,
si dhe stabiliteti afatgjatë
politik dhe ekonomik
.Afaristët përshëndesin
masat e reja qeveritare që
barazojnë të gjithë investi-
torët, ndërsa shtojnë se
masat e tilla për rritjen e
investimeve qoftë të huaja
apo vendore çdo herë janë
të mirëseardhura, por
vlerësojnë se megjithatë -
çelësi i rritjes më të mad-
he ekonomike të shtetit
mbetet anëtarësimi i
shtetit në strukturat veri-
atlantike. Në ndërkohë, në
kuadër të planit qeveritar
për rritje ekonomike e që
synon rritjen konkur-
rencës në sektorin privat,
ofrohen pako të ngjashme
të mbështetje financiare
për kompanitë vendore
dhe të huaja. Grupi i parë
i masave janë për
mbështetje të mbarë
ekonomisë në të cilin janë
përfshirë të gjitha kom-
panitë pa dallim nëse janë
vendore apo të huaja dhe
pa dallim nëse janë në
zonat teknologjike apo
jashtë tyre. Grupi i dytë i
masave janë për stimulim
plotësues të kompanive të
orientuara drejt eksportit,
ndërkaq grupi i tretë
mbështet ndërmarrjet e
vogla dhe të mesme.
“Masat e fundit qeveritare
në mbështetje të biznesit
që barazojnë kushtet për
investime të kompanive
vendore dhe të huaja janë
për të përshëndetur,
megjithatë kryesorja që të
ecim para në aspektin
ekonomik dhe shoqëror
është anëtarësimi i shtetit
në NATO. Pra, pa një
gjyqësor efikas që do të
jetë i barabartë për të
gjithë, stabilitet politik, si
dhe reforma të mëtejshme
lidhur me heqjen e barri-
erave burokratike për
afaristët, nuk mund të
presim edhe investime më
të mëdha të huaja. Për in-
vestitorët, qoftë të huaj
apo vendor - pak rëndësi
ka a do tu jepni një denarë
më pak apo më shumë,
por kryesorja është të
mund të llogarisin në një
ambient të qëndrueshëm
ekonomik dhe politik afat-
gjatë, të mund të zhvillo-
jnë punën e tyre në një
ambient të
parashikueshëm, ku për
shembull - nuk do të ketë
ndryshim të shpeshtë të
ligjeve që pengojnë punën

e afaristëve", thotë afaristi
Menderez Kuçi. 

Një pjesë e analistëve
ekonomik shprehen se ata
investitorë që kanë ardhur
për shkak të subvencion-
eve dhe fuqisë shumë të
ulët punëtore, ka mundësi
që edhe të shkojnë nga
Maqedonia, ndërsa kom-
panitë serioze do të
mbesin më gjatë. “Është
indikative se tre subjekte
juridike kanë mbyllur
kompanitë e tyre pas
kalimit të periudhës së

subvencionuar. Pra, ata
investitorë të huaj të
karakterit nomad që vijnë
të tërhequr nga subven-
cionet dhe nga fuqia e lirë
punëtore, e që në mënyrë
të turpshme promovohej
nga ekzekutivi i kaluar,
me përfundimin e subven-
cioneve edhe do të ikin",
thotë analisti ekonomik
Marjan Nikollov.

Sipas tij, nevojitet të
mendohet nga Qeveria e
re edhe revizioni i të gjithë
atyre praktikave të këqija

që i miratuar Qeveria e
mëparshme e që shpesh
ju shkonin në favor kom-
panive të huaja, si ligjet
nga sfera e tatimit dhe do-
ganave, puna e komision-
eve rregullatore e kështu
me radhë. 

Në ndërkohë, lidhur
me masat e reja për
përkrahje të investitorëve
vendorë dhe të huaj,
kryetari i Akademisë së
Shkencave të Maqedonisë,
si dhe një nga ekonomistët
më të dalluar në vend,

Taki Fiti, thotë se është
pozitive që nuk do të ketë
përkrahje qeveritare nëse
mungojnë rezultatet e fir-
mave të shprehura me
rritjen e të ardhurave dhe
mbajtjen e papunësisë në
nivel adekuat në raport
me vitet paraprake.
Njëherësh, sipas tij, “Plani
për zhvillim ekonomik” i
Qeverisë paraqet redizajn-
im të politikës qeveritare
për tërheqjen e inves-
timeve të huaja.

“Nevojitet të shqyrto-
hen lehtësimet tatimore që
i ofronte Qeveria para-
prake, bile ato janë edhe
absurde në kushte kur
kemi tatim të sheshtë.
Nevojitet të përgatitet një
post-benefit analizë lidhur
me secilën masë, ndërsa
një rëndësi të madhe ka
edhe insistimi që të rritet
bashkëpunimi ndërmjet
firmave të huaja dhe ven-
dore”, thotë Fiti. Nga ana
tjetër, me masat për
mbështetje të eksportit
parashihet që ndërmarrjet
që do të realizojnë rritje
vjetore të eksportit prej së
paku 5 për qind në raport
me tre vitet e fundit, të
marrin mbështetje shtesë
financiare prej 10 për qind

për mbulim të shpenz-
imeve për realizim të rrit-
jes, por jo më shumë se 3
për qind nga shtimi i ek-
sportit. Secila kompani e
cila do të hapë vende të
reja të punës do të
mbështetet vetëm nëse jep
rrogë më të lartë për 50
për qind të pagës mini-
male apo mbi 18.000
denarë dhe atë 10 për
qind prej neto vlerës së
rrogës do t’i kthehet in-
vestuesit. Biznesi që do të
japë rrogë më të madhe,
edhe më tepër do të sub-
vencionohet edhe atë deri
16 për qind nga vlera e
rrogës. Secili që do të japë
rrogë dyfish më të lartë se
mesatarja e kuadrit me
arsim të lartë, apo pagë
mbi 45.000 denarë, do t’i
kthehen 20 për qind të
parave për rrogë. In-
vestuesit e drejtpërdrejtë
të huaj që do të furnizojnë
mbi 10 për qind të im-
puteve prodhuese nga
ndërmarrjet vendore mbi
mesataren e tre viteve të
fundit do t’u kthehet 1 për
qind e vlerës së furniz-
imeve. Secila kompani që
do të tregojë rritje në tre
vitet e fundit dhe ulje të
numrit të të papunë-
suarve do të mund të
mbështetet me 10 për
qind të vlerës së inves-
timeve që i ka bërë në vitin
paraprak nëse të ardhu-
rat rriten në krahasim me
tre vitet paraprake.
Ndryshe, investimet e
huaja në Maqedoni vitin e
kaluar arritën në 358.4
milionë euro që është për
tre herë më pak se niveli i
tyre në Shqipëri , ku vitin
e kaluar u investuan gati
një miliardë euro. Nga
Maqedonia, rezultate më
të dobëta me 137 milionë
euro në nëntë muajt e
parë të 2016-ës shënon
vetëm Bosnjë dhe Herce-
govina, si dhe Kosova që
në vitin e kaluar ka real-
izuar investime të huaja
në vlerë prej 215 milionë
euro. 

MENDEREZ KUÇI

Masat e fundit
qeveritare në

mbështetje të biznesit që
barazojnë kushtet për
investime të kompanive
vendore dhe të huaja janë
për të përshëndetur,
megjithatë kryesorja që të
ecim para
në aspektin
ekonomik
dhe
shoqëror
është
anëtarësimi i shtetit në
NATO. Pra, pa një gjyqësor
efikas që do të jetë i
barabartë për të gjithë,
stabilitet politik, si dhe
reforma të mëtejshme
lidhur me heqjen e
barrierave burokratike për
afaristët, nuk mund të
presim edhe investime më
të mëdha të huaja

Kompania "Xhonson Meti" është kompania e vetme nga Maqedonia e cila është radhitur në
mesin e 100 kompanive me të ardhura totale më të mëdha për vitin 2016 në Evropën
Juglindore. Në edicionin e sivjetme të "Top 100 prej Evropës Juglindore" që e përpunon
"SiNjuz" provajderi i informacioneve afariste, thuhet se kompania i ka përmirësuar
performancat e veta, duke u ngjitur në pozitën e 24-t në vitin 2016 në pozitën 17-të sivjet,
me 12 për qind të të ardhurave të përgjithshme. Në mesin e 100 bankave më të mëdha në
EJL janë pesë kreditorë të Maqedonisë, prej të cilëve Banka Komerciale sh.a. është ranguar
në pozitën e 45-të, ndërsa prej pesë kompanive të sigurimeve nga Maqedonia si pjesë e
njëqind kompanive më të mëdha në rajon, "Sigurimi Trigllav" është radhitur në pozitën 71.
"SiNjuz" për dhjetë vjet me radhë publikon renditjen vjetore të 100 kompanive të para me
të ardhura më të mëdha të përgjithshme për vitin 2016, si dhe 100 bankat më të mëdha të
aktivit të përgjithshëm dhe 100 kompanitë më të mëdha të sigurimeve për premi bruto në
Evropën Juglindore.

"XHONSON METI" NË 100 KOMPANITË E PARA ME TË ARDHURA 
MË TË MËDHA NË EJL NË VITIN 2016

Ministri i Shoqërisë Informatike dhe Administratës,
Damjan Mançevski të martën ndodhet për vizitë pune në
Bruksel, ku është një nga folësit në ngjarjen me temë:
"Reformat në administratën publike dhe zgjerimi i
Bashkimit Evropian - perspektivat e shoqërisë qytetare në
Ballkan", organizuar nga Qendra për politika evropiane.
"Qeveria është e vendosur dhe e hapur për ikuadrim të
sektorit qytetar në krijimin e politikave. Hapim diskutime
publike në të gjitha temat më të rëndësishme dhe sektori
qytetar është partner kyç në atë proces. Ky është rasti
edhe me reformat në administratën publike. Një nga
punët më të rëndësishme të MSHIA-s është finalizimi i
Strategjisë për reforma në administratën publike. Kjo
është edhe një sfidë e madhe duke pasur parasysh dëmet
e bëra nga qeveria e kaluar dhe shkalla e partizimit të

administratës publike", theksoi Mançevski në fjalimin e
tij. Ai foli për rolin e shoqërisë qytetare në vendimet që i
sjell Qeveria. "Përfshirja e shoqërisë qytetare është me
rëndësi sepse e plotëson mungesën e institucioneve
qeveritare në pjesën e hulumtimeve dhe analizave të
gjendjeve. Këtu, Qeveria dhe MSHIA mund t'u ndihmojnë
organizatave qytetare duke u siguruar qasje drejt
informatave të nevojshme. Më me rëndësi është të
ekzistojë dialog i hapur. Kemi rrugë të gjatë para nesh për
kthimin e demokracisë dhe bashkëpunimi me sektorin
qytetar është një ndër veglat kyçe për realizimin e atij
qëllimi", konkludoi ministri dhe shtoi se nuk ka refuzuar
asnjë ftesë për takim me organizatat qytetare dhe se
planifikon të vazhdojë të bisedojë me to për të gjitha
idetë, propozimet dhe sfidat.

BASHKËPUNIMI ME SEKTORIN QYTETAR, KYÇ PËR KTHIMIN E DEMOKRACISË

Barazohen investitorët e huaj dhe vendor 

NATO sjell investime, 
jo subvencionet! 

Afaristët thonë se masat
për rritjen e investimeve
qoftë të huaja apo
vendore, çdoherë janë të
mirëseardhura , por
megjithatë shtojnë se
stabiliteti politik dhe
anëtarësimi në NATO
është ajo që dikton hapjen
e fabrikave të reja e që do
të hapin edhe vende të
reja të punës

Koha

Në vendimin e Qeverisë janë parashikuar kushtet ku Komuna e Tetovës mund të ndërtojë
partneritet publiko privat ku parashihet kushtet që investimi të fillojë brenda dy viteve dhe
investimi të përfundojë në afat prej 10 viteveAktuale

Urim HASIPI

Tetovë, 3 tetor - Një pjesë e
Qendrës sportive në Tetovë
të lë përshtypjen e një ven-
di të braktisur prej kohësh.
Për çdo ditë shihen të
moshuarit me nipërit e
tyre, të cilët shprehen se,
fëmijët më shumë lëndo-
hen nga hekurat, ndërkohë
që shpeshherë iu ndodh të
shkelin edhe mbi pelena
fëmijësh të hedhura. Në
këtë qendër mungon
pastërtia, nuk ka vende
për rekreim, nuk ka ulëse,
ndërsa krahas stadiumit i
cili disa vite më parë u
ndërtua, hapësirat tjera
janë të parregulluara.
Mungojnë shtigjet për
këmbësorë, mungon gjel-
bërimi, ndërsa e vetmja gjë
që funksionon është një
stadium i vogël, por edhe ai
me asfalt të prishur. Që
nga 24 shkurti i viti 2014,
Qeveria vendosi që objektet
me karakter sportive të

kalojnë në menaxhim të
Komunës së Tetovës. 

Në vendimin e Qeverisë
janë parashikuar kushtet
ku Komuna e Tetovës
mund të ndërtojë partner-
itet publiko privat ku
parashihet kushtet që in-
vestimi të fillojë brenda dy
viteve dhe investimi të për-
fundojë në afat prej 10
viteve, por investimi të mos
jetë më i vogël se 10 mil-
ionë euro kurse garancia
bankare të jetë prej 10 deri
në 15 për qind. Me këto ob-
jekte gati se 9 vite menax-
hon një kompani private,
ndërsa pritet që të arrihet
marrëveshje me konce-
sionerin dhe eventualisht
të prishet kontrata. Por kjo
vetëm pas zgjedhjeve. Qen-
dra Sportive në Tetovë si
pjesë  e vetme për rekrea-
cion dhe sport në qytetin e
Tetovës pothuajse është
lënë në harresë, ndërsa
krahas sallës që është në
funksion, pjesët tjera janë

të amortizuara.
Përndryshe, të gjithë kan-
didatët për kryetar ko-
mune në Tetovë, pa dallim
se nga cila parti kanë garu-
ar në zgjedhjet kanë prem-
tuar që do ta rregullojnë,
por e njëjta është lënë në
harresë. Aktualisht funk-
sionon një park rekreativ
dhe një fushë për futboll,
kurse salla sportive është
jashtë funksionimit vite me
radhë. Dy vite më parë,
disa të rinj të Tetovës
kishin inicuar nismën me
moto ”Ultimatum deri te
Komuna e Tetovës për qen-
drën sportive”, ndërkaq
kanë kërkuar që sa më sh-
pejtë të merren masa për
rekonstruktimin e saj.
Banorët e Tetovës, kanë
kërkuar nga Ndërmarrja
publike komunale, që së
paku ta pastrojë më sh-
pesh këtë park, për të
parandaluar përhapjen e
ndonjë infeksioni nga pa-
pastërtitë. ”Nuk ka asgjë

në rregull siç e shihni, s’ka
çka të diskutohet, krejt
katastrofë. Sa bukur ishte
më parë tash është në
gjendje katastrofe. Ka
vetëm një park privat,
s`mund t’i nxjerrësh as
fëmijët nga papastërtia e
madhe. Asnjë kriter nuk
ka,për t’i nxjerr fëmijët, por
s`kemi ku t’i çojmë. Të
paktën ta pastrojnë, të
mbajnë njëfarë rendi, t’i
ngjajë qytetit, të ketë një
vend ku do lozin fëmijët së
paku ajo që është gjëja më
e shenjtë e njeriut për fëmi-
jët” thotë Bajarami një
banorë i Tetovës. Ndryshe,
disa herë shoqatat joqever-
itare kanë kërkuar nga au-
toritetet e komunës që të
rregullohet kjo hapësirë.
Edhe pse disa herë është
paralajmëruar se qendra
sportive në Tetovë do të
rregullohet dhe do të merr
pamjen e duhur e cila do të
ishte një qendër me plotë
kuptimin e fjalës,
megjithatë e njëjta vijon të
jetë jo tërheqëse dhe në
gjendje të mjerueshme.

Kumanovë, 3 tetor - Që kur para katër viteve në
rrugën e fshatit Ramanli të Kumanovës, e cila
është e gjatë më shumë se dy kilometra, nga ana
e institucioneve kompetente të Komunës së Ku-
manovës janë larguar, gjegjësisht hequr nga rru-
ga të ashtuquajturit “policë të shtrirë”, të cilat deri
atëherë për banorët ishin garanci kryesore për sig-
urinë e tyre personale, në rrugë janë shpeshtuar
aksidentet e komunikacionit në të cilat viktimat
më të shpeshta janë këmbësorët, banorë të fshatit.
Kështu, për shkak të frekuencës së madhe të
makinave nga qyteti i Kumanovës, të cilat për
shkak të shmangies së pagesës rrugore në afërsi
të fshatit Ramanli, në katër vitet e fundit rruga e
fshatit është shndërruar në rrugë rajonale, nëpër
të cilën kë ditë në të dyja kahjet kalojnë mijëra
makina që vetvetiu për banorët e fshatit paraqet
rrezik potencial për jetën e tyre, ndërsa nga ana
tjetër, në masë të madhe ndotet ajri dhe ambien-
ti në fshat. Si rezultat i dislokimit të “policëve të
shtrirë” nga rruga e fshatit, por edhe më shumë
nga frekuenca e shtuar e makinave, të cilat çdo
ditë kalojnë nëpër fshat - gjatë katër viteve të fun-
dit në rrugë kanë ndodhur madje gjashtëmbëd-
hjetë aksidente prej të cilave dy kanë përfunduar
me lëndime të mëdha trupore ndaj banorëve të
fshatit. Për të zgjidhur për çdo herë problemin
ekzistues me rrugën e fshatit, banorët e fshatit pas
përfundimit të zgjedhjeve lokale nga pushteti lokal
i Kumanovës do të kërkojnë kthimin e serishëm të
“policëve të shtrirë”, me të cilët do të mbroheshin
nga aksidentet eventuale të komunikacionit, të
cilat ndonjëherë dinë të jenë edhe me pasoja
katastrofike dhe të padëshirueshme për shën-
detin dhe jetën e banorëve të fshatit. Banorët
ankohen se më të rrezikuar janë fëmijët të cilët nd-
jekin shkollën, sepse përveç ngushtësisë së
rrugës, komunikacioni është tepër i dendur sido-
mos nga makinat që i ikin autosradës për shkak
të pagesës rrugore.

Shkup, 3 tetor - Udhëhe-
qësit e Drejtorive Doganore
të Republikës së Maqe-
donisë dhe Republikës së
Kroacisë në një konferencë
për media njoftuan se janë
duke shqyrtuar mundësitë
për vazhdimin dhe për-
mirësimin e bashkëpunim-
it doganor midis dy
vendeve. Këto tre ditë, për
vizitë zyrtare në Maqedoni
qëndron një delegacion i

Drejtorisë Doganore të
Kroacisë, i kryesuar nga
drejtori gjeneral i doganës
kroate, Hrvoje Çoviq. Kreu
i Drejtorisë Doganore të
Maqedonisë, Gjoko Tana-
soski, tha se Maqedonia
është duke punuar për një
legjislacion të ri i cili do të
jetë i harmonizuar me rreg-
ullativat e Bashkimit
Evropian (BE). Në kuadër
të lehtësimeve doganore, ai
paralajmëroi reduktim të
numrit të dokumenteve në
procedurat doganore.
"Mbështetja e Republikës
së Kroacisë është e një
rëndësie të madhe për ne.
Ne e shohim drejtorinë

doganore kroate si partner
strategjik në përpjekjet
tona për eurointegrim. Në
këtë proces, përvojat
kroate mund të jenë në
harmonizimin e legjisla-
cionit, rritjen e ka-

paciteteve administrative,
luftën kundër korrupsion-
it dhe përshpejtimin e të
gjitha procedurave
doganore", deklaroi Tana-
soski. Ai shtoi se një pjesë
e ndryshimeve do të sjellin

në thjeshtëzimin e proce-
durave doganore, gjë e cila,
sipas tij, do t'ua lehtësojë
punën kompanive të vogla
dhe të mesme, duke u
ndihmuar që në mënyrë
më efikase të kyçen në
zinxhirët global të tregtisë.
Nga ana tjetër, kreu i Drej-
torisë Doganore të
Kroacisë, Hrvoje Çoviq, tha
se janë të hapur si admin-
istratë për ta ndihmuar
Maqedoninë në sfidat e saj
për avancimin e norma-
tivës që pret shërbimi
doganor i Maqedonisë. "Bi-
lanci i mirë tregtar mes Re-
publikës së Maqedonisë
dhe Republikës së Kroacisë

na detyron ne si shërbime
doganore që bashkëpuni-
mi të jetë sa më i mirë dhe
sa më cilësor në mënyrë të
kënaqshme për të dyja
palët", tha Çoviq. Ndryshe,
gjatë kohës së vizitës
zyrtare të delegacionit
kroat, do të shqyrtohen
mundësitë për krijimin e
një bashkëpunimi më in-
tensiv, me theks të veçan-
të për shkëmbimin e përvo-
jave në drejtim të
përafrimit të punës
doganore drejt unionit
doganor të BE-së si dhe
për lehtësimin dhe zhvil-
limin e ekonomisë, tregtisë
dhe transportit. (Z.V)

Kumanovë, 3 tetor - Me
shfaqjen "I gjithë trupi më
dhemb këtu" të Teatrit të
Banjalukës, Bosnjë e
Hercegovinës të hënën u
hap Festivali ndërkombë-
tar i 20-të "Ditët e
komedisë 2017". Në festi-
val do të shfaqen 15 kome-

di nga Maqedonia dhe
vendet fqinje. "Festivali për
20 vjet ekziston me suk-
ses dhe i tërheq adhurue-
sit e komedisë. Sivjet nga
dy shfaqje janë nga Bull-
garia, Serbia një nga Koso-
va, ndërsa të tjerat janë
nga Maqedonia", deklaroi

drejtori i Qendrës për kul-
turë, Robert Cvetkovski.

Teatri kombëtar i
Kosovës para publikut do
të shfaqet të enjten me
shfaqjen "Një përmendore
për gomarin" të Ali
Mehmetit, regjinë e të cilës
e ka punuar regjisorja

Natyrë Kallaba. Organiza-
tori pret vizitueshmëri në
shfaqjet si edhe viteve të
kaluara. Festivalit "Ditët e
komedisë" mbahet në
mbështetjen e Ministrisë
së Kulturës dhe Vetëqev-
erisjes lokale. Shfaqjet fil-
lojnë në orën 20. 

Çoviq viziton Shkupin

Të gatshëm për bashkëpunim doganor
"Mbështetja e Republikës së
Kroacisë është e një rëndësie
të madhe për ne. Ne e shohim
drejtorinë doganore kroate si
partner strategjik në
përpjekjet tona për
eurointegrim", tha kreu i
Drejtorisë Doganore të
Maqedonisë, Gjoko Tanasoski

Rruga e fshatit "shndërrohet"
në rrugë rajonale

Rruga në fshatin
Ramanli e rrezikshme

për jetë
Në katër vitet e fundit, banorët e fshatit Ramanli të

Kumanovës heqin të zitë e ullirit me rrugën në fshatin e
tyre, e cila çdo vit e më shumë po bëhet më e

rrezikshme për jetën e tyre 

"Ditët e Komedisë" 

Pjesëmarrës edhe Teatri Kombëtar i Kosovës

Tetova pa qendër sportive të mirëfilltë

Qendra sportive e harruar
Edhe pse disa herë është
paralajmëruar se qendra
sportive në Tetovë, do të
rregullohet dhe do të merr
pamjen e duhur, e cila do të
ishte një qendër me plotë-
kuptimin e fjalës,
megjithatë e njëjta vijon të
jetë jo tërheqëse dhe në
gjendje të mjerueshme

Koha

Konferenca zgjedhore kishte përfunduar me duartrokitje dhe
brohoritje për Mareshalin Tito, si udhëheqës i Federatës së
Jugosllavisë së re dhe Frontit Nacional-Çlirimtar të Maqedonisë

Ismail ARSLLANI 

Partizanët komunistë,
të cilët ftuan shqiptarët
për çlirimin e vendit nga
fashizmi, ku shumë të rinj
shqiptarë ranë viktimë në
frontin e Sremit, si dhe u
pushkatuan pa kurrfarë
faji mijëra të tjerë në Tivar
dhe në vise të tjera, gjithn-
jë duke proklamuar
drejtësi dhe barabarësi
mes popujve, por ndonëse
kishin garantuar barazinë
me shqiptarët, kjo barazi
ishte kuptuar vetëm
përmes diktatit të nën-
shtrimit dhe të diskrim-
inimit. Në Tetovë, bie fjala,
ku mbi 70 për qind e pop-
ullatës pas lufte ishin
shqiptarë, ndërsa vetëm
20 për qind maqedonas
dhe 10 për qind të tjerë,
komunistët partizanë që
propagandonin me të
madhe drejtësinë, nuk e
panë të arsyeshme të zg-
jedhin shqiptarë në postet
kryesore, në një komunë
ku shqiptarët ishin shu-
micë. Pos në strukturën e
Këshillit Nacional-Çlirim-
tar të Tetovës, ku raporti
ishte 50:50 /në pjesën e
shqiptarëve ishin edhe
turqit e të tjerët/, në
nivelet e tjera të pushtetit
dhe të administratës,
shqiptarët përfaqëso-
heshin formalisht. 

Procesverbali që ishte 
protokolluar me numrin 1

Konferenca konstitu-
ive, më 3 dhjetor 1944,
kishte zgjedhur 30 anëtarë
të Këshillit Nacional-Çlir-
imtar të Tetovës, prej gjith-
sej 50 sish, sa ishin të
deleguar nga konferencat
lokale, prej të cilëve 15
ishin shqiptarë e turq.
Kështu, Konferenca Na-
cional-Çlirimtare e sapo
formuar kishte zgjedhur
kryetarin dhe sekretarin

nga radhët e maqe-
donasve, ndërsa nuk ishte
parë e udhës që të zgjidhej
asnjë shqiptar.

Ky Këshill Nacional-
Çlirimtar i Tetovës prej 30
anëtarësh të zgjedhur nga
Konferenca, prej të cilëve
gjysma ishin shqiptarë e
turq, kishte zgjedhur
Këshillin Ekzekutiv prej 12
anëtarësh, që kishte kom-
petencat e pushtetit në
nivel lokal. Kryetari ishte
zgjedhur maqedonas,
nënkryetari shqiptar /Os-
man Tetova/, sekretari
maqedonas dhe nënsekre-
tari shqiptar /Abduraman
Tresi/. Edhe në postet e
kryeshefave, maqedonasit
mbizotëronin. Prej tetë
sektorëve, 5 kryeshefa
ishin maqedonas, kurse
vetëm 3 shqiptarë.

Nga konstituimi i
Këshillit të parë Nacional-
Çlirimtar të Tetovës është
ruajtur një procesverbal në
dorëshkrim, ku jepen të
dhëna autentike për rrjed-
hën e konferencës së parë
zgjedhore të mbajtur më 3
dhjetor të vitit 1944 në
ndërtesën e Këshillit Na-
cional-Çlirimtar të Tetovës,
ende pa shëruar plagët e

krimeve të luftës që ishin
bërë ndaj shqiptarëve të
pafajshëm e të pambroj-
tur, sidomos me gjenocidin
e paparë që ishte ushtruar
në ndërtesën e Monopolit
të duhanit në Tetovë, ku
në ditën e parë të ardhjes
së aradheve partizane në
këtë qytet shqiptar, ishin
burgosur meshkujt e
moshës madhore që kapte
shifrën prej mbi 15 mijë
sish, ndërsa asnjëherë
nuk u mor vesh për num-
rin e personave të likuid-
uar.

Procesverbali nga kjo
mbledhje konstituive ishte
mbajtur në dorëshkrim
dhe ishte protokolluar me
numrin 1. Sipas këtij pro-
cesverbali, në përbërjen e
Këshillit Nacional-Çlirim-
tar prej 30 anëtarësh ishin
zgjedhur këta persona: Ili-
ja Stojçevski, Marko
Gjorgjevski, Viktor Lallevs-
ki, Spaso Gavrovski, Kiril
Nikifor Voçevski, Dushan
Fidanovski, Ahmet
Punasheci, Xhabir Kazazi,
Mehmet Palloshi,  Kosto
Todorovski, Llazo
Kërstovski, Sanka Todor-
ovski, Mehmet Jumni, Zija
Dauti, Mehmet Abdulla,

Sulejman H. Ahmeti,
Tripun Zllatanovski, Sllave
Gavrovski, Kërsto Spirovs-
ki, Kërsto Xhardevski, Os-
man Arsllani, Abduraman
Tresi, Alush Xhabir,
Efraim Useini, Risto
Georgevski, Dr. Pavle
Zhitkov, Zujdi Rashit, Is-
mailaki Jonuzi,  Osman
Tetova dhe Zija Shaqiri.

Ky plenum kishte
zgjodhur 12 anëtarë, për
të formuar Këshillin
Ekzekutiv, si pushtet
ekzekutiv: kryetar Ilija Sto-
jçevski, nënkryetar Osman
Tetova, sekretar Kiril Niki-
forov Voçevski, nënsekre-
tar Abduraman Tresi.
Ndërsa në sektorë të
Këshillit Ekzekutiv ishin
zgjedhur: kryeshef i Sek-
torit drejtues, Viktor
Lalevski; i Sektorit
ekonomik, Amet Punashe-
ci; i Sektorit gjyqësor,
Sllavko Gavrovski; i Sek-
torit teknik, Spaso
Gavrovski; i Sektorit për
njoftime, Alush Xhabir; i
Sektorit për arsim, Risto
Georgievski; i Sektorit për
shëndetësi, Dr. Pavle
Zhitkov; i Sektorit për
përkujdesje sociale dhe
ushqim, Osman Arsllani.

Konferenca zgjedhore
kishte përfunduar me
duartrokitje dhe brohorit-
je për Mareshalin Tito, si
udhëheqës i Federatës së
Jugosllavisë së re dhe
Frontit Nacional-Çlirimtar
të Maqedonisë. Kështu,
komuna e Tetovës me shu-
micë shqiptare, e cila në
periudhën 1941-1944
ishte nën administrimin e
Shtetit shqiptar, pas ard-
hjes së pushtetit komunist
hyri në një fazë të errët të
jetës dhe zhvillimit të vet.

Emrat e të gjithë kryetarëve të
Tetovës 

Tetova, e cila gjatë
gjithë historisë së saj ka
qenë me shumicë
shqiptare në strukturën e
popullatës, që nga mbari-
mi i Luftës së Dytë
Botërore dhe vendosjes së
pushtetit popullor në Re-
publikën Popullore të
Maqedonisë, e deri në vitin
2017, ka zgjedhur 27
kryetarë të komunës.
Gjatë sistemit komunist
1944-1991, në këtë qytet
vetëm dy herë është zgjed-
hur kryetari shqiptar (Isa
Selmani dhe Efraim Hysei-

ni). Ndërsa, pas vendosjes
së demokracisë dhe sis-
temit shumëpartiak, kur
populli filloi të votojë në
zgjedhje të lira shumëpar-
tiake (1991-2017), Tetova
dhe qytetarët e saj kanë
zgjedhur 7 kryetarë shqip-
tarë (një femër), kurse
vetëm në fillim të tranzi-
cionit një kryetar admin-
istrues maqedonas i
emëruar nga Qeveria e
Maqedonisë. Një listë i të
gjithë kryetarëve të ko-
munës së Tetovës ka për-
piluar publicisti Darko
Gavrovski.

Në sistemin njëpartiak
1944-1991, janë zgjedhur
këta kryetarë të komunës
së Tetovës: Ilija Stojçeski,
Isa Selmani, Veselin
Pandillovski, Efraim Hysei-
ni, Aleksandar Martinovs-
ki, Spiro Spirkovski, Zhiv-
ka Otunjska, Stojan
Gjorçeski, Metodija Ris-
tovski, Dr. Sllavko Mil-
losavlevski, Koço Tulevski,
Kostadin Mihajllovski
/1965-1968/, Koço
Tulevski /1968-1972/,
Koço Tulevski /1972-
1975/, Lubomir Trajkoski
/ 1 2 . 1 2 . 1 9 7 5 -
13.04.1982/, Mellko An-
tevski  /1982-1984/, Ste-
vica Bozhinovski
/1984-1986/ dhe Petko
Dabevski  /prill 1986 -
shkurt 1991/. 

Ndërkaq, në sistemin
shumëpartiak, prej vitit
1991 deri më 2017, janë
zgjedhur këta kryetarë të
komunës së Tetovës:
Borçe Treneski  /shkurt
1991 - nëntor 1991,
shkupjan, i emëruar nga
Qeveria e RM, për shkak të
problemeve fillestare të
sistemit shumëpartiak,
pas zgjedhjes së kryetarit
të parë shqiptar, Shaqir
Aliti nga PPD, të cilin nuk
e pranonte pala maqe-
donase. Ishte emëruar deri
në zgjidhjen e problemeve
me pranim-dorëzimin e
postit/, Shaqir Aliti  /nën-
tor 1991 - shkurt 1997/,
Alajdin Demiri /shkurt
1997 - korrik 1997/, Is-
mailhaki Emurllai /korrik
1997 - mars 1999/,
Murtezan Ismaili /mars
1999 - prill 2000/,
Murtezan Ismaili /prill
2000 - prill 2005/, Hazbi
Lika /prill 2005 - prill
2009/, Sadi Bexheti /prill
2009 - prill 2013/, Teuta
Arifi /prill 2013 - prill
2017, mandati u shty për
15 tetor 2017/.

Më poshtë është një
letër e shkruar nga
Mehmet Shehu, drejtuar
Enver Hoxhës ku flet për
Ismail Kadarenë dhe
gabimet e tij ideologjike.
Ai synon të bind me fakte
diktatorin se Ismail
Kadare nuk ishte kundër-
shtar i regjimit dhe i
kërkon që të mos e dëno-
jë për poemën e tij të fun-
dit e cila ishte cilësuar me
“Probleme ideologjike”.
Letra e mëposhtme është

marrë nga “Letërsia në to-
talitarizëm dhe ‘Dossier
K’”:

Shoku Enver,
E lexova me vëmendje

poemën e Ismail Kadaresë
“Në mesditë Byroja Poli-
tike u mblodh”. Jam
dakord me konkluzionet
tuaja. Ai këtu, sipas
mendimit tim, gabon
veçanërisht në disa çësht-
je [dhe më poshtë shkru-
an pesë çështjet ku, sipas
tij, Kadare gabon].

Ngado ta kthesh, Is-
maili ka gabuar. Por unë
mendoj se duhet të lufto-
jmë akoma, përsëri e
përsëri, për ta shpëtuar
Ismail Kadarenë, se men-
doj se mund të shpëtohet.
Rrënja e gabimeve të tij
këtu qëndron në mosnjo-
hjen nga ana e tij e mark-
sizëm – leninizmit, të vijës
së partisë sonë, të luftës
së klasave e ligjeve të saj,
veçanërisht nuk njeh
praktikat e luftës së

Në shiritin e kohës

Kush ishin funksionarët
e Tetovës më 1944

Vetëm 14 ditë pas hyrjes së
aradheve partizane në
Tetovë /më 19 nëntor 1944/,
më 3 dhjetor 1944, në
Tetovë mbahet Konferenca
zgjedhore për konstituimin
e Këshillit të parë të
Tetovës pas Luftës së Dytë
Botërore

Letra e Shehut drejtuar Hoxhës
për Kadarenë

Mehmet Shehu synon të
bind me fakte diktatorin se
Ismail Kadare nuk ishte
kundërshtar i regjimit dhe i
kërkon që të mos e dënojë
për poemën e tij të fundit e
cila ishte cilësuar me
“Probleme ideologjike”

Evlija Çelebi (1611-
1684) ishte funksionar i
lartë i oborrit të sulltanit
me detyrën e inspektorit
për të raportuar për gjend-
jen e krahinave të Peran-
dorisë Osmane. Gjatë
viteve 1640-1676 bëri ud-
hëtime të shumta në viset
e Perandorisë Osmane e
në vendet fqinje të saj dhe
hartoi veprën në 10 vël-
lime në gjuhën turke “Sej-
jahnname” (Libri i udhë-
timeve) të cilën e përfundoi
në Kajro.

Evlija Çelebiu ka ud-
hëtuar në Shqipëri 3 herë.
Udhëtimin e parë e bëri në
Kosovë në dhjetor të vitit
1660, në Shqipërinë e
Veriut, ndërsa në nëntor
të vitit 1670 nëpër
Shqipërinë e Jugut. Vepra
është burim kryesor me
vlera të rëndsishme per
kohën. Ajo përmban mate-
rial të pasur për historinë,
gjeografinë, folklorin dhe
kulturën e krahinave që
vizitoi.

Në vepër jepen itiner-
aret e shtegtimeve dhe
bëhen përshkrime të sakta
të pazareve, kalave,
xhamive etj, të viseve të
Kosovës dhe trajton emrat
e vjetër atje si Shkoz apo
Jak, kalon nëpër qytete të
mëdha si Delvina,
Gjirokastra, Tepelena,
Durrësi, Përmeti, Berati
dhe Vlora.

Të dhëna të sakta
jepen për ndarjen admin-
istrative të këtyre qyteteve
në zeamete dhe timare,

sasinë e taksave që i
paguanin sulltanit, num-
rin e ushtarëve në rast
lufte dhe mjaft të dhëna
me vlera studimore. Nuk
kanë mbetur pa u për-
shkruar edhe fshatrat e
mëdha me kështjella, si
Kalaja e Delvinës, Kalaja e
Kardhiqit në Gjirokastër,
Tërbuq, Lëbovë, Lekël dhe
fshatra të tjera të
Shqipërisë së Jugut. Vepra

ka rëndësi shoqërore,
ekonomike e politike për
historinë e Shqipërisë.

Delvina

Qyteti i Delvinës ndod-
het në një fushë të hapur
dhe shtëpitë janë aq larg
nga njëra-tjetra sa distan-
ca e një shigjete të hed-
hur. Nëse një shtëpi sul-
mohet nga banditët,

komshijtë e marrin vesh.
Për këtë arsye të gjitha
shtëpitë kanë një kullë të
madhe me një portë të
hekurt dhe me mure të
trasha e të forta.

Të panumërta janë
pemët e limonëve, por-
tokalleve, fiqve, ullinjve,
shegëve dhe qiparisave, të
cilat stolisin zonat e pakul-
tivuara dhe kopshtet fru-
tore të qytetit. Shumë të

njohura ndër ushqimet e
pijet janë simitet e bardha
shqiptare (simid), bukë e
hollë e bardhë (pogaçe)
dhe vera e kuqe.

Kalaja e Delvinës u
themelua së pari nga
spanjollët. Më pas,
venedikasit e shtinë në
dorë me dredhi. Sulltan
Bajazidi II i Shenjti ua
mori venedikasve në vitin
1419, mirëpo ajo ra përsëri

në dorë të të pafeve. Kur
Sulltan Sulejmani shkoi
në fushatën e Korfuzit në
vitin 1537 veziri i madh
Ajas Pasha, shqiptar nga
prejardhja, u emërua
kryekomandant dhe kala-
ja e Delvinës u pushtua
drejtpërdrejt prej tij e u bë
kryeqëndër.

Edhe sot Delvina është
sanxhak më vete në vila-
jetin e Rumelisë. Ajo është
has, për të cilin beu merr
një të ardhur 157.132
akçe prej Sulltanit.

Ka 24 zeamete dhe 155
timare. Ka vetëm një alla-
jbej e një çeribash. Në
kohë lufte, beu është i de-
tyruar me ligj të nxjerrë
2200 ushtarë, ndër ta
edhe shoqërues shërbimi
të armatosur. Ka një kadi
me nivel page prej 180
akçesh.

Popullsia jeton pa i
munguarr gjë, shumica
me ullinj dhe vaj ulliri, të
cilin e eksportojnë dhe e
shesin në vilajetet e tjera.
Të rinj e të moshuar, të
mëdhenj e të vegjël, të ka-
mur e të varfër të gjithëve
u skuq fytyra nga shënde-
ti, sepse janë trima e luftë-
tarë të dhënë pas të
ngrënit, pijes e gostive.
Djemtë e rinj dhe nxënësit
e shkollave fetare janë
vërtet të pabindur dhe
kokëshkretë.

Shkodra

Taksa mbretërore që
siguron beu arrin shumën
459.200 akçe. Ka 19
zeamete e 205 timarë.
Sipas ligjit, duke e llogarit-
ur mbi bazën e të ardhu-
rave, Shkodra nxjerr 4000
ushtarë… Kjo fuqi, në
kohë lufte, vihet nën ko-
mandën e vezirit të
Rumelisë dhe të kolonëve
të tij. Luftëtarët e Shko-
drës kanë qenë bashkë me
ne dhe janë treguar trima
të vërtetë në luftën e
Ardelit. Pashai i Shkodrës
ka 40 qese të ardhura. Ai i
siguron qetësinë vendit me
anën e 1000 bejlerëve që
ka nën urdhrin e vet.

klasave, gjigandeske e të
pashembullta që ka bërë e
bën Partia.

Mund edhe të gaboj
kur them se Ismail
Kadareja mund të shëro-
het, por unë e kam akoma
këtë bindje, sepse Ismaili
i ka kënduar Partisë,
luftës nacional – çlir-
imtare, popullit, jo një
herë, dhe ka bërë vepra të
mëdha në këto drejtime.
Poema e tij “Përse men-
dojnë këto male” është me
partishmëri të lartë.
“Gjenerali i Ushtrië së
Vdekur”, “Kështjella”,
“Qyteti i gurtë”, janë nga
romanet më të mira si nga
përmbajtja, dhe nga ana
artistike.

“Dimri i vetmisë së
madhe” me gjithë bosh-
llëqet ideologjike, është
një vepër e madhe që ngre
shumë lart luftën e Par-

tisë kundër revizionizmit
dhe është e vetmja vepër
ku portretizohet si duhet,
me baza marksiste, ud-
hëheqësi i Partisë dhe i
popullit. Dhe me sa di
unë, Ismaili e ka ripunuar
këtë roman për të ndrequr
gabimet e bëra. Edhe me
mua ka biseduar për këtë
dhe ka bërë autokritikë.
Romanin “Dasma” ai e ka
dënuar vetë si dështim
etj. Për nga origjina, dihet
se Ismailin s’e lidh gjë me
armikun.

Ai ndishta ka dashur
të fusë në vjershë luftën
kundër grupit të komplo-
tistëve e kundër burokra-
tizmit. Por në këtë orvatje,
dështoi. Shpresoj se po të
bisedohet shtruar me të,
do i kuptojë gabimet e
rënda.

Për sa i përket kon-
fuzionit që kanë edhe disa

nga shkrimtarët e tjerë
më të mirë në lidhje me
luftën e klasave, luftën
kundër burokratizmit etj.,
mjafton të përmendim dy
vepra të gabuara për
mendimin tim, të Dritëro
Agollit: a) Romani
“Shkëlqimi dhe rënia e
shokut Zylo” ku absoluti-
zohet burokratizmi, ku
del se rendi ynë është i
kalbur, me burokratë të
pandreqshëm si Zylua etj.
b) Drama “Fytyra e dytë”
në fillim ishte një dramë
që nxinte situatën e rendit
tonë, sepse këtu sun-
donin burokratët. Pastaj,
pas disa kritikave shumë
të zbehta,  e ndreqi këtë
dramë gjer në një farë
mase.

Dhe megjithatë, më
vonë siç dihet, Dritëroi
shkroi poemën e mrekul-
lueshme “Nënë Shqipëri”.

Ju e dini vetë më mirë
se puna më shkrimtarët
është delikate, ata duhen
edukuar vazhdimisht.
Dhe vetëm kur kalojnë
krejtësisht në anën e
kundërt, ndonjëri, si për
shembull Fadil Paçrami,
duhen flakur e dënuar.
Mendoj se Ismaili nuk ka
shkuar gjer në atë
shkallë.

Këtyre njerëzve ne
duhet t’u ndihmojmë,
duke u vënë në dukje
gabimet e të metat, t’i
edukojmë e të përpiqemi
t’i shpëtojmë gjer në fund,
pa e kaluar barrikadën
për m’atanë, më qafë
paçin vehten. Kështu
mendoj unë. Por mund
edhe të gaboj në
mendimin tim. Sidoqoftë,
unë jam dakord si të ven-
dosni ju.

Mehmeti

Nga udhëtimet e Evlija Çelebiut

Si jetonin shqiptarët në shek XVII? 
Në vepër jepen itineraret e
shtegtimeve dhe bëhen
përshkrime të sakta të
pazareve, kalave, xhamive
etj, të viseve të Kosovës
dhe trajton emrat e vjetër
atje si Shkoz apo Jak, kalon
nëpër qytete të mëdha si
Delvina, Gjirokastra,
Tepelena, Durrësi, Përmeti,
Berati dhe Vlora

Forum

Xheladin MURATI

Politika është fushë që i
lidh njerëzit. Nga bisedat e
ndryshme mësova se nuk
duhet të jemi të ngarkuar
me idenë se jemi të
ndryshëm ose se punojmë
më ndryshe, por duhet  të
fokusohemi në nevojat e
përbashkëta dhe në zgjid-
hjet e problemeve. Kështu
bashkërisht, me përvoja të
përbashkëta, me fleksi-
bilitet do të përballemi më
lehtë me sfidat jetësore, ato
të përditshmërisë politike,
ashtu sikur të bëhet fjalë
për shanse të mëdha.
Duhet të bëjmë disa
ndryshime dhe të funk-
sionojmë ndaras, por
përsëri bashkërisht në sfera
të ndryshme të jetës. Duhet
t’i përshtatim kërkesat poli-
tike-partiake me interesat e
përgjithshme shoqërore-
kombëtare dhe në këtë
mënyrë të ndërtojmë iden-
titet të përbashkët, me të
cilin do të konkurrojmë
para të tjerëve, para botës,
Evropës dhe përsëri ta rru-
ajmë autonominë politike.
Në zgjedhjet lokale, për mo-
mentin, flitet për probleme
të reja madje  shqetësuese,
të cilat na  presin. Duhet të
mbështetemi në punën e
njerëzve që dine, ata të cilët
mendojnë për ardhmërinë,
seriozisht. Mungesa e profe-
sionalizmit e bën të orientu-
ar  qeverisjen  mbrapsht, jo
strategjike dhe afatgjate, jo
cilësore dhe dështuese. Nd-
jehem i kënaqur kur e
përkujtoj punën tone të
përbashkët në të kaluarën,
një çerek shekulli më pare,

atëherë kur u instalua plu-
ralizmi dhe demokracia, të
përcjella gjithmonë me
probleme, gjithsesi edhe me
suksese.

Duke e shikuar të kalu-
arën mësojmë se duhet
shikuar dhe shkuar para.
Partitë duhet të synojnë
zhvillimin jo mendjemad-
hësinë, të kenë plane jo ver-
bërisht të ecin mbi të pan-
johurat. Filozofia politike
synon vazhdimisht
kërkimin  për të renë,
rindërtimin e ideve, kom-
binimin e mundësive sepse
mbetemi në vendnumërim.
Prandaj të bërit politikë
është art, e pikturon (jo në
pëlhurë) të tashmen dhe të
ardhmen. Që të ndodh kjo
protagonistët e politikës
dhe ato që triumfojnë duhet
të kujdesen për qytetarin
dhe të bëjnë plane
strategjike për të ndryshuar
në të mire.  Zgjedhjet lokale
duhet të sjellin risi në
vendimmarrjet politike.
Nëse i referohemi të kalu-
arës pak shpresë kemi në
këtë sepse në zgjedhjet e
kaluara dikush tha
“Tetovën do ta bëj Zvicër”,
por kjo nuk ndodhi, më
shumë i ngjanë Tanzanisë.
Prandaj kontradiktat e as-
piratave dhe politikave qen-
drore-lokale ngrihen në for-

mën e pyetjeve, pa elabo-
rate e arsyetime. Duhet të
jeni më syçelë për të
ardhmen.

Politika nuk duhet  t’u
errësoj sytë njerëzve, qyte-
tarëve. Ajo duhet të hap
vizione e jo të kthehet në të
kundërtën e vet. Fatkeqë-
sisht  protagonistët e poli-
tikës, kandidatët potencial
për poste pushteti komunal
i përkeqësuan gjërat duke
debatuar me kolegë për mo-
tive banale. Ata treguan re-
torikë, ide, shpalosje pro-
jektesh e plane. Megjithatë
se ngritën botën në këmbë.
Debatet, kalkulimet, re-
torikat mbaruan, u
paraqitën shumë dilema e
probleme, propozime, ide,
përvoja, plane e të ng-
jashme. Ishte kjo një ndjen-
jë shumë-dimensionale se
do të jetojmë më mire.
Pamë shumë njerëz, shumë
fytyra por jo edhe filozofi
pune, filozofi politike,
edukate politike. Nga ato që
vërejtëm tri gjëra mbeten
me rëndësi: E para, çështjet
që përcjellën zgjedhjet dhe
debatet e  analizat  rreth
tyre janë komplekse dhe
qëndrojnë në qendër të
konflikteve verbale politike.
E dyta, fushata parazgjed-
hore dëshmon se pushteti
nuk është i ndarë nga par-
tia politike. Së treti, sulmi
është ende mbrojtja më e
mirë. Bashkërisht shpërn-
danë mesazhe, por protago-
nistët politik kanë nevojë
për plane të reja, konsul-
time, eksperienca pozitive.
Nga debatet gjithnjë vërtet-
uan se baza e lidhjeve të
tyre janë qytetarët, mos e

harroni këtë. Nga ajo që
prezantuat nuk  mësuam
gjë, presim të veproni në
praktikë. Duhet të gjeni
kohë dhe mundësi për të
vënë në praktikë të gjithë
projektet që keni në mend-
je dhe premtimet që keni
dhënë. Politika është si
njerëzit, ndryshon, të
zhgënjejnë, të harron. Nuk
duhet të braktisen njerëzit,
qytetarët, por ata që bartin
poste dhe ato i braktisën
postet qendrore për karrierë
politike lokale apo interesi
lokal, siç ndodh me kandi-
daturat për kryetar komu-
nash, mendoj se gabuan.
Braktisja pa arsye, nuk jus-
tifikon kthimin me arsye.

Mbetemi me shpresë se
zgjedhjet do të përfundojnë
duam apo s’duam ne dhe
njëherit mbetemi me sh-
presë se triumfuesit nuk do
të trupëzohen në hipokrizi,
pabesi, mendjeshkurtësi,
smirë etj., por do të tregojnë
burrëri dhe politikën jo
vetëm ta përtypin por edhe
ta gëlltitin. Për këtë qëllim
duhet të kenë parasysh tri
elemente bazë:  sinqeritetin
(me atë e fitoni besimin e
qytetarëve),  që në fillim
shikojeni fundin (duhet ta
shihni qëllimin e fundit
atëherë kur filloni) dhe se-
lektoni rekomandimet për
veprim (rekomandime të
personalizuara dhe bëni
dallim mes  çështjeve  indi-
viduale dhe kërkesave të
përgjithshme). Po e përfun-
dojë me një mendim
domethënës: “Të kuptuarit
e asaj që është e drejtë dhe
mosrealizimi i saj tregon
mungesë Guximi” (Konfuçi)

Kliton NESTURI

Një djalë 21-vjeçar
vritet për një karikues
celulari. Një tjetër
vritet për gërvishtje makine pa dashje, në një
bar, grindja nis se përse njëra palë vështroi
palën tjetër,… Përditshmëria shqiptare është e
mbushur me kronika të tilla, shpesh të
pasqyruara edhe në mas-media, të cilat të
gërvishin qetësinë dhe të pështjellojnë edhe
më shumë duke bërë që të ndihesh pjesë e një
realiteti të pasigurt. Sipas statistikave, shumi-
ca e krimeve të tilla, i përkasin grupmoshës 17-
24 vjeç.Gjithnjë rinia është quajtur si shpresa
e kombit dhe e shoqërisë, promotori i së
ardhmes. Pa dashur të hyj në moralizime, po
kujtoj vetëm një thënie: “Si është rinia sot,
është atdheu nesër!” Pak rëndësi ka se kush e
ka thënë këtë të të vërtetë, të cilën po ta men-
dosh thellë, të zhyt në trishtim.

Rinia shqiptare sot jeton në tehun e thikës.
Nëse dikur bënte përshtypje sepse vdiste ndon-
jë i ri apo e re, sot përditë dëgjon për “luftë me
grupeve”, “larje hesapesh”, apo togfjalësha dhe
paradokse të ndryshme. Kjo është tragjike për
shoqërinë shqiptare, e cila ende edhe sot nuk
ka arritur të krijojë një profil të qartë. Natyrisht,
asgjë nuk ka lindur nga asgjëja. Si vendi më i
varfër në Evropë, shpesh herë edhe në emër të
së shkuarës, fiseve dhe Kanuneve, krimi gjeti
terren të përshtatshëm në Shqipëri. Pafuqia e
shtetit i detyroi njerëzit të gjenin shpëtim tek
klasa “e të fortëve”, të cilët shpesh, të detyru-
ar edhe nga rrethanat, shihen me adhurim
nga shtresa e gjerë e popullsisë, njësoj si Robin
Hudi. Paradoksi më i madh në Shqipërinë e kë-
tyre viteve është se kategoritë sociale përpiqen
që t’i imponohen forcërisht njëra-tjetrës, aq sa
sot nuk mund të themi se kemi një strukturë
të qartë. Palët janë ngatërruar e ndërthurur me
njëra-tjetrën.

Gjatë gjithë këtyre viteve të përfshira në
krizë, familja shqiptare nuk mundi të tregojë se
ishte një bërthamë e fortë. Prindërit, herë me
dashje e herë pa dashje, duke iu nënshtruar
sterseve të së përditshmes, harruan të mer-
reshin me edukimin e fëmijëve, duke ua lënë
këtë pjesë të rëndësishme për barrë shkollës
dhe shoqërisë, ku njëra është më e shkatërruar
se tjetra. Jeta shqiptare nisi të edukohej sipas
legjendave urbane, ku të fortët që bënin
karshillëk ndaj shtetit dhe shoqërisë nisën të mi-
tizohen fuqishëm. Natyrisht që një shtysë e e
madhe këtu është edhe mentaliteti i vjetër shqip-
tar, i cili gjithnjë shtetin e sheh si armik të tijin.
Nga ana tjetër, mas-media, ku me dëshirë e ku
e imponuar, e vuri theksin më së shumti në kro-
nikën e zezë dhe në kronikën rozë, duke prod-
huar modele spekullativë. Këta modele, përbal-
lë pafuqisë së shtetit, varfërisë ekonomike dhe
sociale, krijuan idenë tek të rinjtë se paraja dhe
luksi arrihen me një jetë të lehtë, ku për të pa-
sur atë që do, mjafton të jesh i fortë, të mbash
thika dhe armë me vete dhe të kundërshtosh
gjithkënd pa t’u dridhur qerpiku.

Situata në të cilën ndodhet sot rinia
shqiptare i ngjan një telenovele horrori të pa-
fundme. Është histori armësh, thikash,
naçosh, pabesh, makinash luksi, etj. Kjo është
situata ku vet ne e kemi futur me dashjen
tonë, me dashjen e “shtetit të ri çerekshekul-
lor”. E keqja është se, ndryshe nga shumë
vende të tjera, në Shqipëri, duke e parë këtë
gjendje, jetën e rinisë në tehun e thikës, e
ardhmja duket e errët. Jo për ne, por për vet
ata dhe vendin. (tianaobserver)

Skënder MINXHOZI

Donald Lu ka përdorur
fjalë të ashpra ndaj klasës
politike shqiptare, por edhe
ndaj qeverisjes aktuale. Një
qeverie e cila drejtohet nga e
njëjta forcë politike dhe i
njëjti kryeministër. Para pak
ditësh, ai u tha të rinjve të
Rrëshenit se, “ju do të më
thoni se ajo që duam, është
arsimimi. Ne duam punë. Ne
duam atë që shohim, çdo
ditë, në televizion nga
Mbretëria e Bashkuar, nga
Gjermania apo Shtetet e
Bashkuara. A e dini sesi do
t’i merrni të gjitha këto? Ju
duhet t’i kërkoni ato. Ju
kërkoni punë, siç i kanë ata
në Gjermani. Ju prisni ligje
kundër korrupsionit, siç i
kanë ata në Mbretërinë e
Bashkuar. Dhe ju këmbën-
gulni për liritë personale, siç
i kanë ata në Shtetet e

Bashkuara. Ju jetoni në
demokraci. Nëse ju i kërkoni,
qeveria duhet të përgjigjet!
Ose ju do ta rrëzoni atë”.

Një ambasador amerikan
që bën thirrje për rrëzimin e
qeverisë së vendit ku është
akredituar, është një akt i
fortë edhe për një mjedis si
ky yni, ku lajmet gjejnë
vakum dhe indiferencë. Ash-
tu si paraardhësi i tij, Alek-
sandër Arvizu, edhe Lu ka
ardhur duke e ashpërsuar
gjuhën, e kjo duket një tak-
tikë e pastër, për të nxitur
vëmendjen e fashitur rreth
reformës në drejtësi dhe
frymës pozitive që ajo solli
me vete, para zgjedhjeve të

25 qershorit.Por deklaratat
e ambasadorit amerikan do
të mbeteshin në suazën e
taktikës, nëse do të synonin
vetëm tërheqjen e vëmendjes
së opinionit publik. Prej
muajsh, duket qartë se ato
s’janë më të tilla. Pasi
avancimi i kuadrit të refor-
mës, në formën e paketës
ligjore përkatëse, të miratu-
ar me konsensus të plotë, e
ka futur Shqipërinë, sipas
konceptit të perëndimorëve,
në një fazë cilësisht të re.
Këtë ata e thonë në të gjitha
gjuhët me të cilat flitet sot,
për vendin tonë në Bruksel,
Uashington e gjetkë. Rreg-
ullisht, ata po na kujtojnë
se, tashmë, asgjë nuk është
si më parë.Afrimi i momentit
të hapjes së negociatave për
anëtarësim në Bashkimin
Europian, shkakton natyr-
shëm entuziazëm dhe prit-
shmëri në Tiranë, por ai e
ka një çmim. Dhe ne shqip-
tarët jemi mësuar tashmë
me çmimet e kripura, që
vendos ndaj nesh Europa

dhe SHBA-ja.
Edi Rama ka marrë për-

sipër një barrë të rëndë në
zgjedhjet e fundit. Koncepti i
tepsisë së pushtetit, me të
cilin ai fitoi bindshëm
kundër të gjithëve, por edhe
premtimet për pastrimin e
administratës dhe luftën
ndaj korrupsionit vegjetativ,
nuk e përjashtojnë, por e
nënkuptojnë edhe luftën
ndaj krimit të të gjitha for-
mave. I cili sot, është një
emergjencë e trashëguar, e
cila ka arritur një pikë mosk-
thimi.Rama ka sot përballë
një panel të dobët kundër-
shtarësh politikë. Por, nga
ana tjetër, ka gjithashtu në
tryezë edhe një listë më se
angazhuese hallesh e sfi-
dash, të cilat janë “kundër-
shtarët” e tij të vërtetë.
Luftën s’e ka më me Bashën
dhe Metën, ata i mundi.
Luftën e ka me ato që u
premtoi votuesve të tij, në 25
qershor: me papunësinë,
krimin, korrupsionin dhe
varfërinë…

Shpresa dhe
thika

Situata në të cilën
ndodhet sot rinia
shqiptare i ngjan një
telenovele horrori të
pafundme. Është
histori armësh,
thikash, naçosh,
pabesh, makinash
luksi, etj

Pse revoltohet Donald Lu?
Një ambasador amerikan që bën
thirrje për rrëzimin e qeverisë
së vendit ku është akredituar,
është një akt i fortë edhe për
një mjedis si ky yni, ku lajmet
gjejnë vakum dhe indiferencë

Strategjia e partive në fushatë:
koketime, kalkulime, retorike

Duke e shikuar të kaluarën
mësojmë se duhet shikuar dhe
shkuar para. Partitë duhet të
synojnë zhvillimin jo
mendjemadhësinë, të kenë
plane jo verbërisht të ecin mbi
të panjohurat

Bekim RAMADANI

Sa me vëmendje po e
shikoja kandidatin për pre-
fekt të komunës që po fliste
me shumë përkushtim para
turmës. Ishin jo vetëm idetë
e tij që po ma ngjallnin kure-
shtjen për ta dëgjuar, por
edhe mënyra se si qëndron-
te, se si ecte nëpër skenë,
pastaj gjestet dhe lëvizjet e
duarve që i koordinonte aq
bukur me intonacionin e zë-
rit, me frymëmarrjen e
natyrshme dhe shikimin
lutës. “Nëse ma jepni votën,
ju premtoj se Tetova do të
jetë qytet i luleve, i shëtitore-
ve të shumta, i rrugëve të
gjera, i pishinave  të hapura
e të mbuluara, i kopshteve
të bukura, i varrezave të rre-
gulluara... Të dashur ba-
shkëqytetarë, ju garantoj se
jeta e juaj do të ndryshojë në
mënyrë radikale, ashtu siç
ndryshojnë nata me ditën.
Qyteti jonë do të ketë shkol-
la të reja me standarde të
larta, fusha sporti, stadium
ku do të mund të zhvillohen
edhe lojërat olimpike, pastaj
kinema verore e dimërore,
qendra të përkryera tregtare
dhe ekonomike... A nuk e
meritojmë të kemi edhe një
qendër të zhvilluar kulturo-
re ku do të realizohen aktivi-
tete me nivel të lartë arti-
stik? Atë që Hektor Berliozi e
përshkruante përmes shk-
rimit të tij utopik dhe futuri-
st “Eufonia“ për qytetin gjer-
man Hertz, ne do ta bëjmë
realitet për qytetin tonë. Pra,
do të ndërtojmë lagje ku do
të jetojnë vetëm artistë, lagje
ku do të jetojnë vetëm spor-
tistë, pastaj lagjen e mjekë-
ve, të arkitektëve, të akade-
mikëve e kështu me radhë.
Tetova do të jetë një qytet
krejtësisht tjetër. Do të
bëjmë edhe një shtrat tjetër
lumi ku do të rrjedhin idetë
më të mira të njerëzve të di-
tur të cilat nëse nuk i shër-
bejnë ardhmërisë së ndritur
të qytetit, do të pështyhen
nga të gjithë kalimtarët.
Duke përdorë përvojat më të
mira të vendeve të zhvillua-
ra, qytetin tonë do e bëjmë
me nam. Nëpër gypat e qyte-
tit do të rrjedhë ujë i kul-

luar dhe i pijshëm, në mu-
shkëritë tona do të hyjë ajër
i pastër, nëpër mendjet tona
do të qarkullojnë vetëm
mendime të drejta dhe të
bukura. Në periferi të Te-
tovës do të ndërtohet fabrika
më e përkryer për riciklimin
e mbeturinave, ndërkaq nga
Deti Egje përmes rrjedhës së
lumit Vardar do të sjellim
me gypa të tejdukshëm ujin
e njelmët për të mbushur
basenin e madh që veç më
ka kaluar si propozim nëpër
të gjitha institucionet
përkatëse. Kjo do të mundë-
sojë që banorët të cilët nuk
kanë mundësi të shkojnë në
det të bëjnë plazh rrëzë Ma-
lit Sharr.  Furnizimin me
rrymë do ta bëjmë përmes
mullinjve të erës dhe panele-
ve diellorë, ndërkaq tekno-
logjia e shfrytëzimit të derita-
nishëm të energjisë së
fosileve do të kalojë në histo-
ri. Ju siguroj se ardhja ime
në krye të qytetit do të sjellë
begati, dashuri dhe mirëqe-
nie, sepse do të përfitojmë
para të majme nga vizitorët
e shumtë që do të vijnë nga
çdo skaj i planetit. Shpresoj
se për nga numri i vizitorëve
do të jetë qyteti i dytë pas
Mekës së Arabisë Saudite.
Thjesht, Tetova do të jetë një
qytet përrallor, andaj ju lu-
tem votoni për mua! Të voto-
sh për mua do të thotë që ke
votuar për ardhmërinë tën-
de...  Vëllezër e motra, dikur
në Turqi një polic kishte ar-
ritur ta vë në pranga njeriun
më të kërkuar nga pushteti,
për kokën e të cilit ishin
ofruar edhe miliona euro.
Gjatë rrugës për në burg,
policit i ishte dashur që të
futet në shtëpinë e vet për t’i
informuar familjarët, por
edhe për të marrë me vete
gjërat e nevojshme, sepse
për shkak të rastit shumë
specifik, do të mungonte në
vendlindje për ca javë. Andaj

në rrugë takoi një njeri të ci-
lit iu lut që këtë keqbërës
me duar të lidhura ta vëzh-
gojë për ca çaste, derisa ky
të përgatitej. Në ndërkohë, i
prangosuri i lutet kalimtarit
të rastit, kujdestarit që po e
ruante, se do t’i jepte 10.000
Eu nëse ia largonte prangat.
Ky iu përgjigj shkurt:
asnjëherë. Atëherë i prango-
suri iu drejtua: i ke 50.000
Eu nëse m’i zgjidh duart. Ky
ia ktheu: jo, jo, nuk vjen pa-
rasysh. Atëherë po t’i jap
100.000 Eu dhe të lutem më
liro sa më shpejt, i thotë i
shumëkërkuari nga pushte-
ti këtij rojtari të rastësishëm.
O njeri, a e kupton ti që unë
jam shqiptar, që tanimë ia
kam dhënë besën policit.
Nuk të liroj për asnjë shumë
parash. Besa është besë, i
drejtohet të paraburgosurit
ky kalimtar, ky banor i Tur-
qisë me prejardhje shqipta-
re... Andaj të dashur ba-
shkëqytetarë, të dashur
vëllezër e motra, të nderuar
votues, unë dua që ju të ma
jepni besën dhe të votoni për
mua në këto zgjedhje loka-
le!”. Ky mesazh sikur më
ngushtoi edhe mua, u
ndodha në një situatë të pa-
lakmueshme, në mëdyshje,
dhe derisa po zihesha e për-
zihesha, më doli gjumi. Isha
bërë qull nga djersët. U ngri-
ta nga shtrati dhe shkova
në banjë për ta larë fytyrën,
por fatkeqësisht nuk kishte
ujë. Dola në ballkon për t’u
freskuar, por u ktheva me të
shpejtë brenda sepse
kundërmonte erë e keqe, qy-
teti ishte në errësirë të plotë,
nuk punonin dritat e rrugë-
ve, ndërkaq më pengonte
edhe rënkimi i thellë i një
djaloshi të lagjes që ne-
glizhenca e institucioneve
vendore e ka sjellë në pra-
gun e vdekjes. Zëri i përvaj-
shëm që dilte nga dritarja e
vogël e  shtëpisë së tij të
vjetër sikur ma shtonte tri-
shtimin në këtë nate vjeshte.
U ktheva në shtrat për të fje-
tur, por nuk më zuri gjumi,
bile filluan të më shfaqen
halucinacione, kisha edhe
marramendje, kokëdhimbje.
Në këto çaste më ra ndër-
mend një thënie e bukur: “Ti
mund ta blesh shtratin, por
nuk mund ta blesh gju-
min!”. U ngrita sërish dhe

vendosa që të shkoj deri në
urgjencë për t’u konsultuar
me mjekun kujdestar.
Rrugës ecja me shpejtësi
ndërkaq në dorë mbaja om-
brellën sepse kishte filluar
të binte shi. Pa arritur te
sheshi, ndalem te një dyqan,
që punon ditë e natë, për të
blerë ujë të pijshëm. Shitësi,
një burrë me shtat të vogël e
të dobët, burrë i pjekur dhe
i zoti, i cili ishte duke rregul-
luar ca mallra në trotuar,
para dyqanit të vet, më drej-
tohet: Xhi paske dal’ ç’kaç
von’? I them, po shkoj deri
në spital sepse nuk ndihem
mirë. Përpos telasheve me
“idaren”, jam lodhur nga
gënjeshtrat, nga premtimet
boshe, nga e ardhmja e pa-
shpresë, jam lodhur nga rrë-
muja e qytetit, nga bërlloku,
nga pluhuri, nga ndotja, nga
gropat, nga ... Pikërisht në
këtë moment kalon aty-pari
me shpejtësi të madhe një
veturë pa targa e cila na
stërpiku me baltë, sepse
shoferi si duket nuk e vërej-
ti gropën e madhe në mes të
rrugës që ishte krijuar nga
shpërthimi i gypave të ujë-
sjellësit. Mbetëm në vend si
të ngrirë. Dyqanxhiu psherë-
tiu thellë: “Au, p... i nanës,
na bani n’hall...”. Duke da-
shur që ta qetësojë shpirtin
e tij të trazuar, i thash: Mos
u nevrikos, krejt do të rre-
gullohen, edhe rrugët, edhe
parqet, edhe pushimoret,
edhe gjelbërimet, edhe
parkingjet, edhe ... Kini du-
rim! Së paku kështu thonë
kandidatët në këtë kam-
panjë zgjedhore. Pa pritur
fare, ma ktheu: “Xhi folish
be taj, a ije n’men? A se kup-
tojsh se veç na k’llotin?... Te-
tova kshtau nuk a kan’ as
n’vakt t’turkit, as n’vakt t’-
bugarit, as n’vakt t’sërbit.
Ma beter - as’niher!”... Një
blerës na e ndërpreu bi-
sedën, ndërkaq mua m’u
desh të kthehem sërish në
shtëpi për t’i ndërruar rro-
bat. Kur mora përpjetën për
në lagjen time, një grup qen-
sh endacakë u kërleshën një
copë herë sikur donin të më
sulmonin, andaj u ndala
nën strehën e një shtëpie
për të pritur mëngjesin, për
të pritur ditën e re, një ditë
që ndoshta mund të sjellë
edhe dritë.

Andi BUSHATI 

Më në fund Albin Kurti e theu akullin. I kon-
sideruar në Prishtinë si një partner i afërt i kryem-
inistrit të Shqipërisë, i veshur me aureolën e atij që
Rama e ka quajtur si një vlerë të shquar në skenën
politike shqiptare, i lëkundur nga dobësia që të ma-
jtët kanë qoftë edhe për sivllezërit e tyre fallco, lid-
eri i Vetëvendosjes vendosi të flasë publikisht
kundër. Natyrisht ai e kapërceu këtë prag pasi
nuk e duroi dot farsën e turpshme që u luajt në
Tiranë. Ai nuk e honespsi thirrjen që kryeministri
shqiptar i bëri homologut të tij Haradinaj, për të
harruar betejat me bilbila dhe gaz lotsjellës për të
penguar demarkacionin e kufirit me Malin e Zi. Ai
nuk e kapërdiu moralin sipas të cilit, tani që është
në pushtet, Ramushi duhet t’i dhurojë fqinjëve ato
2800 ha tokë të Kosovës, për interesa më të mëd-
ha politike. Apeli i Albin Kurtit: “Ne nuk kemi tokë
për të falur”, ishte si një rrufe në qiell të pastër, për
timonierin e Shqipërisë, që ka filluar të vetëngjy-
roset me bojëra patriotike, duke u hequr si pasard-
hësi i Gjergj Kastriotit dhe Ismail Qemalit.

Por, kjo thirrje e liderit të Vetëvendosjes nuk
përbën lajm për faktin se krisi imazhin atdhetar
të Edi Ramës. Tashmë i madh e i vogël e di se kjo
është një lojë e dalë boje e përdorur për qëllime
thjeshtë elektorale. E veçanta e apelit të Albin
Kurtit qëndron tjetër kund. Qëndron në prishjen
publike të një raporti kurtuazie që ai ka pasur me
shefin e Rilindjes. Për një kohë të gjatë, Rama dhe
Kurti kanë lënë imazhin e dy politikanëve që ishin
më shumë se partnerë. Fakti se Edi shikonte tek
Albini realizimin e atyre që s’kishte pasur guxim
t’i bënte vetë, dëshmia se ai kishte refuzuar ta
gjykonte Vetëvendosjen me sytë miopë të
burokratëve perëndimorë, deklaratat publike në
favor të saj dhe mospranimi për ta trajtuar si de-
len e zezë të politikës kosovare e pati forcuar këtë
raport. Nga ana tjetër edhe Vetëvendosjes i ka
volitur kjo qasje. Për një parti që i thërret të vetëve
të bëjnë politikë duke pasur si busull bashkimin,
përkrahja nga zyrat e pushtetit në Tiranë kishte
një domethënie të madhe. Por me apelin: “Nuk
kemi tokë për të falur”, Albin Kurti e prishi këtë
idil. Ai vizatoi një Ramë pa principe që është i gat-
shëm që për hir të pushtetit të shkeli mbi parimet.
Madje që këtë nuk druhet ta tregojë edhe botër-
isht duke ia servirur edhe si model Ramush
Haradinajt. Ai vuri në pah një nga ato sjellje që
janë tipike për mendësinë e politikanëve që vetë
Albini lufton dhe stigmatizon: “çfarë rëndësie ka
se ç’ke premtuar kur je ne opozitë, në qeveri
duhet të bësh gjërat që të mbajnë në pushtet”. Në
këtë lloj mentaliteti shihen nga pak të gjitha,
përkulja e padinjitetshme ndaj të huajve, mo-
spërfillja ndaj atyre që të kanë votuar, cinizmi për
të mos u kujtuar për qëndrimet që ke mbajtur, një
lloj sharlatanizmi politik që është përhapur si
epidemi që nga Tirana deri në Prishtinë.

Me deklaratën e tij të fortë kundër Ramës, Al-
bin Kurti vendosi t’i japë fund kësaj hipokrizie. Në
pamje të parë duket sikur ai humbi, sikur u pr-
ish dhe me të vetmin partner të fortë që ka pasur
ndonjëherë në zyrën e kryeministrit të Shqipërisë.
Tani pas kësaj, kundërshtarët e tij mund të fërko-
jnë duart. Ata që e vizatojnë si liderin ekstremist
që nuk e gjen gjuhën me askënd, mund të gëzo-
hen. Ata që e shihnin me shqetësim faktin se ai
ishte i pranueshëm për Tiranën zyrtare, mund të
ndihen të lehtësuar. Por, të gjithë që mund të
mendojnë kështu e kanë gabim. Fakti që Albini,
më në fund vendosi të tregojë, se ai është i
ndryshëm nga Rama, e bën vetëm më të fortë.
Sepse përpos ndonjë deklarate sipërfaqësore, ata
në thelb nuk i bashkon asgjë. Edhe si karaktere
edhe si bindje të majta edhe si patriotë, ata janë
krejt të ndryshëm. Në thelb, profili i politikanit që
përfaqëson Rama, është ai që Albin Kurti lufton
prej më shumë se një dekade në Kosovë. Prandaj
vënia në dukje e kësaj diference nuk mund të zg-
jaste më shumë. Albin e hodhi këtë hap. I vënë
para dilemës mes principeve të tij dhe përfitimit
që i vjen nga etiketa e të “preferuarit të Tiranës”,
ai zgjodhi të parën. Dhe kjo më shumë sesa e
dëmton i bën nder atij. (Lapsi.al)

Visar ZHITI

Shuarja e albanalogut
më të madh në botë sot,
Robert Elsie, është një
humbje e madhe për kul-
turën shqiptare, për histor-
inë dhe për vlerat shekul-
lore te saj, per
antropologjinë, gjuhën e
përkthimin, per studimet
letrare e letersine, per kri-

tikën letrare, per për fo-
tografinë historike, etj, etj.
Robert Elsie është
poliedrik, i shumëplan-
shëm, hulumtues pasion-
ant, zbulues i rëndësishëm,
me një Shqiperi ideale që e
deshi shumë e i kushtoi
jetën.

Robert Elsie guxonte si
një intelektual i lartë, Ai e
mbrojti Shqipërinë në botë,

“Çështjen Shqiptare” dhe e
bashkoi në veprën e Tij me
Kosovën dhe Çamërinë, pa
u terhequr nga kërcënimet
ballkanike e mosmirenjoh-
ja dhe i dha zë Shqipërisë,
të flasë anglishten e Tij.

Ai dukej sikur e deshi
çdo shqiptar dhe bëri për
ta, i mbeshteti kudo, deri
dhe në Tribunalin e Hages,
botoi antologji shqiptare,
folklor,  poetë nga të gjitha
trevat, tregime, romane,
nga letërsia jonë e ndaluar
e shkrimtarët e burgosur,
studime, albume, guida,
etj, etj, deri dhe te botimi i
“Lahutës së Malcisë” së
Fishtës në anglisht, një
kryepunë duke arritur

kështu, siç thotë dhe vetë,
të përplotësonte eposin eu-
ropian. Kështu bëri dhe me
Kanunin e lashtë të shqip-
tarëve, të Lek Dukagjinit.

Pelegrin i tempujve të
Shqiperisë, shtegtar i
maleve tona, adhurues i
bregdetit, qytetar i Tiranës,
mik i mrekullueshëm me
ne. Mungesën e Tij të
dhimbëshme e mbush
vepra e Tij e madhe, sa en-
ciklopedike, po aq dhe
akademi e shkollë, rilin-
dase dhe moderne, e qen-
drueshme dhe frymëzuese
per vazhdimësi. Është nder
që Shqiperia ta shpallë bir
të vetin dhe ta mbajë si të
tillë.

Jo Albin, Rama nuk
është “miku” yt

Fakti që Albini, më në fund
vendosi të tregojë, se ai
është i ndryshëm nga
Rama, e bën vetëm më të
fortë

Robert Elsie, biri shpirtëror i Shqipërisë
Pelegrin i tempujve të
Shqiperisë, shtegtar i
maleve tona, adhurues i
bregdetit, qytetar i Tiranës,
mik i mrekullueshëm me ne

Xhi folish be taj?...
Do të ndërtojmë lagje ku do të
jetojnë vetëm artistë, lagje ku
do të jetojnë vetëm sportistë,
pastaj lagjen e mjekëve, të
arkitektëve, të akademikëve e
kështu me radhë

Imazhe të 
reja që
dokumentojnë
jetën në vendin
më misterioz
në botë
Koreja e Veriut është vendi më misteri-
oz në botë, për të cilin thuren histori të
ndryshme. Dhe ata pak persona që ar-
rijnë të futen brenda kufijve të këtij
vendi, e kanë rreptësishtë të ndaluar
të fotografojnë - që do të thotë se pak
kush nga perëndimi mund ta shoh re-
alitetin e Koresë së Veriut. 
Fotografi Tariq Zaidi që kishte udhëtu-
ar nga Dandong përgjatë kufirit kinez,
kishte arritur të futet në Pyongyang.
Gjatë një interviste dhënë të përdit-
shmes Mirror, Tariq ka thënë se gjithç-
ka çfarë kishte arritur të shoh me sy e
ka dokumentuar edhe me fotografitë e
shkrepura - duke pranuar se njerëzit
kënaqeshin duke shijuar ushqimin,
birrat, derisa fëmijët shkonin në
shkollë dhe zhvillohej një jetë normale.
Por, ai dyshon se në ato zona që është
lejuar të fotografoj mund të jenë rreg-
ulluar nga autoritetet e sigurisë që të
duket një vend i zakonshëm si çdo
vend tjetër i botës. 
“Atë çfarë shihni në këto foto i kam
parë edhe më sy - nuk e di nëse kishte
diçka të orkestruar”, ka shtuar ai.

"Dëshiroj t'u them të gjithë bullgarëve që thonë se ndjek programin e dikujt që të shkojnë vetë në Siri
dhe t'i shohin armët bullgare në duart e xhihadistëve ashtu si unë në Aleppo", thotë gazetarja, që po
lufton kundër lobit të fuqishëm të armëve bullgare Rajon

Qeveria e re si dhe
shumica e re parla-

mentare duhet sa më sh-
pejt ta përmbyllin çësht-

jen e demarkacionit me
Malin e Zi, pasi që një gjë
është e sigurt se sa më
shumë zvarritet ratifikimi
i Marrëveshjes, aq gjatë
do të duhet të presin
qytetarët e Kosovës për
liberalizimin e vizave me
Bashkimin Evropian.
Kështu ka deklaruar am-
basadori i ri gjerman në
Kosovë, Christian Heldt,
gjatë një interviste për
gazetën “Zëri”, duke shtu-
ar se  njëkohësisht duhet
vazhduar edhe lufta ndaj

korrupsionit, pasi që, siç
ka thënë ai, ofrimi i dësh-
mive për luftimin e kësaj
dukurie negative është po
ashtu një kriter i hapur
për liberalizimin e vizave.
Diplomati i ri gjerman
gjatë intervistës së parë
për një medie në Kosovë
ka folur edhe për theme-
limin e Asociacionit të Ko-
munave me Shumicë
Serbe, ku ka deklaruar se
ky i fundit duhet të for-
mohet në përputhje me
ligjet e vendit, pasi që ky

hap, siç thotë ai, do të
duhej ta mundësonte një
integrim më të mirë bren-
da Kosovës. Heldt po ash-
tu ka thënë se të ftuarit
nga Gjykata Speciale
duhet të paraqiten vull-
netarisht, ose ftesa e
Gjykatës duhet zbatuar
nga institucionet koso-
vare të sigurisë. “Ky do të
jetë një shembull tjetër
për ta parë se si veprojnë
në ndërkohë institucionet
e drejtësisë dhe au-
toritetet përgjegjëse për

sundimin e ligjit në
Kosovë”, ka thënë mes të
tjerash ambasadori Heldt.
Gjatë kësaj interviste për
“Zërin” diplomati gjerman
ka folur edhe për
bashkimin e Gjermanisë,
e cila ka ndodhur pikër-
isht më 3 tetor të vitit
1990, duke thënë se një
bashkim i tillë para 27
vjetëve e ka arsyetuar
premtimin për bashkimin
e kontinentit tonë, që vlen
edhe sot për vendet e Bal-
lkanit Perëndimor.

Serbia i shkruan
Brukselit për Kosovën

Presidenti dhe qeveria e Serbisë do t’i
drejtohen Komisionit Evropian me një letër
dhe duan disa përgjigje lidhur me kra-
hasimin e çështjes së Katalonisë me të
Kosovës për të cilën KE u shpreh se nuk
janë aspak të ngjashme. Kryeministrja
serbe, Ana Branbiq ka thënë se duan të
dinë nëse Bashkimi Evropian zbaton një ligj
ndërkombëtar ose ka ligje tjera ndërkom-
bëtare që vlejnë për të gjitha vendet që nuk
janë anëtare të BE-së. Këto deklarata ajo i
bëri pas takimit konsultativ me presidentin
serb, Aleksandar Vuçiq. “Realisht ne kemi
qenë shumë të habitur me qëndrimin e
Komisionit Evropian dhe të gjitha ato që i
tha një zëdhënës”, ka thënë Branbiq. Ajo
theksoi se Serbia ka shumë gjëra për ta
pyetur Komisionin Evropian pasi deklaratat
e tyre kanë qenë të papritura. Branbiq ka
shtuar se do të iu dërgojnë letër shteteve të
cilat ende nuk e kanë njohur Kosovës për
t’ju falënderuar mirëpo do të iu dërgojnë
edhe atyre që e kanë njohur për t’i pyetur
për të drejtën ndërkombëtare. Komisioni
Evropian sot deklaroi se referendumi në
Kataloni ishte i paligjshëm por që rasti i
Katalonisë dhe i Kosovës nuk mund të kra-
hasohet.

Vota ime
për Demarkacionin

mbetet JO
Kryeministri i Kosovë Ramush Haradinaj

ka ripërsëritur qëndrimin e tij se kufiri mes
Kosovës dhe Malit të Zi vazhdon të mbetet në
Qakorr dhe Kull. Kryeministri i Kosovë Ra-
mush Haradinaj ka ripërsëritur qëndrimin e
tij se kufiri mes Kosovës dhe Malit të Zi
vazhdon të mbetet në Qakorr dhe Kull. Ai ka
thënë se kjo çështje tash është në proces,
dhe se komisioni i ri ka mbështetjen  e qev-
erisë për ta vërtetuar çështjen e kufirit.
Haradinaj në Kuvend ka thënë se vota e tij
për këtë version të kufirit dihet së është
kundër. “Vota ime personale për ketë version
është jo dhe mbetet jo”, ka thënë kryemi-
nistri Haradinaj

Nga ky vend nuk pret të
mira, thotë me bindje
Dilyana Gajtandshieva. Ajo
e ka fjalën për Sopotin, ku
gjendet fabrika shtetërore
bullgare e armëve VMZ. Në
këtë vend nuk afrohesh dot
dhe xhirimet janë rreptë-
sishtë të ndaluara. Gajtand-
shieva mendon se shkaku
për këtë është "e vërteta e
hidhur se Bullgaria furni-
zon me armë xhihadistë në
vende të ndryshme të
botës". Në dhjetor 2016 Gaj-
tandshieva ishte në Aleppo
si reportere lufte. Me një
kameraman sirian ajo xhiroi
rrethimin e qytetit nga tru-
pat besnike të qeverisë dhe
nga militantët e Hizbol-
lahut. Aleppoja kontrollohej
asokohe nga Fronti El-Nus-
ra, i afërt me Al-Kaidën. Pas
marrjes së lagjes vendasit i
treguan asaj një bodrum.
Atje ajo zbuloi ndër të tjera
predha 122 mm, prodhuar
në Sopot, Bullgari.

"Qe shok për mua kur
pashë emblemat bullgare
tek ato armë vrasëse. Të
gjitha ato armë ishin të de-
pozituara në një depo të Al
Nusrës", thotë gazetarja.
Ajoe publikoi këtë lajm dhe
fotografi, por lajmi nuk
tërhoqi vëmendje të madhe.
Në vitin 2017 ajo i rinisi
kërkimet e saj pasi i ranë
në dorë dokumente të Am-
basadës së Azerbajxhanit në
Sofje. "Këto dokumente tre-
gojnë se agjencia shtetërore
ajrore azerbajxhanase Silk
Way Airlines ka vënë në dis-
pozicion fluturime diplo-
matike për transportimin e
armëve! Këto armë u
shfaqën më vonë në Siri",
thotë Gajtandshieva. Sipas
saj aeroplanët azerbajx-
hanas ishin ngarkuar me
armë lufte në Bullgari dhe i
transportuan ato nga atje
në Arabinë Saudite dhe në
Turqi. E gjitha kjo duke
anashkaluar doganën bull-

gare dhe me lejen e Min-
istrisë së Punëve të
Jashtme. Ajo flet për 350
raste eksporte armësh. Më
pas armët janë transportu-
ar për tek terroristët në Siri.
"Pak pas botimit të artikul-
lit në këtë gazetë, më mori
në pyetje Shërbimi i Sig-
urisë Kombëtare. Dhe vetëm
pak orë pas marrjes në
pyetje, gazeta Trud ma
ndërpreu kontratën e
punës",  tregon Gajtand-
shieva. Që prej asaj kohe
ajo është e papunë dhe be-
sueshmëria e saj është pub-
likisht në pikëpyetje. Ti-
homir Bezlov nga Qendra
për Studime Demokratike
në Sofje dyshon se Gajtand-
shievën e kanë çuar me qël-
lim tek depoja e armëve,
ndoshta për demaskuar
anëtaren e NATO-s, Bullgar-
inë: "Ka qenë një përpjekje

ruse për të çuar me qëllim
një gazetare bullgare me
ekipin e saj televiziv aty dhe
për t'i treguar armët. Ajo që
na treguan nga Aleppo
duhet diskutuar". Politikani
opozitar dhe eksperti për
Lindjen e Mesme, Slavko
Velkov, mendon ndryshe.
Sipas tij raportimet e Gaj-
tandshievës janë të be-
sueshme. "Nëse marrim
parasysh se Al Nusra ishte
forca më e rëndësishme xhi-
hadiste në Aleppon Lindore,
nuk duhet të na befasojë
fakti që armë bullgare dhe
të tjera u gjetën në duart e
tyre. Interesi për armë është
shumë i madh. Dhe vatrat e
nxehta të Lindjes së Mesme
nuk janë aq larg nga Bull-
garia", thotë Slavko Velkov.
Ai shton se "sipas hulum-
timeve tona Bullgaria ka ek-
sportuar në vitin 2016 armë

me vlerë një miliardë euro.
Një rritje prej 60 për qind
krahasuar me vitin para-
prak. Një pjesë e madhe e
këtyre armëve duhet të jenë
përdorur në Lindjen e
Mesme". Qeveria bullgare
nuk pranon të prononcohet
për pyetjet e drejtuara nga
ne në lidhje me këto njof-
time. Kurse Dilyana Gaj-
tandshieva nuk e kupton se
përse nuk heton askush në
bazë të lajmeve të saj dhe se
ajo vetë është në qendër të
kritikave. "Dëshiroj t'u them
të gjithë bullgarëve që thonë
se ndjek programin e diku-
jt që të shkojnë vetë në Siri
dhe t'i shohin armët bull-
gare në duart e xhihadis-
tëve ashtu si unë në Alep-
po", thotë gazetarja, që po
lufton kundër lobit të
fuqishëm të armëve bull-
gare.

Më shumë votues sesa
popullsi. Kjo është histo-
ria që do t’i përsëritet edhe
këtë herë Kosovës në zg-
jedhjet lokale të 22 tetorit.
Sipas Agjencisë së Statis-
tikave, Kosova llogaritet t’i
ketë diçka më shumë se 1
milion e 770 mijë banorë,
kurse në zgjedhjet lokale

këtë herë KQZ-ja ka certi-
fikuar listën për-
fundimtare, e cila përm-
ban 1 milion e 890 mijë e
952 votues. 

Njohësit e proceseve
zgjedhore vlerësojnë se
puna e deritanishme e
KQZ-së nuk është e
mjaftueshme për t’u arrit-

ur një nivel i kënaqshëm
apo edhe pastrimi total i
listave zgjedhore, shkru-
an “Zëri”. Ndërkohë, KQZ-
ja ka bërë të ditur se ka
përfunduar procesi i
pastrimit të listave për zg-
jedhjet lokale të 22 tetorit,
ku theksojnë se janë
larguar rreth pesë mijë

qytetarë të vdekur apo që
kanë ndërruar shtetësinë.
Zëdhënës të këtij institu-
cioni bëjnë të ditur se me
ndihmën e Agjencisë së
Regjistrimit Civil Qendror
është arritur të bëhet
identifikimi i atyre që më
nuk gëzojnë të drejtën për
të votuar.

Sa vonohet Demarkacioni, aq vonohen vizat

Më shumë votues sesa banorë!

Armë bullgare 
për xhihadistët

Bullgaria mendohet se ka
dërguar furnizime me armë me
vlerë disa qindra milionë dollarë
në zonat e luftës në Siri

Trafiku dhe sektorët e tjerë në Katalonjë janë në kolaps dhe mijëra katalonjas u
mblodhën në vende të ndryshme kundër qeverisë spanjolle e cila kundërshton
referendumin 15Globi

Ish-financier në pen-
sion, adhuronte të jetonte
për muaj në hotel dhe nuk
kishte probleme
ekonomike. Të dhënat e
para, që zbulohen nga
familjarët e tij, nuk bëjnë

gjë tjetër veç se bëjnë edhe
më misterioz motivin për
të cilin ai kreu masakrën
më të rëndë në SHBA, e
dyta pas asaj të 11 shta-
torit 2001. Stephen Pad-

dock, 64 vjeç, luante sh-
pesh kazino dhe ka nga
ata që mendojnë se ai
mund të ketë humbur
para. I vëllai i Stephen,
Eric Paddock, mohon

gjithçka: “Mund të
humbiste 1 milion dollarë
në kazino dhe sërish do të
kishte mundësi të bënte
një jetë luksi”. Paratë për
vrasësin e Las Vegasit,
duket se nuk kanë qenë
një problem. Ka punuar si
financier për Lockheed
Martin, përveç se ka pasur
në zotërim disa prona të
paluajtshme. Dhe pikër-
isht me këto të fundit ka
fituar shumë para, pasi
kishte shumë të tilla në
shtete të ndryshme të
Amerikës së Veriut. Babai
i Stephen, është i vetmi në
familje që ka pasur kon-
takte me autoritetet

amerikane: Benjamin
Hoskins Paddock, ishte
një “grabitës serial” i
bankave dhe që gjatë
viteve ka qenë mes më të
kërkuarve në listën e FBI-
së, pasi ishte arratisur
nga një burg federal në
Teksas, ku po kryente
dënimin prej 20 vjetësh.
Ai ishte diagnostikuar si
një “psikopat”, me “tenta-
tivë vetëvrasjeje”. Por me
të atin, Stephen, nuk
kishte të bënte shumë.
Disa fqinj në shtëpinë e tij
në Reno (Nevada), ku je-
tonte para se të transfero-
hej në Mesquite, e kujto-
jnë si një njeri të

rezervuar, të heshtur. Një
njeri që dukej paqësor, i
cili jetonte në një komu-
nitet pensionistësh në
Mesqite, ku kishte blerë
një shtëpi në 2013-ën për
369.000 dollarë. I martuar
në moshë të re, Stephen
Paddock ishte divorcuar
27 vjet më parë. Policia ka
folur edhe me ish-
bashkëshorten e tij.
Ndërkohë, gruaja që për
një moment ishte shpal-
lur në kërkim pas
masakrës, Marilou Dan-
ley, partnerja e vrasësit,
nuk ka pasur asnjë rol në
ngjarje dhe për momentin
ndodhet në Japoni.

Facebook, reklamat
ruse janë parë nga 10

milionë njerëz
Facebook vlerëson se 10 milionë njerëz kanë

parë reklamat që kishin lidhje me Rusinë, në
platformën e rrjeteve sociale, para dhe pas zg-
jedhjeve presidenciale të SHBA-së, në vitin
2016. Rrjeti më i madh social, ka thënë se ka
dorëzuar më 2 tetor, 3000 reklama të ndikimit
rus, te komiteti i Hetimeve të Kongresit, në
Shtëpinë e Senatit, dhe komiteti i Senatit të In-
teligjencës. Elliot Scharge, ka thënë në një pos-
tim në blog se “shumica e reklamave kanë në
fokus mesazhe përçarëse dhe politike në spek-
trin ideologjik, duke prekur temat e LGBT-së,
çështjen e imigrimit dhe të drejtat për armë”.
Facebook ka njoftuar se do të punësojë 1000
persona që do të ndihmojnë në parandalimin e
reklamave që mund të ndërhyjnë në zgjedhjet e
ardhshme.

63.5 milionë dollarë
dëmshpërblim nga
Irani për marinsin

amerikan
Një gjykatë në Shtetet e Bashkuara, ka ur-

dhëruar qeverinë e Iranit, të paguajë 63.5 mil-
ionë dollarë ish-marinsit amerikan, Amir Hek-
mati i cili ishte mbajtur në burgjet iraniane
për katër vite. Gjykatësja e qarkut, Ellen Hu-
velle, vendosi në favor të 33 vjeçarit me origjinë
iraniane, Hekmati, pasi Irani nuk arriti t’i
përgjigjej ankesës. Hekmati ishte ndaluar në
gusht të vitit 2011, pasi ai ishte kthyer në Iran
për të vizituar familjen e tij. Ai ishte akuzuar
për spiunazh dhe i ishte shqiptuar dënim me
vdekje. Dënimi ishte hedhur poshtë më vonë,
nga Gjykata Supreme e Iranit dhe ai u dënua
me 10 vjet burgim. Hekmati ishte liruar në ja-
nar të vitit 2016 së bashku me disa të burgo-
sur tjerë amerikanë, pasi Uashingtoni kishte
falur dhe liruar shtatë iranianë. Hekmati kishte
paditur Iranin në vitin 2016, nën akuzën se
ishte torturuar dhe mashtruar për të dhënë
deklaratë të pavërtetë derisa ishte në Tehran.
Bashkë me Hekmatin, ishin liruar edhe gazetari
i Washington Post, Jason Rezaian dhe dy
amerikanë tjerë me origjinë iraniane.

Të dielën në darkë
kryeministri i Katalonjës
Carles Puigdemont shpalli
në Barcelonë se me refer-
endumin Katalonja ka fi-
tuar "të drejtën e një shteti
të pavarur". Kurse kryem-
inistri spanjoll Mariano Ra-
joy deklaroi në Madrid se
në Katalonjë nuk ka pasur
ndonjë referendum. Komi-
sioni i BE-së i kritikoi ash-
për përleshjet dhe dhunën
dhe kërkoi respektimin e
rregullave të demokracisë
duke iu adresuar si kryem-
inistrit spanjoll edhe qev-
erisë së Barcelonës. Tani
shumë njerëz që nuk
morën pjesë në referendum
janë të shqetësuar se çfarë
do të ndodhë nëse qeveria
e Katalonjës shpall
pavarësinë. Në rast se
ndodh kjo, qeveria span-
jolle mund të zbatojë nenin
155 të Kushtetutës span-
jolle, që i lejon qeverisë në
Madrid t'ia heqë Katalonjës
statusin e autonomisë,
thotë Jesús Palomar, pro-

fesor i politologjisë në Uni-
versitetin e Barcelonës. Por
për këtë Rajoy ka nevojë
për miratimin e parlamen-
tit dhe partia Podemos dhe
socialistët nuk do të voto-
jnë pro këtij hapi, mendon
Palomar. Gjithësesi ai
mendon se qeveria span-
jolle mund ta arrestojë
kryeministrin e Katalonjës
Carles Puigdemont ose
anëtarë të tjerë të qeverisë
rajonale. Frontet për një
konsensus politik, për
shembull përmes një zgjid-
hjeje financiare janë ash-
përsuar dhe tani kjo nuk
është më e mundur, men-
don politologu. Sipas tij ajo
që mund të bëhet është që
të ftohet një ndërmjetësues
nga jashtë, por ndoshta
qeveria spanjolle nuk do ta
pranojë këtë. Sipas polito-
logut Jesús Palomar poli-
cia spanjolle shkeli dje me
dhunën e saj të drejtat
themelore të qytetarëve
dhe ai mendon se ata
mund t'u drejtohen institu-
cioneve ndërkombëtare.
Por shefi i Komisionit të
BE-së, Jean-Claude
Juncker, tha se ky konflikt
është çështje e brendshme
e Spanjës. Ditët e ard-
hëshme në Parlamentin e
BE-së do të zhvillohet një
debat për Katalonjën. A

ishte referendumi një llog-
ari politike? A u erdhën në
ndihmë separatistëve pam-
jet e demonstruesve të
përgjakur që u përhapën
në mbarë botën? Sipas
politologut Jesús Palomar
askush nuk e kishte
parashikuar një gjë të tillë.
Sidoqoftë si politologu edhe
një shofer taksie, Berneti,
janë të një mendjeje: dhu-
na e 1 tetorit e ashpërsoi
polarizimin e shoqërisë.
Shoferi i taksisë Berneti
thotë se ka ndodhur një
përçarje dhe se tani ti je
"ose separatist, ose
fashist".

Në ndërkohë, me ftesë
të sindikatave dhe sektorit
joqeveritar në Katalonjë,
sot ka filluar greva e
përgjithshme ku katalonja-
sit protestojnë kundër
dhunës së tepruar të poli-
cisë gjatë referendumit të
së dielës për pavarësinë e
provincës spanjolle. Greva
mbahet dy ditë pas refer-
endumit dhe u mbështet
edhe nga Qeveria katalon-
jase. Ky është një lloj reag-
imi nga sektori i punë-
torëve pro-katalonjas dhe
organizatat joqeveritare
ndaj presionit të madh nga
qeveria spanjolle dhe poli-
cia e cila në përputhje me
vendimin e Gjykatës

Kushtetuese kundërshtoi
fuqishëm mbajtjen e refer-
endumit. Greva filloi herët
mëngjesin e sotëm, dhe iu
bashkuan një numër i
madh i shkollave, shër-
bimet e transportit, shën-
detësisë dhe subjekte të
tjera ekonomike.
Megjithëse sindikatat më
të mëdha spanjolle UGT
dhe CCOO nuk
mbështetën drejtpërdrejt
grevën në Katalonjë, ud-
hëheqësit e këtyre union-
eve u kërkuan punëd-
hënësve në këtë rajon të
pezullonin punën në mar-
rëveshje me punëtorët, në
mënyrë që të mos shkakto-
jnë çrregullime shtesë. Nga
ana tjetër, sindikatat më të
mëdha në Katalonjë, CGT
dhe ANC janë vënë në krye
të grevës duke e quajtur
atë si bojkot kombëtar.
Trafiku dhe sektorët e tjerë
në Katalonjë janë në ko-
laps dhe mijëra katalonjas
u mblodhën në vende të
ndryshme kundër qeverisë
spanjolle e cila kundërsh-
ton referendumin. Deri më
tani nuk janë regjistruar
incidentet në rrugë, kurse
organizatorët e grevës u
bënë thirrje katalonjasve
për protesta paqësore dhe
me dinjitet pa shkaktuar
çrregullime.

Vrasësi i Las Vegasit luante kazino dhe i ati grabiste banka
Paratë për vrasësin e Las
Vegasit, duket se nuk kanë
qenë një problem. Ka
punuar si financier për
Lockheed Martin, përveç se
ka pasur në zotërim disa
prona të paluajtshme

Ç'do të ndodhë pas
referendumit në Katalonjë

90 për qind votuan për
pavarësinë e Katalonjës.
Por Madridi mund t'i heqë
Katalonjës autonominë

Në Europë gëlon dëshira për pavarësi e rajoneve në një sërë vendesh europiane.
Shanset për realizimin e një kërkese të tillë janë të ndryshme në vende të ndryshme

Katalonja
Askund tjetër në Eu-

ropë nuk është kaq e fortë
tendenca për pavarësinë sa
në Katalonjë. Ndërsa në
kohën e diktaturës së
Frankos shtypej ndjenja
katalonjase, rajoni tashmë
ka arritur një masë të gjerë
autonomie politike dhe
kulturore – ndër të tjera
edhe duke pasur parla-
mentin e vet rajonal.

Por kjo nuk u mjafton
shumicës së 7,5 milionë
katalonjasve. Ata duan një
shtet më vete, kryesisht
për arsye ekonomike. Ata
thonë, se Katalonja është
rajoni më i pasur prej nga
thith shteti spanjoll në
tërësi. Rreth 20 për qind e
produktit bruto spanjoll në
vend realizohet në rajonin
lindor përreth Barcelonës.

Më 1 tetor qeveria ra-
jonale shpalli referendu-
min për pavarësinë. Qeve-
ria konservatore në Madrid
e Mariano Rajoyt e refuzoi
referendumin dhe e kon-
sideron atë an-
tikushtetues. Këtë të diel
me forcën e policisë Madri-
di e bllokoi atë duke
sekuestruar fletët e votim-
it.

Rajoni i baskëve

Shumë katalonjas ori-
entohen nga rajoni i
baskëve. Në të gjithë Span-
jën qeveria qendrore në
Madrid mbledh taksat dhe
i shpërndan ato në rajone
të veçanta – por jo në ra-
jonin e baskëve dhe në
provincën që i përket atij
Navarra me kryeqytet Pam-
plonan.

Rajoni i baskëve i ad-
ministron në mënyrë të
mëvetsishme taksat dhe i
paguan një shumë mini-
male Madridit. Rajoni i
baskëve është ekonomik-
isht më i dobët se Katalon-
ja. Ndonëse edhe nacional-
izmi bask dhe gjuha baske
janë shtypur nën dik-
taturën e Frankos, një pa-
kicë e vogël e nacional-
istëve të sotëm baskë është
militante.

Organizata baske në
ilegalitet, ETA, në rreth 50
vjet ka vrarë mbi 800 vetë,
për të arritur qëllimin e vet

shkëputjen nga Madridi.
Më 2011 ETA hoqi dorë
nga dhuna. Por as sulmet
dhe as bisedimet politike
nuk e kanë mundësuar një
referendum për pavarësi.

Një referendum në nën-
tor 2014 u kthye në një
votë simbolike. Vetëm qev-
eria qendrore spanjolle
mund të mbajë një referen-
dum të tillë, sipas kushte-
tutës spanjolle, por qeve-
ria në Madrid e refuzon atë
po ashtu si edhe referen-
dumin në Katalonjë.

Skocia

Qysh prej 300 vjetësh
ekziston unioni mes Sko-
cisë dhe pjesës tjetër të

Mbretërisë së Bashkuar.
Por skocezët ka kohë që
kërkojnë një autonomi më
të zgjeruar. Një parlament
më vete ata e kanë. Por
partia nacionale skoceze
kërkon mëvetësinë.

Më 2014 Londra lejoi
referendumin për pavarës-
inë. Ndonëse shumica e
skocezëve votuan kundër
ndarjes, më 2016 fryma e
pavarësisë u ringjall për
shkak të referendumit ndaj
BE-së në Britaninë e Mad-
he dhe procesin e daljes së
saj nga BE-ja.

Pas vendimit të bri-
tanikëve për daljen nga
BE-ja kryeministrja e Sko-
cisë Nicola Sturgeon u ori-
entua nga nacionalistët:

përderisa zgjedhësit në
Skoci kanë votuar me shu-
micë për mbetjen e Bri-
tanisë së Madhe në BE,
është e papranueshme, që
Skocia automatikisht të
dalë bashkë me Britaninë e
Madhe nga BE-ja.

Kur të bëhen të njohu-
ra më shumë detaje për
brexit, në vjeshtën e vitit
2018 ajo do të mbajë një
referendum për pavarësinë
të ngjashëm me atë të vitit
2014.

Flandra

Në zgjedhjete fundit
parlamentare në Belgjikë
më 2014 Aleanca e re fla-
mande e Bart De Wever
doli forca më e madhe poli-
tike në Flandër. De Wever
është i bindur, që shteti i
tërë belg gjithsesi do të “sh-
përbëhet” dhe se Flandra
pa Valoninë do të jetë më
mirë ekonomkisht.

Një Flandër të pavarur
ai synon ta arrijë përmes
bisedimeve. Separatizmi
flamand është një rast i
veçantë: Belgjika gjithsesi
përbëhet nga flamandët që
flasin holandisht dhe val-
onët që flasin frëngjisht
duke përfshirë këtu edhe
komunitetin gjermanofon
dhe Brukselin që ka dy
gjuhë zyrtare.

Nëse Flandra shkë-
putet, Belgjika do të
humbiste më shumë se
gjysmën e popullsisë si dhe
forcën ekonomike. Nga
Belgjika do të mbete
shumë pak. Pika më e nx-
ehtë e debatit është në këtë
rast statusi i Brukselit, që
është edhe selia e BE-së

dhe e NATO-s.
Se çfarë do të ndodhte

me Valoninë, është edhe
kjo e paqartë. Ka qarkullu-
ar përkohësisht deri edhe
ideja e atashimit Francës,
Luksemburgut apo madje
Gjermanisë. Sidoqoftë de-
bati tashmë është i tejkalu-
ar e deri më sot belgët janë
afruar më shumë me njëri
tjetrin.

“Padania”

Lëvizja separatiste në
Veri të Italisë është e mo-
tivuar thjeshtë nga ekono-
mia. Veriu me rajonet e
Lombardisë, Aostës,
Piemontit, Ligurias, Vene-
tos dhe Emilia-Romagnas
realizojnë me ndërmarrjet e
tyre industriale dhe bankat
pjesën më të madhe të pro-
duktit social italian.

Shumë italiano-veriorë
besojnë, se Italia e Mesme
dhe ajo e Jugut konsumo-
jnë paranë e fituar me
mund në Veri të vendit.
Partia Lega Nord në vitet
1990 donte shkëputjen e
plotë të veriut “Padanias”,
që rrjedh prej emërtimit
italian “pianura padana”
për luginën e Posë.

Sot Lega Nord është
bërë më e moderuar. Tani
ajo synon vetëm, që veriu
ta mbajë për vete pjesën
më të madhe të parave të
xhiruara dhe t’i admin-
istrojë vet ato, në vend që
t’i kalojnë Romës.

Tiroli i Jugut

Në Tirolin e Jugut
bashkohen faktorë
ekonomikë, historikë dhe
kulturorë. Tiroli i Jugut
deri në fund të Luftës së
Parë Botërore i përkiste
Perandorisë Austrio-Hun-
gareze, më pas ai iu caktua
Italisë. Pas fazës së italian-
izimit në kohën e Musolin-
it Tiroli i Jugut pas Luftës
së Dytë Botërore fitoi më
shumë autonomi politike
dhe gjuhësore. Madje në
pjesën më të madhe të ard-
hurat shtetërore ky rajon
lejohet t’i mbajë vetë.

Tirolezët jugorë
dukeshin për një kohë të
gjatë të kënaqur. Por kriza
e borxheve shtetërore i

rindezi përkohësisht nd-
jenjat e separatizmit. Italia
është pas Greqisë vendi me
më shumë borxhe në Eu-
rozonë, e ekonomia nuk po
rimëkëmbët.

Shumë tirolezo-jugorë,
të cilët janë mirë
ekonomikisht, nuk duan të
kenë të bëjnë me prob-
lemet e Italisë dhe prandaj
kërkojnë “shkëputjen nga
Roma”.

Korsika

Shteti francez prej ko-
hësh është përpjekur, që
ta spostojë nga jeta publike
dhe në shkolla gjuhën ko-
rsikane dhe përpjekjet për
autonomi janë luftuar.
Grupet militante, kryesisht
ai FLNC, për shumë vite
janë përpjekur të shkë-
puten me dhunë nga Fran-
ca, duke kryer sulme
kundër përfaqësuesve apo
simboleve të shtetit të
Francës apo edhe shtëpive
të pushimit në kontinent.

Më 2014 FLNC deklaroi
se do të heqë dorë nga lufta
në ilegalitet. Por potenciali
i konfliktit mbetet:
propozimet e rezervuara
për autonomi të qeverisë
socialiste franceze nën Li-
onel Jospin në vitin 2000 e
nxorën opozitën konserva-
tore në barrikada.

Ajo besonte, se edhe ra-
jone të tjera si Bretanja apo
Alzasa mund të kërkonin
pavarësinë. Tradicionalisht
në Paris merren fare pak
parasysh gjuhët rajonale,
sepse tek to shihet të
rrezikohet uniteti i vendit.

Bavaria

Fare pak bavarezë
mendojnë seriozisht për
krijimin e një shteti më
vete. Por sidoqoftë Bavaria
gëzon zyrtarisht qysh sot
termin “shteti i lirë”. E me
këtë Bavaria ka mundur të
mbijetojë mirë. Ky është
landi me sipërfaqen më të
madhe ndër landet federale
të Gjermanisë, me 13 mil-
ionë banorë ky rajon ka më
shumë banorë se Suedia
apo Portugalia dhe po ash-
tu ka rendimentin më të
lartë ekonomik ndër lan-
det federale.

Nëse ekziston dëshira
për më shumë mëvetësi të
bavarezëve, atëherë kjo
rrjedh kryesisht prej kom-
pensimit financiar mes
landeve, sistem ky përmes
të cilit harmonizohen
pjesërisht dallimet në
mirëqenie mes landeve të
pasura dhe të varfra.
Bavaria do të preferonte të
paguante më pak në arkën
e përbashkët.

Por edhe këtu ka sepa-
ratistë të mirëfilltë. Poli-
tikani kristiansocial Wil-
fried Scharnagel në librin e
botuar më 2012 bën
thirrje, se “Bavaria mund
t’ia dalë edhe vetëm” duke
kërkuar kështu shkëput-
jen nga njësia e shtetit
gjerman. Por deri më tani
nuk është krijuar ndonjë
lëvizje më e madhe se kaq.

Shtohen dëshirat për pavarësi në një sërë vendeevropiane

Nuk është vetëm Katalonja
Në gjysmën lindore të
Europës shpërbërja e
Bashkimit Sovjetik dhe e ish-
Jugosllavisë kanë bërë që të
krijohen shumë shtete të reja.
Në Europën Perëndimore në
të kundërt duket se shtetet e
vjetra nacionale janë të
konsoliduar prej kohësh. Por
në këto themele gëlon dëshira
për pavarësi e rajoneve në një
sërë vendesh europiane.
Shanset për realizimin e një
kërkese të tillë janë të
ndryshme në vende të
ndryshme.

Një studim i vitit 2015 zbuloi se bot-et (aplikacione që kryejnë veprime të automatizuara, në këtë rast
shpërndarje informacionesh online) gjenerojnë rreth 50% të të gjithë trafikut të uebit, me deri 50
milionë përdorues në Twitter dhe 137 milionë përdorues të Facebook

Kelly BORN

Shqetësimet për
përhapjen e dezinfor-
matave, keqinformimit dhe
propagandës kanë arritur
pikën ku, shumë qeveri po
propozojnë legjislacion të
ri. Por zgjidhjet që ofrohen
pasqyrojnë një kuptim jo
të mjaftueshëm të prob-
lemit – dhe mund të kenë
pasoja negative, ndonëse
të paqëllimshme.

Në qershorin e kaluar,
parlamenti i Gjermanisë
miratoi një ligj që përfshin
një gjobë deri në 50 mil-
ionë euro (59 milionë dol-
larë) për faqet e njohura si
Facebook dhe YouTube,
nëse nuk heqin përmbajt-
jen “e dukshme të
paligjshme”, siç është
gjuha e urrejtjes dhe nxit-
ja e dhunës, brenda 24
orëve. Singapori ka bërë të
njohur planet për të mi-
ratuar legjislacion të ng-
jashëm vitin e ardhshëm,
për të trajtuar “lajmet e
rreme”.

Në korrik, Kongresi i
SHBA miratoi sanksione
gjithëpërfshirëse kundër
Rusisë, pjesërisht si
përgjigje ndaj sponsorizim-
it të fushatave të dezin-
formimit, që synonin të
ndikonin në zgjedhjet e
SHBA. Dialogu midis Kon-
gresit të SHBA-së dhe
Facebook-ut, Twitter-it
dhe Google është intensi-
fikuar në javët e fundit,
pasi janë shfaqur prova të
qarta, të blerjes së rekla-
mave në këto media so-
ciale, ana e subjekteve
ruse.

Një veprim i tillë është
jetik nëse duam të thye-
jmë rrethin vicioz të dezin-
formimit dhe polarizimin
politik, që dëmton aftësinë
e demokracisë për të funk-
sionuar. Por, ndërkohë që
këto ndërhyrje legjislative
kanë të bëjnë me platfor-
mat digjitale, shpesh nuk
arrijnë të marrin parasysh
të paktën gjashtë mënyra,
me të cilat dezinformimi
dhe propaganda e sotme
ndryshojnë nga ato të ko-
hëve të dikurshme.

Së pari, është
demokratizimi i krijimit
dhe shpërndarjes së infor-
macionit. Siç e vuri në
dukje kohët e fundit Rand
Valtzman, i Agjencisë së
Kërkimit të Projekteve të
Avancuara për Mbrojtjen,
çdo individ apo grup tani
mund të komunikojë – dhe
si pasojë të ndikojë – me
një numër të madh per-
sonash dhe grupesh të
tjerë në internet. Kjo ka
përfitimet e saj, por
gjithashtu mbart rreziqe
serioze – duke filluar me
humbjen e standardeve
gazetareske të ekselencës,

siç janë ato që zakonisht
zbatohen brenda organi-
zatave tradicionale të me-
dias. Pa “rojtarët” tradi-
cionalë të mediave
institucionale, diskursi
politik nuk bazohet më,
mbi një grup të përbashkët
faktesh.

Tipari i dytë i epokës
së informacionit digjital –
një nënprodukt i drejtpër-
drejtë i demokratizimit –
është socializimi i informa-
cionit. Në vend që ta mar-
rim informacionin tonë
drejtpërdrejt nga “rojtarët”
institucionalë, të cilët,
përkundër ekzekutimit sh-
pesh me të meta, ishin në
themel të përkushtuar, për
të përmbushur standardet
editoriale, sot ne e marrim
atë nëpërmjet ndarjes mes
njerëzve.

Rrjete të tilla mund të
forcojnë përmbajtjen
bazuar në faktorë të tillë si
klikimet apo angazhimi
mes miqve, dhe jo saktësia
apo rëndësia. Veç kësaj,
informacioni që filtrohet
përmes rrjeteve të miqve,
mund të rezultojë në një
sallë për jehonë lajmesh,

që përforcon paragjykimet
e veta (edhe pse ka shumë
paqartësi se sa problem i
madh mund të jetë kjo).
Kjo nënkupton gjithashtu
se njerëzit të cilët,
përndryshe do t’i kon-
sumonin lajmet në mënyrë
të moderuar, tashmë vër-
shohen prej polemikave
dhe debatit politik, duke
përfshirë pozicione ek-
streme dhe fakte të gën-
jeshtërta, të cilat e rrisin
rrezikun e keqinformimit,
ose polarizimit të një pjese
të madhe të publikut.

Elementi i tretë i
peisazhit të sotëm të infor-
macionit është atomizimi
– ndarja i lajmeve individ-
uale të nga marka ose
burimi. Më parë, lexuesit
mund të dallonin lehtë-
sisht burime jo të be-
sueshme, si tabloidët
shumëngjyrësh dhe të bu-
jshëm në radhën e daljes
në supermarket, dhe ato
të besueshme, siç janë
gazetat lokale ose kom-
bëtare. Sot, një artikull i
ndarë nga një mik ose anë-
tar i familjes nga Nju Jork
Tajms mund të mos duket

aspak i ndryshëm, nga një
i nxjerrë prej një blogu me
teori konspiracioni. Dhe,
siç ka gjetur një studim i
kohëve të fundit nga Insti-
tuti Amerikan i Shtypit,
burimi origjinal i një ar-
tikulli ka më pak rëndësi
për lexuesit, sesa kush në
rrjetin e tyre e ka ndarë
atë.

Elementi i katërt që
duhet të shërbejë për të in-
formuar, luftën kundër
dezinformimit është anon-
imiteti në krijimin dhe sh-
përndarjen e informa-
cionit. Lajmeve online
shpesh u mungon jo
vetëm një markë, por edhe
një kokë. Kjo errëson kon-
fliktet e mundshme të in-
teresit, krijon bindje të be-
sueshme për aktorët
shtetërorë që të ndërhyjnë
në mjedise të huaja të in-
formimit, dhe krijon një
terren pjellor për lulëzimin
e të ashtuquajturave bot-e.

Një studim i vitit 2015
zbuloi se bot-et (aplika-
cione që kryejnë veprime
të automatizuara, në këtë
rast shpërndarje informa-
cionesh online) gjenerojnë

rreth 50% të të gjithë
trafikut të uebit, me deri
50 milionë përdorues në
Twitter dhe 137 milionë
përdorues të Facebook, që
shfaqin sjellje jo njerëzore.
Sigurisht që ka bote “të
mira”, të themi, që ofrojnë
shërbime për konsuma-
torët, ose përditësime në
kohë reale. Por ka edhe
shumë aktorë të këqij, që
“luajnë” me sisteme in-
formimi online, për të pro-
movuar pikëpamje ek-
streme dhe informacione
të pasakta, duke u dhënë
atyre një pamje popullar-
iteti dhe pranimi të gjerë.

Së pesti, mjedisi i
sotëm i informacionit
karakterizohet nga person-
alizimi. Ndryshe nga ho-
mologët e tyre në shtyp,
radio, apo edhe televizion,
krijuesit e përmbajtjeve në
internet mund të kryejnë
teste A / B dhe të përsh-
tasin mesazhet, duke bërë
mikro-targetim në kohë
reale.

“Duke përdorur ma-
nipulimin e automatizuar
emocional së bashku me
bot-et, postimet e errëta në
Facebook, testimet A / B
dhe rrjetet e rreme të la-
jmeve”, sipas një ekspoze-
je të kohëve të fundit,
grupe si Cambridge Ana-
lytica mund të krijojnë
propagandë të personal-

izuar, të përshtatur dhe që
në fund krijon varësi.
Fushata e Donald Trump
maste reagimet për 40-
50.000 variante reklamash
çdo ditë, e më pas i
“ujdiste” mesazhet në për-
puthje me rrethanat.

Elementi i fundit që
ndan ekosistemin e sotëm
të informacionit nga ai i së
kaluarës, siç e ka vërejtur
profesori i Stanford Nate
Persily, është sovraniteti.
Ndryshe nga televizioni,
printimi dhe radioja, plat-
format e mediave sociale
si Facebook ose Twitter
janë vetë-rregulluese – dhe
nuk janë shumë të mira
në këtë punë. Përkundër
polemikave të javëve të
fundit në lidhje me
fushatën në SHBA, as-
njëra platformë nuk ka
konsultuar ende ekspertë
kryesorë, duke u përp-
jekur që t’i zgjidhë prob-
lemet brenda vetes. Deri
në mes të shtatorit, Face-
book nuk ra dakord të
zbulojë informacione rreth
reklamave të fushatës poli-
tike; ende refuzon të ofro-
jë të dhëna për forma të
tjera të dezinformimit.

Është kjo mungesë e të
dhënave që dëmton
reagimet ndaj përhapjes së
dezinformatave dhe propa-
gandës, për të mos për-
mendur polarizimin poli-
tik dhe tribalizmin që ato
ushqejnë. Facebook është
fajtori kryesor: me një
mesatare prej 1.32 mil-
iardë përdorues aktivë të
përditshëm, ndikimi i tij
është masiv, pasi kompa-
nia refuzon t’u japë studi-
uesve të jashtëm qasje në
informacionin e nevo-
jshëm, për të kuptuar
pyetjet më themelore në
kryqëzimin e internetit dhe
politikës. (Twitter ndan të
dhëna të me kërkuesit, por
mbetet një përjashtim.)

Ne jemi duke jetuar në
një botë të re të dezin-
formimit. Sa kohë që
vetëm furnizuesit e tij kanë
të dhënat që ne kemi nevo-
jë për ta kuptuar, përgjig-
jet që japim do të mbeten
të pamjaftueshme. Dhe
këto reagime mund të për-
fundojnë duke bërë më
shumë dëm sesa mirë.

Gjashtë veçoritë e epokës së dezinformimit

Përmbajtja “e dukshme 
dhe e paligjshme”

Elementi i fundit që ndan
ekosistemin e sotëm të
informacionit nga ai i së
kaluarës, siç e ka vërejtur
profesori i Stanford Nate
Persily, është sovraniteti.
Ndryshe nga televizioni,
printimi dhe radioja,
platformat e mediave sociale
si Facebook ose Twitter janë
vetë-rregulluese – dhe nuk
janë shumë të mira në këtë
punë

Është kjo mungesë e të dhënave që dëmton reagimet ndaj
përhapjes së dezinformatave dhe propagandës, për të mos
përmendur polarizimin politik dhe tribalizmin që ato
ushqejnë. Facebook është fajtori kryesor: me një mesatare
prej 1.32 miliardë përdorues aktivë të përditshëm, ndikimi i
tij është masiv, pasi kompania refuzon t’u japë studiuesve të
jashtëm qasje në informacionin e nevojshëm, për të kuptuar
pyetjet më themelore në kryqëzimin e internetit dhe
politikës. (Twitter ndan të dhëna të me kërkuesit, por
mbetet një përjashtim.) Ne jemi duke jetuar në një botë të re
të dezinformimit. Sa kohë që vetëm furnizuesit e tij kanë të
dhënat që ne kemi nevojë për ta kuptuar, përgjigjet që
japim do të mbeten të pamjaftueshme. 

Kur vendi u hap ndaj botës dy dekada më parë, njerëzit filluan të lëvizin nëpër botë dhe
me ta edhe muzika e tyre. Jam takuar me njërin prej artistëve që po e mbajnë gjallë
këtë muzikë

Kur rritesh nën
regjimin komunist, në një
kënd të izoluar të Europës,
bota moderne nuk mbërrin
tek ty. Gjërat e veçanta të
vendit tënd, të cilave ti u
gëzohesh, të formësojnë,
mbeten me ty, ato edhe
mund të të përndjekin.
Tingujt e adoleshencës
sime në Shqipëri, nuk
ishin këngët e “The Beat-
les” apo “Rolling Stones”.
Ne kishim kolonën tonë
zanore. Ajo që po dëgjoni
është një kaba për violinë,
një vajtim. Është saze,
muzika tradicionale e jugut
të Shqipërisë. Kur vendi u
hap ndaj botës dy dekada
më parë, njerëzit filluan të
lëvizin nëpër botë dhe me
ta edhe muzika e tyre. Jam
takuar me njërin prej
artistëve që po e mbajnë
gjallë këtë muzikë. “Quhem
Aurel Qirio. Jemi këtu
jashtë kishës së Shën
Lukës në Barbican Centre

ku do të japim shfaqe pas
disa javësh”. Aureli është
violinisti i parë në një grup
muzikantësh shqiptarë që
po njihen në gjithë botën.
Ata quhen Saz’iso dhe pas
dy javësh do të publikojnë
një album me pesëmbëd-
hjetë këngë tradicionale, që
do të pasohet nga koncerti
i tyre i parë jashtë
Shqipërisë, këtu në krye-
qytetin e Britanisë. “Kur
erdha në Londër para pesë
vjetësh, ishim vetëm unë
dhe violina, fëmija im. Nuk
dija se ku do të luaja me vi-
olinën time dhe muzikën e
vendit tim. Jam shumë
krenar dhe mendoj se
njerëzit në Londër do e
dëgjojnë me shumë interes
këtë muzikë”. Por si mun-
di kjo muzikë saze, që për
shumë veta mbetet ende e
panjohur, të mbërrijë tek
një audiencë botërore?

Joye Boyd është një
producent muzikor me
famë botërore. Ai ka prod-
huar regjistrime për grupe
si “Pink Floyd” dhe “Buena

Vista Social Club” në Kubë
dhe tani e ka kthyer vë-
mendjen e tij nga
Shqipëria. Më takoi në stu-
dio me koproducentët e tij,
Andrea Gerkler dhe Edit
Pula nga Tirana. Kur filloi
ai të pasionohej pas
muzikës? “E kam pasur
gjithmonë ëndërr të shkoja
në festivalin e Gjirokastrës.
Çdo pesë vjet në Shqipëri
organizohet një koncert i
gjithë muzikës kombëtare.
Lart në kështjellë, pamje
fantastike, me malet rreth
e rrotull dhe muret e
kështjellës. E kam ditur
prej vitesh dhe e kam pa-
sur gjithnjë ëndërr që të
shkoja. Herën e parë shko-
va para tre vjetësh e gjys-
më. Dëgjova muzikën dhe
u mahnita. Muzika e sazes
ishte më e pasura dhe ajo
që ia vlente më shumë të
regjistrohej dhe të përhapej
nëpër botë. Ka vërtet diçka
të vetën, diçka të thellë,
diçka, nuk e di, tragjike ose
më komplekse që sigurisht
që mund të pritet nga

karakteri shqiptar. Sa më
shumë e dëgjon, aq më
shumë thellohesh në të, aq
më shumë ndjenja, shpirt,
më shumë thellësi ndjen
dhe veçanërisht isopolifo-
nia është aq mrekullisht
komplekse. Mënyra sesi dy
zëra improvizojnë, sesi
ndërthuren me njëri-tjetrin
në arabeskët e kësaj
muzike eshtë diçka shumë
joshëse. Nuk është se të
rrëmben, por të bën për
vete”.

Edit është nga Tirana,
kryeqyteti i Shqipërisë. Si u
përfshive në këtë histori,
në këtë projekt? “Edhe unë
e zbulova këtë muzikë si
një e huaj, sepse jetoja në
Angli dhe kur u ktheva në
Shqipëri vazhdova të zbuloj
me tej muzikën tonë. Dhe
siç e di, pas periudhës ko-
muniste, muzika popullore
konsiderohej totalisht de-
mode. Por ajo ishte diçka
shumë familjare e fëmi-
jërisë sonë. Ti je rritur me
muzikën popullore si muzi-
ka e vetme që mund të

dëgjonim në të vetmen ra-
dio kombëtare që kishim. –
Ajo ishte dhe muzika që
shoqëronte stinën e verës,
dasmat, të gjitha mo-
mentet e gëzuara që
kishim gjatë kohës së ko-
munizmit. Në një farë
mënyre, ajo është çka na
lidh me kujtimet tona të
bukura. – Me thënë të
drejtën, ajo ishte e vetmja,
sepse ne s’e kishim kurrë
mundësinë të dëgjonim as-
një muzikë tjetër. Pasi jeto-
va trembëdhjetë vjet në
Mbretërinë e Bashkuar,
fillova të kuptoj se sa e
pazbuluar është muzika
shqiptare dhe ndaj fillova
gradualisht dhe me mjete
shumë modeste që t’i kthe-
hesha asaj dhe të bëja diç-
ka”. Në një farë mënyre
ishin muzika, tingujt e
muzikës nga Jugu i
Shqipërisë që i bashkuan.
Joe, ti ke ardhur këtu me
bashkëshorten tënde, An-
drean. Muzika shqiptare
është bërë si diçka shumë
personale për ty, apo jo? –
Po, ashtu është, sepse ne u
martuam gjatë realizimin
të këtij projekti dhe në një
farë mënyre muzika
shqiptare është kolona
zanore e asaj ngjarjeje.
Mendoj se jemi dakord se
që të dy pëlqejmë këngën e
tretë në listë, “Penxherene
e zotërisë sate”, për
dramën që mbart. Edhe
pse flet për një djalë
adoleshent, i cili i lutet va-
jzës që jeton në shtëpinë
ngjitur që t’i japi shaminë.
Zërat e grave tregojnë his-
torinë dhe nuk është e
nevojshme të kuptosh
fjalët për të ndjerë emo-
cionin”.

Edit, po të kthej pas në
kohë. Shqiptarët kanë fillu-
ar të udhëtojnë. Njerëzit
kanë filluar të dëgjojnë për
Shqipërinë, për kulturën,
për muzikën. A ka pasur
kjo gjë impakt mbi
muzikën dhe vendin?” –
“Absolutisht! Brezat e rinj
kanë filluar ta mësojnë atë,
ta kërcejnë, ta praktikojnë.
Madje dhe në lokale trendi
tani mund të dëgjosh
ansamble të muzikës folk
që performojnë. Mezi po e
prisja këtë ringjallje të
muzikës tradicionale
shqiptare”. A mendon se
ka vend në skenën e
muzikës botërore për
muzikën shqiptare?” –
“Mund ta shohësh të ash-
tuquajturën skenë të
muzikës botërore në
mënyrë shumë cinike dhe
të thuash se moda
ndryshon dhe se prozhek-
torët spostohen nga mali
në tango, në gamelan,
zhvendoset sipas një tren-
di të ri, një zbulimi të ri.
Shqipëria tani është nën
dritën e prozhektorit.
Njerëzit po e ripëlqejnë këtë
muzikë, e cila ka ngjallur
interes. Sollëm në Tiranë
Jerry Boys, inxhinierin e
“Buena Vista Social Club”
që të regjistrojë këtë
muzikë dhe them se tingël-
lon njësoj, ka po të njëjtën
ngrohtësi magjike. Shpre-
sojmë që do të kapi mo-
mentin dhe interesi për
muzikën të rritet nga anë
të ndryshme të Shqipërisë
dhe muzika shqiptare do
t’i bashkohet standardeve
të muzikës botërore, të
cilën njerëzit anë e mbanë
botës vërtet e respektojnë
dhe kanë interes.

Gjithmonë shkrimtarët kon-
siderohen si ata të mirët, artistë
të qashtër që plazmojnë në letër
kënaqësitë dhe hidhërimet e jetës
njerëzore. E megjithatë ka nga
ata që e çojnë punën e tyre
shumë larg…Ndodh që përveç
artistit ta thellosh atë veprën e
Thomas de Quincey, “Vrasja e
konsideruar si një nga artet e
bukura”. Që nga penat më gje-
niale deri tek shkrimtarët më të
zakonshëm, që nga filozofët tek
gazetarët, ka nga ata që kanë
qenë protagonist të tregimeve të
tyre, të zeza dhe të dhunshme.
Shkrimtari kinez Liu Yongbiao u
mbajt në arrest shtëpie në Nan-
ling 300 km larg Shangait, për
shkak të një akuze për një krim
të kryer 22 vite më parë që e
kishte rrëfyer në një nga romanet
e tij. E pabesueshme, por e
vërtetë. Sipas botimit të BBC
world, në 21 gusht 2017 Yong-
biao kishte rrëfyer nën petk,
ndoshta nga vrarja e ndërgjegjes,
vrasjen në prologun e romanit të
tij “Sekreti fajtor”, të publikuar
në vitin 2010, ku thoshte se
donte të shkruante një vepër që
të fliste për një shkrimtare të

bukur që kishte vrarë shumë
njerëz dhe rastet e të cilës nuk
ishin zbuluar. Ngjarja ka ndod-
hur në vitin 1995, ku Yongbiao
dhe bashkëpunëtori i tij Wang,
ndërsa po vidhnin në një pen-
sion u zbuluan nga një klient, të
cilin e vranë. Për të mos lënë
gjurmë vranë edhe çiftin që drej-
tonte pensionin dhe nipin e tyre
13 vjeçar. Edhe pse dyshimet
ranë mbi dy burrat për shkak të
theksit të tyre, policia analizoi
peshqirët, gjurmët e gishtrinjve,
realizoi edhe portretet e tyre, por
çështja u mbyll për shkak të
mungesës së pistave të be-
sueshme. Policia rihapi çështjen
falë teknologjisë dhe provave të
ADN-së e gjithçka çoi tek Yong-
biao. Kur policia iu shfaq para
portës për t’i kërkuar kampionë
gjaku ai u shpreh: “Po ju prisja
gjatë gjithë kësaj kohe.” Në burg
ai i shkroi bashkëshortes: ”Kam

20 vjet që po e pres këtë ditë. Më
në fund po çlirohem nga tortura
që më ka munduar gjatë”. Ai ka
shprehur dëshirën për të shkru-
ar një roman gjatë kohës që është
në pritje për të marrë dënimin.
Dihet se në vendin e tij krimet e
shumëfishta dënohen me vdekje
dhe aplikohen shumë shpejt.

Në vitin 2000 policia polake
gjeti trupin e Dariusz Janiszews-
ki përgjatë lumit Oder. Ishte i lid-
hur nga duart me një litar që
kishte shërbyer për ta mbytur.
Çështja u mbyll tre vjet më vonë
pa mundur të gjendeshin pista të
vrasjes, derisa një nga agjentët,
Jacek Wrobleëski që ishte marrë
më çështjen, po lexonte me ënd-
je një roman të titulluar “Amok”
i shkruar nga shkrimtari polak
Krystian Bala në vitin 2003. Në
roman përshkruheshin detaje të
një krimi identik me atë që kishte
ndjekur agjenti dhe me detaje që
policia nuk i kishte zbuluar kur-
rë. Shkrimtari ishte vrasësi. Në
vitin 2007 u shpall fajtor dhe u
dënua me 25 vite burg. Ai po për-
gatitej për një roman të dytë me
një titull “The Lyrik”, vazhdim i të
parit. Policia gjeti në kompjuterin
e tij prova që po planifikonte një
vrasje tjetër që të kishte ngjash-
mëri me romanin që po shkru-
ante. Një nga rastet më skan-
daloze është ai në vitet 70 i

Johann Jack Unterweger, autor i
12 vrasjeve, të disa prostitutave
në vende të ndryshme. Në vitin
1974 u dënua për mbytjen e një
vajze të re 18 vjeçare me gjimba-
jtëset e saj. Në burg filloi të
shkruante dhe u dha jetë
tregimeve, poemave, veprave të
teatrit dhe autobiografisë së vet.
Për shkak të famës, një grup in-
telektualësh, mes tyre edhe
fituesja e çmimit Nobel Elfriede
Jelinek, publikuan një manifest
ku kërkonin lirimin e Unter-
weger-it. E konsideronin të re-
habilituar për shkak të veprës së
tij letrare. Në 23 maj të 1990,
pas 15 vitesh burg, ai u fal. Dha
shumë intervista, u kthye në per-
son mediatik, simbol i asaj që
kriminelët mund të rehabilito-
hen. E megjithatë realiteti rezul-
toi ndryshe. Në vitin 1993 gjatë
një udhëtimi për në Los Anxhelos
arriti të vriste 3 gra derisa u kap
dhe u dënua në 29 qershor 1994
me burgim të përjetshëm. Po atë
natë u vetëvra në qelinë e tij duke
u varur me rripin e pantallonave
dhe lidhëset e këpucëve.

Ndoshta jo kaq i famshëm sa
rasti i sipërpërmendur, por mjaft
interesant është edhe rasti i
shkrimtares së romaneve të zeza,
Anne Perry me 47 vepra të pub-
likuara. Kur ishte adoleshente, e
quajtur Juliet Marion Hulme

bashkë me shoqen e saj Pauline
Parker vendosën t’i merrnin jetën
Honora Rieper-it, nënës së
Paulinës, meqë ajo dhe familjarë
të tjerë kërkonin t’i ndanin për
shkak të një marrëdhënie ob-
sesive dhe e hamendësuar senti-
mentale që kishte mes vajzave.
Në 22 qershor 1954 Juliet dhe
Pauline po shëtisnin me Honorën
afër Christchurch-it në Zelandën
e re. E goditën në kokë me një
tullë të fshehur në çorape. Vajzat
vrasëse kishin një imagjinatë të
shfrenuar dhe ishin të apa-
sionuara pas letërsisë. Shkrua-
jtën romane, poezi si dhe një di-
tar me përshkrime të detajuara
për gjithçka që mendonin edhe
atë të vrasjes që do t’u shërbente
si provë në gjyqin kundër tyre. Në
atë kohë në Zelandën e Re dëni-
mi për vrasje ishte me vdekje,
por meqë ishin nën moshë u
dënuan me burg derisa të fitonin
faljen e Madhërisë së Saj. E vua-
jtën dënimin larg njëra-tjetrës
dhe iu nënshtruan trajtimeve
psikiatrike. Katër vite më vonë
Juliet e ndërroi emrin e saj në
Anne Perry dhe realizoi ëndrrën e
vet duke arritur famën letrare.
Historia u bë e ditur në vitin
1994 kur Peter Jackson e rrëfeu
në “Krijesa Hyjnore” duke po-
huar edhe një herë që realiteti e
tejkalon artin.

Shkrimtarët janë të mirë, por edhe vrasës?

BBC për Shqipërinë

Muzika me saze, një vlerë e madhe shqiptare
Prestigjozja BBC i ka
kushtuar një artikull shumë të
veçantë folklorit tonë, e
pikërisht muzikës me saze.
Kjo është një muzikë e
mrekullueshme që ka
mahnitur deri edhe
producentin me famë
botërore, Joye Boyd. “E kam
pasur gjithmonë ëndërr të
shkoja në Festivalin e
Gjirokastrës. Çdo pesë vjet në
Shqipëri organizohet një
koncert i gjithë muzikës
kombëtare”, thotë ai.

Shkrimtari kinez Liu Yongbiao u
mbajt në arrest shtëpie në Nanling
300 km larg Shangait, për shkak të
një akuze për një krim të kryer 22
vite më parë që e kishte rrëfyer në
një nga romanet e tij. E
pabesueshme, por e vërtetë

Gjithsesi se jam i lumtur që sërish jam në reprezentacion. Kam lënë gjithçka pas
vetës dhe sërish rikthehem me entuziazëm maksimal drejt futbollit 19Sport

Kombëtarja e
Shqipërisë ka zhvilluar
paraditen e së martës në
kompleksin “Tropikal”
edhe stërvitjen e dytë në
kuadër të përgatitjeve për
sfidën ndaj Spanjës në 6
tetor. Risia në seancën e
djeshme ishte aktivizimi
për herë të parë i portierit
të Kukësit, Enea Koliçi, du
zënë vendin e Thomas
Strakoshës, i cili për
shkak të një dëmtimi u
largua drejt Italisë për tu
rehabilituar.  Ndërkohë
kapiteni Ansi Agolli dhe
mbrojtësi i Napolit, Elseid
Hysaj, vazhduan stërvit-
jen të diferencuar për
shkak të problemeve të
vogla fizike. Fillimisht
Panuçi e mblodhi ekipin
duke dhënë këshillat e
rastit për këtë seancë
stërvitore dhe më pas
skuadra nisi ushtrimet
fizike dhe më pas ato

teknike me topin.
Ndryshe, përveç rik-
thimeve të Xhakës,
Cikalleshit, Lenjanit dhe
Kaçes, trajneri i Kom-
bëtares shqiptare, Krist-
ian Panuçi, ka ftuar për
herë të parë edhe mes-
fushorin e Breshas,

Emanuele Ndoj. Në një in-
tervistë për “Top Chan-
nel”, lojtari 20-vjeçar është
shprehur i emocionuar
për ftesën e marrë për dy
ndeshjet e radhës me
Kombëtaren, ndaj Span-
jës dhe Italisë, ndërsa
thotë se është i gatshëm

në çdo moment për të
dhënë më të mirën e tij
për kuqezinjtë. “Jam
shumë i kënaqur. Nuk e
mendoja se do të merrja
një ftesë në këto momente
nga Panuçi. Unë jam i gat-
shëm për Kombëtaren
nëse trajneri do të vendosë

të më aktivizojë. Por jam i
ndërgjegjshëm dhe jam i
ri, pres momentin tim”,
pohon Ndroj. “Trajneri
Panuçi erdhi për të më
vëzhguar në ndeshjen që
ne kishim me Ternanën,
por për fat të keq, ai takim
u shty për shkak të resh-
jeve të shiut. Roli im është
mesfushor dhe jam i gat-
shëm nëse trajneri do të
vendosë të më aktivizojë,
nëse jo nuk ka asnjë prob-
lem, pasi jam i ri dhe pres
momentin tim. Kombëtar-
ja është një mundësi më
shumë për mua. Nuk kam
preferenca për debutimin,
ndaj Spanjës apo ndaj
Italisë, atë e di trajneri,
mjafton që debutimi të
vijë”, deklaroi Emanulele
Ndoj. Ndërkohë, nga dje
kuqezinjtë stërviten dy
herë në ditë, derisa para-
diten e së enjtes ekspedita
niset për tokën iberike.

Shkup, 3 tetor – Përfaqë-
suesja e Maqedonisë ka
vazhduar përgatitjet për
ndeshjen me Italinë në
kuadër të ndeshjes së
parafundit kualifikuese
për Rusi 2018. Ferhan
Hasani, thotë se në Torino
do të tentojnë të luajnë
futboll ofensivë dhe të kë-
naqen në ndeshje. “Na
pret një ndeshje e
vështirë, por nuk dorëzo-
hemi. Italia është njëra
nga përfaqësueset më
kualitative në botë, por ne
treguam se mund të
bartemi edhe me përfaqë-
sueset më të forta. Do të
tentojmë të luajmë ndesh-
je të mirë. Nuk mendoj se
italianët janë nën  presion
për plasman direkt në KB,
e jona është që ti realizo-
jmë detyrat e seleksionue-
sit dhe të jemi më ofen-
sivë. Ata kanë disa
ndryshime në ekip, por
prapë se prapë janë
skuadër e madhe, pa
marr parasysh se Beloti
nuk do të luan apo dikush
tjetër”, deklaroi Hasani,
futbollisti i KF Shkëndija.
Ndërkohë, përfaqësuesja
e Maqedonisë sot (e
mërkurë) do të niset për
Torino, ndërsa ndeshjen
me Italinë do ta zhvillojnë
të premten. (B.K.)

Shkup, 3 tetor - Futbollisti
shkupjan Enis Bardhi me
paraqitjet e tija të mrekul-
lueshme në fanellën e Lev-
antes, për të cilën ka shënuar
dhe tre gola dhe pikërisht
shkaku i këtyre golave dhe lo-
jës fantastike, së fundmi për të
ka shkruar edhe prestigjiozja
“Sky Sport”. 

Në artikullin e britanikëve
“Pesë futbollistët e rinj më të
mirë që nuk luajnë në
Barcelonë dhe Real”, Bardhi
është prezantuar si zbulimi më
i mirë në Primera, ndërsa për
këtë dëshmi është pozita e
parë që e ndanë së bashku me
Zhoakim dhe Fereira Karasko,
listë kjo e golashënuesve më të
mirë në Primera, ku llogariten
vetëm futbollistët e mesfushës.
Media britanike ka shkruar
edhe atë se me vëmendje të
madhe duhet të përcillen

paraqitjet e Bardhit, i cili
shumë lehtë që në sezonin e
ardhshëm mundë të jetë për-
forcim i ndonjë prej skuadrave
të mëdha. 

Cekim, Levante për shër-

bimet e Bardhit pagoi 1.5 mil-
ion euro, por shkaku i paraqit-
jeve të mira, kryesia e klubit
nga Valencia tani më po men-
don që ti ofrojë kontratë të re
yllit të futbollit shqiptar.

Belma Beba po
dëshmohet edhe

në Gjermani
Shkup, 3 tetor - Hendbollistja
shqiptare me prejardhje nga Gosti-
vari, Belma Beba, një periudhë luajti
për Kastriotin e Ferizajt dhe Prisht-
inën, tani shkëlqen në fanellën e
skuadrës gjermane, HSG Vurm-Mitte,
që garon në Bajern Liga. HSG Vurm-
Mitte triumfoi m e rezultat 34:32
kundër HaSpo Bajreuth, në ndeshjen
e javës së tretë. Beba kontribuoi me
katër gola dhe ishte ndër protago-
nistët në këtë sfidë shumë të vështirë.
Kjo ishte ndeshja e dytë e saj, sepse
në hapje të edicionit nuk luajti për
shkak të një lëndimit. Në ndeshjen e
javës së dytë  kur kishin humbë me
32:28 nga HC Erlangen, Beba kishte
shënuar 9 gola. Ajo deri me tash ka
shënuar 13 gola. Karakteristikë e
kësaj ndeshje ka qenë se në 15 min-
utat e fundit, pothuajse është luajtur
fyt për fyti dhe çdo gabim ka qenë i
kushtueshëm qoftë i njërës palë po
ashtu edhe i skuadrës tjetër. Klubi
gjerman lavdëron Bebën, duke shkru-
ar se në fazën e sulmit e patëm
Belmën e cila me stilin e saj diti ta
mbaj lojën në duart e saja dhe ar-
ritëm që për së dyti herë të fitojmë në
kampionat. Ndryshe, HSG Vurm-
Mitte renditet në vend të pestë me 4
pikë apo ka dy me pak se lideri ASV
Daçau. Në javën e ardhshme (me 8
tetor) do të luajnë në konak të
Mintraçing/Neutraubling. “Vërtet
ishte një ndeshje shumë e fortë, por
ne shënuam fitore të madhe. Të gjitha
lojtaret dhanë kontribut të pakon-
testueshëm në këtë fitore”, tha Beba
për gazetën “Bota sot”.

Andres Iniesta, Alvaro
Morata dhe Dani Karvahal
janë mungesat e rëndësishme
të Spanjës, në sfidën e 6
Tetorit përballë Shqipërisë.
Trajneri Julen Lopetegui ri-
formatoi listën me lojtarët e
grumbulluar, duke mos lloga-
ritur shërbimet e mesfushorit
të Barcelonës, sulmuesit të
Çellsit dhe mbrojtësit të Realit
të Madridit. Në vend të tyre,
me skuadrën janë bashkuar
Alvaro Odriozola i Real
Sosiedad, Xhonathan Viera që
aktivizohet te Las Palmas dhe
sulmuesi i Atletik Bilbao, Aritz
Aduriz. Për 36-vjeçarin, bëhet
fjalë për një rikthim në
skuadër, pas qëndrimit jashtë
në ndeshjet e fundit, ku tra-
jneri zgjodhi Iago Aspas dhe
David Villa. Sulmuesi bask ka
shënuar dy gola në 11 ndesh-
je të luajtura me përfaqësue-

sen spanjolle. Pavarësisht
moshës së madhe, në këtë se-
zon te Atletik Bilbao ai ka re-
alizuar 7 gola në 13 ndeshje
mes La Ligas dhe “Europa
League”. Për Odriozolan dhe
Xhonatan Viera, ndeshja ndaj

Shqipërisë mund të jetë shan-
si për të debutuar në kom-
bëtare. Mbrojtësi i djathtë 21-
vjeçar i Sosiedadit ishte
grumbulluar në Qershor me
ekipin, në miqësoren me
Kolumbinë, por nuk u ak-

tivizua. Ndërkohë, për Viera
ky është grumbullimi i parë
në Kombëtare, mbi të gjitha
sepse me Las Palmasin 27-
vjeçarin po përjeton mo-
mentin më të mirë në karri-
erë.

Maqedonia
vazhdon

përgatitjet për
përballjen me

Italinë

Hasani:
Ndeshje e
vështirë, 
por nuk

dorëzohemi 

Agolli dhe Hysaj stërviten të diferencuar, Koliçi “debuton” si kuqezi 

Ndoj: Nuk e prisja ftesën, 
për debutimin vendos trajneri

“Jam shumë i kënaqur. Nuk e
mendoja se do të merrja një
ftesë në këto momente nga
Panuçi. Unë jam i gatshëm për
Kombëtaren nëse trajneri do të
vendosë të më aktivizojë. Por
jam i ndërgjegjshëm dhe jam i
ri, pres momentin tim”, pohon
Ndroj

Lopetegui me tre emra të rinj 

“Sky Sport” shkruan për Enis Bardhin

Në bazë të nenit 135, paragrafi 1 nga Ligji për arsim të lartë (Gazeta zyrtare e RM nr. 35/2008, 103/2008, 
26/2009, 83/2009, 99/2009, 115/2010, 17/2011, 51/2011, 123/2012, 15/2013, 24/2013, 41/2014, 116/2014, 
130/2014, 10/2015, 20/2015, 98/2015, 145/2015, 154/2015, 30/2016, 120/2016 dhe 127/2016) dhe neni 34, 
paragrafi 2 i Rregullores për kriteret dhe procedurat për zgjedhje në titujt mësimor-shkencor, shkencor, 
mësimor-profesional, dhe bashkëpunues dhe asistentë dhe doktorantë të Universitetit “Shën Kirili dhe Metodi” 
në Shkup, (Fletorja universitare nr. 138/2009, 140/2009,  173/2011, 194/2011, 250/2013 dhe 274/2013), 
rektori i Universitetit “Shën Kirili dhe Metodi” në Shkup, me propozim të dekanit të Fakultetit të makinerisë në 
Shkup, shpall: 

 
K O N K U R S 

për zgjedhje të  
 një mësimdhënësi në të gjitha tituj mësimor-shkencor në sferat mësimore - shkencore: 

 
- saldimi dhe konstruksionet e salduara, nën numrin 21424 sipas Klasifikimit të sferave, fsuhave 

dhe degëve të hulumtimit, të harmonizuar me standardet e OECD dhe UNESKO; 
- materialet e makinerisë. 

Kushte: Krahas kushteve të përgjithshme, kandidatët duhet të plotësojnë edhe kushtet edhe kriteret të 
parapara me Ligjin për arsim të lartë dhe Rregulloren për kriteret dhe procedurat për zgjedhje në titujt 
mësimor-shkencor, shkencor, mësimor-profesional dhe bashkëpunues dhe asistentë-doktorantë të Universitetit 
“Shën Kirili dhe Metodi” në Shkup dhe aktet e tjera të Universitetit. 
 Me lutjen kandidatët duhet ti dorëzojnë: biografi të shkurtër, dëshmi për plotësim të kushteve të 
përgjithshme dhe të posaçme për vendin e punës dhe certifikatë të shtetësisë. 
 Zgjedhja e kandidatëve bëhet në përputhje me Ligjin për arsim të lartë dhe Rregulloren për kriteret 
dhe procedurat për zgjedhje në titujt mësimor-shkencor, shkencor, mësimor-profesional dhe bashkëpunues dhe 
asistentë-doktorantë të Universitetit “Shën Kirili dhe Metodi” në Shkup. 
 Orari i punës i mësimdhënësit është caktuar në përputhje me aktet e Fakultetit. 
 Konkursi zgjat 8 ditë nga dita e publikimit. 

         Dokumentet të dorëzohen në Fakultetin e Makinerisë në Shkup, rr. Rugjer Boshkoviq pn, Fahu Postal 
464, 1000 Shkup. 

Universiteti "Shën. Kirili dhe Metodij" në Shkup 

Në bazë të nenit 135 paragrafi 1 të Ligjit për arsim të lartë ("Gazeta Zyrtare e RM” nr. 35/2008; 103/2008; 
26/2009; 83/2009; 99/2009; 115/2010; 17/2011; 51/2011; 123/2012; 15/2013; 24/2013; 41/2014; 116/2014; 
130/2014; 10/2015; 20/2015; 98/2015; 145/2015;  154/2015, 30/2016, 120/2016 dhe 127/2016) dhe nenit 34 
paragrafi 2 i Rregullores për kriteret dhe procedurat për zgjedhje në titujt mësimor-shkencor, shkencor, 
mësimor-profesional, bashkëpunues dhe asistentë-doktorantë të Universitetit “Shën Kirili dhe Metodi” në Shkup 
(Fletorja universitare nr. 138/09, 140/09, 173/11, 194/11, 250/2013 dhe 274/2013), rektori i Universiteti "Shën. 
Kirili dhe Metodij" në Shkup, me propozim të Dekanit të Fakultetit filologjik “Bllazhe Koneski” – Shkup, publikon 

 
K O N K U R S 

1. për zgjedhje të  
 një mësimdhënësi, në të gjitha titujt mësimor-shkencor në sferat mësimore-shkencore: 

- historia e letërsisë të popujve gjerman (letërsia angleze); 
- anglistika (interpretim); 

 një mësimdhënësi, në të gjitha titujt mësimor-shkencor në sferën mësimore-shkencore: 
- turkologjia (gjuhë turke); 
 

 Kushtet: Krahas kushteve të përgjithshme, kandidatët duhet të plotësojnë edhe kushtet e posaçme të parapara 
me Ligjin për arsim të lartë dhe Rregulloren për kriteret dhe procedurat për zgjedhje në titujt mësimor-
shkencor, shkencor, mësimor-profesional dhe bashkëpunues dhe asistentë - doktorantë të Universitetit “Shën 
Kirili dhe Metodi” në Shkup dhe aktet tjera të Universitetit. 
Me fletëparaqitjen kandidatët duhet të dorëzojnë edhe: biografi të shkurtër, deklaratë për plotësimin e kushteve 
të përgjithshme dhe të posaçme për vendin e punës dhe certifikatë të shtetësisë.  
Zgjedhja e kandidatëve bëhet në pajtim me Ligjin për arsim të lartë dhe Rregulloren për kriteret dhe procedurat 
për zgjedhje në titujt mësimor-shkencor, shkencor, mësimor-profesional dhe bashkëpunues dhe asistentë - 
doktorantë të Universitetit “Shën Kirili dhe Metodi” në Shkup.  
Orari i punës së mësimdhënësit është caktuar në pajtim me aktet e Fakultetit.  

 Konkursi zgjatë 8 ditë nga dita e publikimit. 
Dokumentet dorëzohen në Fakultetin filologjik “Bllazhe Koneski” në Shkup, rr. “Goce Dellçev” nr. 9A, 1000 

Shkup. 
Universiteti "Shën. Kirili dhe Metodij" në Shkup 

      

Në bazë të nenit 131 të Ligjit për arsim sipëror (Gazeta Zyrtare e RM nr. 35/2008, 103/2008, 26/2009, 83/2009, 
99/2009, 115/2010, 17/2011, 51/2011, 123/2012, 15/2013, 24/2013, 41/2014, 116/2014, 130/2014, 10/2015, 
20/2015, 98/2015, 145/2015, 154/2015, 30/2016, 120/2016  127/2016) dhe nenit 34 paragrafi 2 të Rregullores për 
kriteret dhe procedurën për zgjedhje në titujt mësimor-shkencor, shkencor, mësimor-profesional dhe bashkëpunues 
asistentë – doktorantë të Universitetit “Shën Kirili dhe Metodi” në Shkup (Fletorja universitare nr. 138/2009, 140/2009, 
173/2011, 194/2011, 250/2013 dhe 274/2013), rektori i Universitetit “Shën Kirili dhe Metodi” në Shkup, me propozim 
të drejtorit të Institutit bujqësor në Shkup, publikon: 

KONKURS  
Për zgjedhje të: 

 një mësimdhënësi në të gjitha titujt mësimor-shkencor në fushën e pemëtarisë, në sferën mësimore-
shkencore: seleksionimi dhe gjenetika e bimëve me numër 40501 sipas Klasifikimit të fushave 
shkencore, fushat dhe degët e hulumtimit, në përputhje me standardet e OECD  UNESKO; 

 një mësimdhënësi në të gjitha titujt mësimor-shkencor në fushën e vreshtarisë, në sferën mësimore-
shkencore: vreshtaria me numër 40602 sipas Klasifikimit të fushave shkencore, fushat dhe degët e 
hulumtimit, në përputhje me standardet e OECD  UNESKO; 

 
Kushtet: Kandidatët, krahas kushteve të përgjithshme, duhet të plotësojnë edhe kushtet e posaçme të parapara 

me Ligjin për arsim sipëror, Rregulloren për kriteret dhe procedurën për zgjedhje në titujt mësimor-shkencor, 
shkencor, mësimor-profesional dhe bashkëpunues asistentë – doktorantë të Universitetit “Shën Kirili dhe Metodi” në 
Shkup dhe aktet tjera të Universitetit. 

 
Së bashku me fletëparaqitjen kandidati/tët duhet të dorëzojnë: biografi të shkurtë, deklaratë për plotësim të 

kushteve të përgjithshme dhe të posaçme për vendin e punës dhe certifikatë të shtetësisë. 
Zgjedhja e kandidatëve bëhet në pajtim me Ligjin për arsim sipëror dhe Rregulloren për kriteret dhe procedurën 

për zgjedhje në titujt mësimor-shkencor, shkencor, mësimor-profesional dhe bashkëpunues asistentë – doktorantë të 
Universitetit “Shën Kirili dhe Metodi” në Shkup.  

Orari i punës i mësimdhënësit është përcaktuar në pajtim me aktet e fakultetit. 
Konkursi zgjatë 8 ditë nga dita e publikimit. 
Dokumentet dorëzohen deri në Institutin bujqësor në Shkup, bul. “Aleksandar Makedonski” pn, 1000 Shkup. 

  Universitetit “Shën Kirili dhe Metodi” në Shkup 

Asnjë ekip nuk mund të përjashtohet nga ky rregull. Liga u ka dërguar rregulloren se si
duhet të qëndrojnë lojtarët, trajnerët apo anëtarët e stafit të ekipit, si dhe pasojat nëse
nuk i respektojnë ato në momentin që intonohet himni ynë

Zyrtarët e NBA-s të
premten i kanë dërguar
një njoftim klubeve bas-
ketbollistike, ku parala-
jmëruan lojtarët se duhet
të qëndrojë në këmbë në
momentin që intonohet
himnin kombëtar
amerikan. Në urdhrin e
nënshkruar nga nënpresi-
denti i NBA-s, Mark Tatum
thekson se “nuk do të ketë
përjashtime”, shkruan

“ESPN”. “Asnjë ekip nuk
mund të përjashtohet nga
ky rregull”, tha Tatum,
duke shtuar se “Liga u ka
dërguar rregulloren se si
duhet të qëndrojnë loj-
tarët, trajnerët apo anë-
tarët e stafit të ekipit, si
dhe pasojat nëse nuk i re-
spektojnë ato në mo-
mentin që intonohet himni
ynë”. 

Ky paralajmërim erdhi
24 orë pasi që lojtarët e
futbollit amerikan (NFL) u
gjunjëzuan gjatë intonimit
të himnit në shenjë
proteste kundër presiden-
tit amerikan, Donald
Tramp. Ky i fundit e ka

dënuar këtë veprim të fut-
bollistëve duke parala-
jmëruar se do të merren
masa ndaj NFL-it nëse
përsëritet e njëjta gjë ndër-
sa lojtarët po protestojnë
kundër padrejtësisë,
diskriminimit dhe thirrjeve
racore në Shtetet e
Bashkuara. Theksojmë se
sondazhet e opinionit kanë
treguar se shumica e
amerikanëve nuk e
përkrahin këtë lloj proteste
të futbollistëve, por nuk e
mbështesin as mënyrën se
si Tramp është duke u
përpjekur për të zgjidhur
pakënaqësitë mes tij dhe
sportistëve.

Formula 1 premton të na dhurojë
spektakël deri në momentin e fundit, me
fishekzjarrët që janë parashikuar për fi-
nalen e madhe të sezonit. Çmimi i Madh
i Malajzisë në një farë mënyre u duk se
bëri dhe renditjen e klasifikimit të pi-
lotëve, por në botën e shpejtësisë dhe
spektaklit pritet gjithçka. Me Anglezin
Hamilton që e çoi avantazhin e tij nga 28
në 34 pikë, supozohet se trofeu i Botëror-
it është rrugës së kthimit drejt numrit
44, por fakti që Hamilton nuk ka në duar
një vëndeshën më të shpejtë në garë,
është faktor që rrit probabilitetin edhe
për surpriza të mundshme. Vet Hamilton
u duk se u bë koshient për një fakt të tillë
pikërisht mbrëmjen e së dielës, pas
Garës në pistën e Sepang. Me iluzionin
që dhuroi ai “Pol Position” i merituar,
me të cilin Mercedes u duk se rigjeti

dritën në fund të tunelit, mbarëvajtja e
garës që zhvilloi Mercedes foli që nuk
ishte as në lartësinë e asaj që zhvilloi
Maks Verstappen me Red Bull. Për paso-
jë nëse në Maranello do të dinë të zgjid-
hin problemin teknik që i mohoi Fettelit
mundësinë për t’u kualifikuar në Mala-
jzi, nga Çmimi i Madh i Japonisë në
Suzuka e në vijim mund të kemi shumë
surpriza.

Formula1 

Ferrari: Gara për titull mbetet e hapur

Publicitet

Publicitet

NBA “kërcënon” basketbollistët 

Do të dënoheni
nëse nuk e respektoni himnin

kombëtar amerikan
Ky paralajmërim erdhi 24 orë
pasi që lojtarët e futbollit
amerikan (NFL) u gjunjëzuan
gjatë intonimit të himnit në
shenjë proteste kundër
presidentit amerikan, Donald
Tramp. Ky i fundit e ka dënuar
këtë veprim të futbollistëve
duke paralajmëruar se do të
merren masa ndaj NFL-it nëse
përsëritet e njëjta gjë ndërsa
lojtarët po protestojnë kundër
padrejtësisë, diskriminimit
dhe thirrjeve racore në
Shtetet e Bashkuara

Një lajm jo i mirë ka ardhur për Përfaqësuesen e Uellsit në këtë mëngjesin e së martës. E themi këtë
pasi është lënduar lojtari kryesor, Geret Bejll. Ylli i Real Madridit do të humbas dy ndeshjet finale, atë
ndaj Irlandës në Kardif dhe në udhëtim ndaj GjeorgjisëSport

Draksler: 
Nuk largohem 

nga Parisi
Me ardhjen në skuadër të Nejmar e
Mbappe, disa lojtarë të Paris Sen-Zher-
men nuk po gjejnë shumë hapësira dhe
kjo mund t’i çojë drejt largimit. Një prej tyre
mund të jetë Julian Draksler, i cili ndiqet
me interes nga Arsenal e Barcelona.
Pavarësisht zërave të merkatos dhe për-
forcimeve të reja, gjermani nuk ka ndër-
mend të lëvizë nga Parisi. 24-vjeçari
deklaroi se ndihet shumë i lumtur nën ur-
dhrat e Unai Emeri dhe se për të është një
nder që mban veshur fanellën e PSZH.

• • • 

Murinjo kërkon
yllin e Arsenalit

Sipas “The Independent”, Mançester Ju-
najted do të përpiqet të transferoj Mesut
Ozil gjatë verës si lojtar të lirë.
Reprezentuesi gjerman ka kontratë me
Arsenalin deri në fund të sezonit, dhe deri
më tani nuk ka treguar se dëshiron të
vazhdojë kontratën me klubin nga “Emi-
rates”.  Kështu, Hoze Murinjo dëshiron
që sërish të punoj me Ozilin, me të cilin
kishin qenë së bashku edhe në Real
Madrid. Por, Interesim për Ozilin ka
shfaqur edhe Interi.  Sipas tabloidit bri-
tanik, “Daily Mirror”, drejtuesit e Arsenalir
do të bisedojnë me Nerazzurrrët për
reprezentuesin gjerman. Londinezët duan
që ta shesin ish yllin e Real Madridit në ja-
nar, pasi gjatë verës mund të largohet pas
asnjë cent.

• • • 

Goretzka zgjedh
klubin e ri

Sipas “Sky Sports”, mesfushori i talentu-
ar i Shalke, Leon Goretzka ka vendosur
që t’i bashkohet Bajern Munihut. Ai pritet
të transferohet te gjiganti gjerman si lojtar
i lirë, pasi në fund të sezonit i skadon kon-
trata me Shalkes. Interesim për Goretzka
kishin shfaqur edhe ekipet e mëdha si: In-
ter dhe Juventus. Por, ai vendosi ta zgjedh
Bajern Munihun.

• • • 

Lajm i mirë për
Real Madridin

Pushimi prej dy javëve do t’i shërbej
shumë Zinedin Zidanit, i cili ka pasur prob-
leme me lëndimin e shumë lojtarëve gjatë
muajit shtator. Aktualisht Real Madrid ka
pesë lojtarë të lënduar si: Marselo, Teo
Hernandes, Karvahal, Mateo Kovaçiç dhe
Kaim Benzema. Zidane beson që për
ndeshjen ndaj Getafes, e cila luhet me
14 tetor, të ketë në dispozicion yjet si:
Benzema, Marselo dhe Teo, shkruan
“AS”. Kurse, Mateo Kovaçiç dhe Dani Kar-
vahalit do t’i duhet më shumë kohë për tu
rikuperuar. 

• • • 

Konfirmohet sa do
të mungojë Morata

Sulmuesi spanjoll do të mungojë për të
paktën një muaj e gjysmë, pas lëndimit që
pësoi në ndeshjen ndaj Mançester Sitit,
shkruan “The Guardian”. Morata ka zg-
jatur muskulin e këmbës së djathtë, duke
humbur kështu disa ndeshje shumë të
rëndësishme. Ai përveç që do të mungo-
jë në dy ndeshjet e Kombëtares span-
jolle, Morata nuk do të luaj as në dy
ndeshjet ndaj Romës në Ligën e Kampi-
onëve dhe disa ndeshje në Premier ligë.

Shkurt

Fillimi shumë i mirë i kam-
pionatit të Interit mban firmën
e trajnerit Luçiano SpaletiT, i
aftë t’i japë menjëherë një
ekuilibër të madh mbrojtjes
zikaltër. Është pikërisht mbro-
jtja arma më shumë te kjo
skuadër, që ka pësuar vetëm
tre gola në shtatë ndeshjet e
para të Serie A. Interi që ren-

ditet i treti pas Juves, aktual-
isht ka mbrojtjen më të mirë në
Serie A: zikaltrit janë të tretët
edhe për sa i takon gjuajtjeve
në kuadrat të kundërshtarëve
(19, me një mesatare 2.7) duke
u pozicionuar pas Juventusit
(15) dhe Napolit (12). Në zonën
e kontrolluar nga Shkriniar
dhe Miranda gjuhet mesatar-
isht pak më shumë se 5 herë

për ndeshje, shkruan “La
Gazzetta dello Sport”, edhe në
këtë statistikë djemtë e Spaletit
janë vetëm pas Juves dhe
Napolit. Dy qendrorëve ju
shkon merita për faktin se
kanë gjetur mirëkuptimin e
duhur në pak javë, dhe është
pikërisht manovra e mbrojtjes
së skuadrës ajo që bind: 3 gola
të pësuar pas shtatë javësh

kampionat janë një statistikë
që nuk shihej që nga sezoni
2010-2011. Duhet thënë
gjithashtu se edhe fati ka luaj-
tur një rol të rëndësishëm në
gjashtë shtyllat e goditura nga
kundërshtarët (tre nga Roma,
dy nga Benevento dhe një nga
Fiorentina). Nga ana tjetër nuk
mund të mohohet puna e
Spaletit me skuadrën në fazën
kur Interi nuk e zotëron topin.
Këto numra e bëjnë të shpreso-
jë Interin. Kur zikaltrit kanë
regjistruar një kompaktësi të
tillë në mbrojtje e kanë mbyllur
kampionatin gjithmonë mes
katër vendeve të para, me për-
jashtim të një here të vetme.
Ndërkohë pas pauzës së im-
penjimit të kombëtareve rivalët
e radhës të Interit janë Milani
dhe një Napoli “vrasës”, dy
kundërshtarë të nivelit që do ta
vendosin mbrojtjen zikaltër
sërish në provë.

Mendes ia ofron
Interit mesfushorin

e Barcelonës
Takimi jozyrtar

që është zhvilluar
mes Valter Sabati-
ni dhe Jorge
Mendes në Milano,
me rastin e
prezantimit të lib-
rit të ri të “Chantal
Borgonovo” për
fondacionin Borgonovo, ka sjellë ide të
reja në merkaton për Interin në pritje
të sesionit të dimrit. Klubi zikaltër
është në kërkim të mundësive dhe
mes tyre ka dalë emri i mesfushorit të
Barcelonës, Andre Gomes.  Kur tit-
ullar me trajnerin Valverde në këtë se-
zon, portugezi i datëlindjes’93 ka lua-
jtur vetëm 110 minuta në pesë
ndeshje mes kampionatit dhe “Cham-
pions League”. Në vitin e Kupës së
Botës po humbet hapësirat dhe for-
mën fizike dhe, pavarësisht se është
grumbulluar përsëri nga kombëtarja,
ka një dëshirë të madhe për të gjetur
një ekip ku do të kishte mundësinë të
luante më shumë. Sipas shtypit span-
joll, menaxheri i tij, Jorge Mendes, ka
bërë një sondazh pothuajse me të
gjithë klubet e rëndësishëm, por pa
gjetur gatishmërinë e tyre. Skuadra
që nuk ia ka mbyllur derën ka qenë In-
teri, që është shprehur e gatshme të
negociojë me Barcelonën për ta marrë
Gomesin me formulën e huazimit me
të drejtën e blerjes të fiksuar në 20 mil-
ionë euro. Një shifër që sot konsidero-
het shumë e ulët nga klubi katalanas,
që ka shpenzuar 35 për lojtarin një
verë më parë. Palët do të vihen përsëri
në kontakt, por roli i Mendes mund të
jetë vendimtar për mbylljen me sukses
të operacionit.

Sipas raportimeve të me-
diave italiane, Milani ka
kontaktuar me trajnerët,
Paulo Sousa dhe Valter Maz-
zarri, pasi Vinçenzo Montel-
la mbetet ende në pikëpyet-
je rreth të ardhmes së tij.
Montella kishte një takim të
gjatë me drejtuesit e klubit,
Marko Fassone dhe Massi-
miliano Mirabelli pas humb-
jes 2-0 ndaj Romës, humb-
jen e tyre të tretë në shtatë
ndeshje të Serie A. Edhe pse
klubi ka mbështetur në
mënyrë të përsëritur Mon-
tellën në publik, është ra-
portuar se ai mund të
shkarkohet nëse ai gjithash-

tu humbet derbin ndaj In-
terit. Karlo Ançeloti tha këtë
mbrëmje se ai nuk ka ndër-
mend të punojë për një klub
tjetër këtë sezon pas
shkarkimit të tij nga Bajern
Munihu. Sipas “Mediaset
Premium”, Milani ka kon-
taktuar tashmë me dy trajn-

erë të lirë për të zëvendësuar
potencialisht Montellën në
“San Siro”. Ata janë ish-tra-
jneri i Fiorentinës, Paulo
Sousa dhe ish-trajneri i
Napolit, Interit dhe Vatfordit,
Valeter Mazzarri. Trajneri
portugez, Sousa është fa-
vorit i nxehtë, pasi stili i tij i
futbollit mendohet të jetë më
i përshtatshëm për projektin
që po përpiqen të krijojnë
drejtuesit e Rossoverëve. Sa
për Mazzarrin, ai ishte tash-
më i angazhuar nga drejtori
i Milanit, Fassone, në kohën
sa ishte në Inter, ndërsa së
fundmi ishte trajner i Vat-
fordit në Ligën Premier. 

Aleksandre Lakazete ka thënë se do t’i
kërkojë shokut të tij te kombëtarja e
Francës, Antoine Grizman, të bashkohet me
të në skuadrën angleze, Arsenal.  Francezi
ishte i lidhur me një lëvizje në Mançester
Junajted gjatë verës, por pas ndalimit për
transferime të UEFA-s për Atletiko Madrid-
it, ndalimi i një transferimi të tij u ndërpre,
duke i dhënë atij nënshkrimin e një kontrate
të re. Megjithatë, sulmuesi pritet të largohet
nga kryeqyteti spanjoll verën e ardhshme
dhe bashkëlojtari i tij i Francës, Lakazete e
dëshiron atë në “Emirates Stadium”. “Nëse
ai më viziton në Londër, do t’i kërkoj atij të
nënshkruajë për Arsenalin”, ka thënë fillim-
isht Lakazete për revistën “Match of the
Day”. “Ne jemi miq shumë të mirë dhe argë-
tohemi shumë së bashku. Nofkat tona për
njëri-tjetrin janë ‘Griezzy’ dhe ‘Lacaz’”, nën-
vizoi më tej sulmuesi francez. Ai gjithashtu
foli për jetën në Londër dhe për dallimin mes
kampionatit francez, Ligue 1 dhe atij anglez,

Ligës Premier. “Më pëlqen Londra, por moti
nuk është i mirë! Po mbaj mësime në
anglisht për momentin. Dikush më tha të
shmangim ushqimin anglez pasi nuk është
shumë i mirë për futbollistët. Dallimi krye-
sor midis këtu dhe Francës është se ka
shumë sulmues të mirë këtu, Harri Kin,
Romelu Lukaku, Sergjio Aguero, Gabriel Je-
sus, Xhejmi Vardi, Alvaro Morata. Do të jetë
një sfidë për të fituar Këpucën e Artë!”, për-
fundoi francezi.

Zlatan Ibrahimoviç, i cili po
shërohet nga një lëndim afatg-
jatë, i pësuar gjatë ndeshjes së
“Europa League” kundër An-
derlehtit, në prill, dëshiron të
kthehet sa më shpejt në fushë.
Por mjekët e Mançesterit do ta
kishin këshilluar sulmuesin
suedez që të ketë durim dhe të
mos nxitojë, si masë paraprake.
“Zlatan është shumë i fortë, por

futbolli është një sport luftarak.
Si doktor, unë dua që ai të
shërohet sa më shpejt të jetë e
mundur, por vetëm kur ai të
jetë me të vërtetë i gatshëm,
duhet të luajë. Ka pasur raste
të mjaftueshme të lojtarëve që
janë kthyer para kohe dhe pa-
sojat nuk kanë qenë të mira.
Nuk shqetësohem për dëm-
timin e tyre, në kuptimin që

gjithmonë rikuperimet kërko-
jnë kohën e tyre. Në fakt, Pre-
mier Liga sapo ka filluar dhe
unë jam i sigurt se Mançester
Junajtedi nuk do ta ketë
nevojë urgjentisht për
suedezin”, deklaroi  për
“South China Morning Post”
Freddi Fu Ho-Keung, kirurgu
që e mbikëqyrte atë majin e
kaluar. 

Tre gola të pësuar në shtatë ndeshjet e para

Mbrojtja, arma më e fortë e Interit
Tre gola të pësuar pas shtatë
javësh kampionat janë një
statistikë që nuk shihej që nga
sezoni 2010-2011. Këto numra e
bëjnë të shpresojë Interin. Kur
zikaltrit kanë regjistruar një
kompaktësi të tillë në mbrojtje e
kanë mbyllur kampionatin
gjithmonë mes katër vendeve të
para, me përjashtim të një here të
vetme

Lajme jo të mira për Ibrahimoviçin

Mjekët e këshillojnë që mos të nxitojë të kthehet në fushë

Vinçenzo Montella në prag të largimit

Milani kontakton Sousan dhe Mazzarrin

Lakazete fton Grizmanin te Arsenali

Unë nuk do ta luaja ndeshjen Barcelona – Las Palmas. Nëse luani ndeshjen, luani para tifozëve me të gjitha
pasojat që vijnë me të. Ishin 700 njerëz të lënduar, këta njerëz shkuan ët votojnë, jo të plaçkitin një bankë. Por,
Rajoy nuk do t’i përgjigjet pyetjeve dhe nuk do të dëgjojë, ata i dërguan 700 njerëz të shtetit të tyre në spital

Presidenti i
Barcelona-s Josep Maria
Bartomeu konfirmon se
klubi do të diskutojë mbi
mundësinë për t’u
larguar nga La Liga nëse
Katalunja fiton pavarës-
inë nga Spanja. Referen-
dumi për pavarësinë e
Katalunjës, i  cili u kon-
siderua i paligjshëm nga
autoritetet spanjolle, u
shoqërua nga përplasje të
dhunshme të dielën,
ndërsa Barcelona u de-
tyrua të luante me dyer
të mbyllura në ndeshjen e
fituar ndaj Las Palmas (3-
0), në “Camp Nou”. Bar-
tomeu deklaron se e
ardhmja e Barelonas në

La Liga do të ketë nevojë
të diskutohet nëse
Katalunja shpallet e

pavarur. “Situata nuk do
të zgjasë dhe shumë. Por
kjo është një çështje të

cilën bordi i klubit duhet
ta diskutojë dhe analizojë
me qetësi. Nëse do të nd-

jekim këtë rrugë atëherë
do të arrijmë në zgjidhjen
më të mirë”, u shpreh
Bartomeu. Ndërkohë,
ministri i Sporteve të
Katalunjës, Gerard
Figueras ka sugjeruar se
klubi blaugrana mund të
luajë në Premier Ligë në
rast pavarësie, duke mar-
rë si shembull klubin
uellsian të Svansi Sitit.
“Në rast se fitojmë
pavarësinë, skuadrat
katalanase të La Ligas,
Barcelona, Espanjol dhe
Girona do të duhet të
vendosin nëse dëshirojnë
të luajnë në kampionatin
elitar spanjoll, ose në
ndonjë nga ligat kryesore
në vende si Italia, Franca
apo Anglia. Tani në Span-
jë ka skuadra të vendeve
të tjera që luajnë në kam-
pionatet kombëtare,
klube nga Andorra në fut-
boll dhe basketboll. Mon-
ako luan në Francë, në
Angli aktivizohen klube të
Uellsit. Nuk mendoj se
UEFA do të jetë kundër
një klubi që zgjedh të lu-
ajë në një kampionat
tjetër nga vendi i tij”, tha
Figueras. Cekim,
Barcelona e ka fituar 24
herë La Liga-n, 9 herë më
pak se klubi që e ka ngrit-
ur më shumë herë këtë
trofe, Real Madrid-i (33).

Messi, i
treti për
çmimin

“Këpucën
e Artë”

Me dopietën e tij
kundër Las Palmas, në
ndeshjen e mbyllur të
dielën në “Camp Nou”,
Lionel Messi u ngjit në
vendin e tretë, në klasi-
fikimin për “Këpucën e
Artë”. Ky çmim shpër-
blen “artilerinë” e nivelit
më të lartë të ligave
evropiane. Argjentinasi
ka arritur 11 pikë deri
tani në Ligën Spanjolle,
duke përforcuar epërsinë
e tij si “Pichichi” dhe
është tejkaluar vetëm
nga Albert Prosa, sul-
muesi i Infonet Estonian,
i cili ka 25 gola dhe 25
pikë. Radamel Falkao
(Monako) është i dyti me
12 gola dhe 24 pikë, në
Ligën Franceze, kampi-
onat i cili u rikthye në
“top 5” ligat më të mira
evropiane, sipas rendit-
jes së UEFA-s. Messi
mposhti këtë fundjavë
Paulo Dybala, i cili
humbi një penallti në
minutën e 84-t me Ju-
ventusin dhe nuk arriti
të fitojë (2-2) në shtëpinë
e Atalantës. Ylli bardhezi
ka 10 gola në Seria A.

Klasifikimi i “Këpucës
së Artë”

Prosa (Infonet/Est) – 25 gola
(x1) – 25 pikë

Falkao (Mónaco/Fra) – 12 gola
(x2) – 24 pikë

Messi (Barcelona/Spa) – 11
gola (x2) – 22 pikë

Sappinen (Flora/Est) – 22 gola
(x1) – 22 pikë

Gordeiçuk (BATE Borisov/Bjell)
– 14 gola (x1,5) – 21 pikë

Dybala (Juventus/Ita) – 10 gola
(x2) – 20 pikë

Maguire (Kork Siti/Irl) – 20
gola (x2) – 20 pikë

Gohou (Kairat Almaty/Kaz) –
20 gola (x1) – 20 pikë

Immobile (Lacio/Ita) – 9 gola
(x2) – 18 pikë

Hunt (Levadia/Est) – 18 gola
(x1) – 18 pikë

Bjarnason (Grindavik/Isl) – 18
gola (x1) – 18 pikë

Eriksson (Djurgarden/Sue) – 12
gola (1,5) – 18 pikë

Holmberg (Norrkoping/Sue) –
12 gola (1,5) – 18 pikë

Ferdinand: Dua të
zhvilloj vetëm një duel
si boksier profesionit

Rio Ferdinand, ish-futbollisti legjen-
dar i Mançester Junajted, që javën e
kaluar deklaroi se do të kalojë në sportin
e boksit, ka theksuar se ai do të ngjitet
në ring vetëm për një duel, duke bërë
kështu një hap pas. Ka qenë vetë 38-
vjeçari ai që ka thënë se qëllimi i tij është
të zhvillojë vetëm një duel në boksin pro-
fesionist edhe pse pat deklaruar fillim-
isht se synon të fitojë një titull kampion
bote. “Fillimisht dua të shoh nëse do të
marr licencën për të boksuar dhe të
bëhem një boksier profesionist dhe të
ngjitem një herë në ring. Unë nuk besoj
se do të bëj karrierë në këtë sport. Dua
të zhvilloj vetëm një duel si boksier pro-
fesionist dhe të shoh se deri ku mund të
arrij”, u shpreh Rio Ferdinand. Pavarë-
sisht kësaj deklarate, ish-futbollisti ka
thënë  se i ka hyrë këtij sporti seriozisht
edhe sikur të zhvillojë vetëm një për-
ballje në ring. “Kjo aventurë që kam
nisur nuk është një shaka. Për fat, do të
marr një licencë si boksier profesionist
dhe do të përballem me dikë. Po e marr
seriozisht përgatitjen, pasi nëse nuk
stërvitem, do të dëmtohem rëndë”, tha
më tej Ferdinand, që ka nisur proce-
durën për të aplikuar për licencë si bok-
sier profesionist pranë “British Boxing
Board of Control”. Ai synon të ndjekë
rrugën e disa ish-futbollistëve, si Kurtis
Voodhouse, Leon MekKenzi dhe Leo Ro-
get që janë bërë boksierë.

Ish-arbitri i Premier Ligës,
Graham Poll, ka thënë për
Dele Alli se ai është një lojtar
që nuk i reziston dot mundë-
sisë për të bërë hile. Mes-
fushori anglez ka tërhequr vë-
mendjen edhe në fitoren 4-0 të
marr nga Totenhemi në
fushën e Hadersfild javën e
kaluar, kur është mundur të
fitojë një penallti duke simulu-
ar, pavarësisht se skuadra e
tij ishte në avantazh 3-0. Poll
ka thënë se federata duhet të
marrë masa më të rrepta ndaj
simulimeve. “Dele Alli ka një
defekt të madh në lojën e tij,
nuk rri dot pa bërë hile”, ka
thënë Poll për “Daily Mail”.
“Kishte një rast për të
shënuar, nuk kishte asnjë ar-

sye për të simuluar, por nuk
ka rezistuar. Federata duhet
të rishikojë masat disiplinore.
Aktualisht ata mund të vepro-
jnë dhe ta pezullojnë një loj-
tarë vetëm nëse simulimi
është i suksesshëm, vetëm
nëse arbitri është mashtruar
në dhënien e një penalltie të
gabuar. Një gjë është e sigurt,
nëse ndaj Alli do të bëhet nj
faull në minutat e fundit të
një ndeshje që Spars mund të
jenë duke e humbur 1-0,
veprimet e tij të mëparshme
mund ta bëjnë arbitrin të
dyshojë”, deklaroi Poll.
Ndërkohë, edhe trajneri
Poketino e ka kritikuar loj-
tarin pas ndeshjes. “Këto
veprime nuk e ndihmojnë atë,

nuk ndihmojnë skuadrën dhe
nuk ndihmojnë futbollin”, tha
Poketino. 

Serie A në epokën e VAR
ka shkuar që tani një rekord
me 33 penallti të akorduara
nga arbitrat pas vetëm 7
javësh, një statistikë historike
që tregon se 11-metërshta janë
dyfishuar në krahasim me se-
zonet e kaluar. VAR është bërë

tashmë pjesë e futbollit mod-
ern dhe pavarësisht
polemikave siç ka ndodhur
edhe në fundjavë, publiku në
stadiume dhe përmes ekranit
të vogël ka mësuar të njohë
pauzën e pazakonshme, për të
parë pamjet filmike të përsërit-

ura. Sipas ekspertëve të fut-
bollit në Itali, kanë rënë nd-
jeshëm ndëshkimet në Serie A
pasi teknologjia po funksionon
më mirë se në ligat e tjera.
Sipas statistikave të për-
punuara, risi tjetër është num-
ri i madh i ndryshimit të
vendimeve të arbitrave pas
përdorimit të sistemit VAR. Në
69 ndeshjet e para ku
mungon vetëm Sampdoria-
Roma, pati 21 vendime të
kthyera dhe nga këto, 11 i
takonin pikërisht penalltive.
Në plot 6 raste, gjyqtarët pasi
janë konsultuar me kolegët
para ekranit të vogël, kanë
dhënë penallti që nuk i kishin
menduar më parë. Gjyqtarët
me më tepër ndëshkime të
tilla janë Fabbri e Gavilluçi,
me nga 4 penallti secili.

Nëse Katalunja fiton pavarësinë nga Spanja

Barcelona mund të dalë nga La Liga
“Në rast se fitojmë
pavarësinë, skuadrat
katalanase të La Ligas,
Barcelona, Espanjol dhe
Girona do të duhet të
vendosin nëse dëshirojnë të
luajnë në kampionatin
elitar spanjoll, ose në
ndonjë nga ligat kryesore
në vende si Italia, Franca
apo Anglia”, pohon ministri
i sporteve të Katalunjës

E tillë është një ditë e zakonshme në qendrën “Joan Gamper” të Barcelonës, por dje (e martë) në
qendrën stërvitore të blaugranës ka mbizotëruar heshtja, ashtu si dhe në atë të Espanjolit. Dy
klubet e kryeqendrës katalanase kanë bërë të ditur gjatë ditës së djeshme qëndrimin e tyre pro
referendumit duke lajmëruar se do t’i bashkohen nismës së grupit “Mesa por la Democracia” për
një grevë të përgjithshme me datë 3 tetor (e mërkurë) në të gjithë Katalunjën. Selitë e
Barcelonës dhe Espanjolit kanë qëndruar të mbyllura dhe asnjë lojtar nuk është stërvitur në
qendrën stërvitore duke bërë që mbështetja pro referendumit të ndalë dhe topin. Derisa, klubi i
Barcelonës mbajti një grevë 15 minutëshe nga ora 12 deri në orën 12:15 me qëllimin për të
dënuar fortë ushtrimin e dhunës ndaj popullit katalanas dhe përpjekjen e pushtetit qendror për
të mohuar të drejtën e votës gjatë mbajtjes së referendumit. 

BARCELONA DHE ESPANJOLI NË GREVË 

Poll: Dele Alli nuk rri dot pa bërë hile

Serie A me VAR arrin rekord historik për penallti



Koha
E MËRKURË

4 TETOR |2017| 23Mozaik

Mësoni të njihni sa më mirë dikë, duke zbuluar
anët e karakterit të tij që ju kishin mbetur pa
njohur. Durimi nuk është kurrë i tepërt kur vihet

përballë vullneti. Nëse doni t’i jepni makinës pas një
mbrëmje me miqtë tuaj, bëni mirë të limitoni alkoolin

Hëna me Marsin do ju dhurojnë guxim, rezis-
tencë dhe vullnet. Por, me Mërkurin në kuadrat,
bëni kujdes të mos humbni mundësitë që keni.

Nervozizmi mund të  jetë i rrezikshëm, mbi të gjitha në një
situatë delikate në të cilën nevojitet shumë takt.

(20/III-20/IV) DASHI

DEMI 

Jupiteri prej ditës së sotme ju mbështet
hapur dhe të mbrojtur si jeni nga planetët e
fatit, mund edhe të rrezikoni diçka më shumë

në lojë. Mos prisni shumë nga miqtë tuaj, sepse mund
të gjendeni në vështirësi. Bëjini gjërat vetë.

(21/V-20/VI)BINJAKËT

Pak lodhje do të ndjehet patjetër për ju. Hëna
tek Demi këshillon të rrethoheni nga miq të
mirë. Nuk e keni shpirtin e duhur për të reja
të mëdha dhe preferoni të rrini të qetësi në

shtëpinë tuaj. Zemra rreh fort dhe ju nuk dini si ta bëni
të heq dorë.

(21/VI-22/VII)GAFORRJA

Nëse nuk i keni vënë poshtë pemës të gjitha
dhuratat që donit t’i bënit gjysmës tjetër, jeni
akoma në kohë. Përfitoni nga Epifania. Në
vend që të mendoni për krehjen tuaj, do të

bënit mirë të qetësoheshit dhe në këtë mënyrë ndoshta
do arrini t’i bëni gjërat pa e ekzagjeruar.

(23/VII-22/VIII)LUANI

Mbërritja e Hënës tek Demi është një balsam
në ato situata në të cilat keni nevojë për të
ndalur pulsin dhe taktin. Do të jenë të

favorizuara të gjitha ato aktivitete në të cilat është e
nevojshme një dozë e mirë durimi dhe nervash.

(23/VIII-22/IX)VIRGJËRESHA

Gatishmëria mendore në punë nuk ju mungon,
madje as energjia. Dhe, sikur të mos mjaftonin
këto, sot jeni edhe në humor të mirë. Nuk ju
nevojitet asgjë tjetër për të mundur konkur-

rencën. Në aspektin afektiv, dita nuk duket shumë pozi-
tive për ju, sepse partneri është gati për luftë

(23/IX-22/X)PESHORJA

Sot mund të ndjeheni gati të paprekshëm, por
përsëri mos reagoni në mënyrë impulsive dhe
reflektoni gjatë. Në çift, ju keni shumë ide dhe
merrni shumë iniciativa, dhe partneri shpesh

herë ngelet konfuz dhe i çorientuar, por sot do të arrini të
habisni partnerin tuaj

(22/X-21/XII)AKREPI

Keni shumë pak dëshirë për të punuar, por
mos u shqetësoni, sepse ritmet do jenë të
njëjta  si ditët e tjera. Keni shumë dëshirë që
sot të mbuloheni nga përkëdheljet e partner-

it. Që kjo të ndodhë, duhet t’ia bëni të qartë partnerit
tuaj se çfarë dëshironi.

(22/XI-21/XII)SHIGJETARI

Marrëdhëniet ndërpersonale janë në plan të
parë sot. Në këto momente karta fituese për
ju dhe profesionin tuaj qëndron në vendosjen
e kontakteve të duhura. Sfera afektive nuk

shkon shumë mirë. Në jetën në çift dëshira për t’u
impenjuar seriozisht është shumë e vogël dhe e largët.

(22/XII-20/I)BRICJAPI

Për momentin situata profesionale nuk është
më e mira dhe është e kotë që të mërziteni
apo më keq akoma, të kapeni me kolegët.
Venusi është i gatshëm që t’ju ndihmojë, por

ju duhet të bëni kujdes, sepse rrezikoni të mos e vini re
ndihmën që ju ofrohet.

(20/I-19/II)UJORI

Arsye për t’u nervozuar nuk ka, por pavarë-
sisht kësaj ju sot do jeni shumë i irrituar dhe
mund do rrezikoni të përfshiheni në telashe të
mëdha. Në planin sentimental keni letrat e
duhura për të shijuar një ditë të këndshme në

çift. Bëni mirë të konsultoheni tek mjeku për një
shqetësim që keni.

(20/II-19/III)PESHQIT

(21/IV-20/V)

ZGJIDHJET: STAR, URTI, ZILE, ANAK, NËNA, S, TS, ARIE, NJ, M, KRIK, ENKI, LAOSI, ARZHANTIN, 
IN, K, MEREDIT, AMIR, NOKIA, NOVOTNA, K, DENARI, ROS.

Shumë i lehtë: 691357248, 738124596, 245698173, 524839617, 187546932, 963271485, 
412785369, 379462851, 856913724. Mesatar: 872314569, 359627814, 641859732, 
516748293, 428935176, 793261458, 935472681, 184596327, 267183945.

Mensur
Mamuti

AKTORJA
AMERIKANE

NË FOTO
LESË

FILM
ME AKTOREN 

NË FOTO

BANOR I
 NJË QYTETI 

KROAT

YLL
(ANG.)

URTËSI

MJET 
PËR LAJMËRIM,

ALARM

PJESË 
E OXHAKUT,

ANËCAK

NJË PRIND

SQUFURI
TENESINA

----------------------------
LUMË

(SPANJ.)

PJESË 
E OPERËS

----------------------------
FILM

ME AKTOREN 
NË FOTO

KOHA NJ NING
ZHANG

HYJNESHA 
ROMAKE 

E URTËSISË
----------------------------
LLOJ AUTOMJETI

TË MADH
M

VEGËL PËR 
NGRITJEN

 E AUTOMJETEVE 
KUR U NDËRROHEN 

GOMAT

INDIUMI

PERËDI E MITOLO-
GJISË SUMERIANE
----------------------------
AKTORI FRËNG, 

PIER

SHTET NË AZI
----------------------------

TIRANA

A
LUMË

NË AUSTRI
--------------------------

FLUTURUESI 
I PARË 

MITOLOGJIK

KALIUMI
AKTORJA AMERI-

KANE, EN BAKSTER
----------------------------

MONTENEGRO
BOSHT

FUTBOLLISTI
ABRASHI

MARKË 
CELULARËSH

----------------------------
AR

(FRËNGJ.)

KOHA
TENISTJA 

ÇEKE, JANA
----------------------------

GJERMANIA

KALIUMI
----------------------------

OZONI

MONEDHA
E MAQEDONISË

KËNGËTARJA 
AMERIKANE, 

DAJANA

4 tetor 1946

Koha
E MËRKURË
4 TETOR |2017| Mozaik

PIKNIKU DHE GJAKOVARI
Disa shokë, në mesin e tyre edhe një gjakovar, vendosën
që të dielën të shkonin në piknik. Secili do të sillte
diçka me vete, që të kalonin sa më mirë.
- Unë po sjell rakinë, - thotë i pari.
- Kurse unë po sjell mezet, - vazhdoi tjetri.
- Unë po sjell një ëmbëlsirë, - tha i treti.
- Unë do të sjell vëllain se bënë humor, - u zotua i
gjakovari.

BARSOLETA

1227 - Vrasja e Kalifit El- Alid. 
1675 - Christian Huygens patenton orën e
xhepit.
1777 - Trupat e Gjen. George Washingtons
sulmojnë britanikët në Germantown, Pa.
1824 - Meksiko shpallet republikë.
1830 - Qeveria kalimtare shpall ndarjen e Bel-
gjikës nga Holanda.

1854 - Abraham Lincoln mban fjalimin e tij të
parë politik në panairin e Illinois.
1880 - Themelohet Universiteti i Kalifornisë në
Los Angeles.
1910 - Portugalia shpallet republikë. 
1921 - Lidhja e Kombeve refuzon të ndihmo-
jë Rusinë në krizën e urisë.
1982 - Helmut Kohl zgjidhet kancelar i Gjer-
manisë Federale. 

KALENDARI HISTORIK
4 tetor

Republika Çeke renditet e para në
listën e CIA World FactBook dhe
World Lung Assocation me
29.1% që vuan nga obeziteti.
Përveç kësaj, çdo qytetar i
Evropës Qendrore dhe Lindore

pi mesatarisht 13.1 litra alkool
të pastër në një vit.

Lloji më i keq i armiqve janë
lajkatarët. (Jules Renard)

THËNIA E DITËS

Shtetet e Bashkuara janë vendi i
parë jo-evropian në vend të
dhjetë e parë me obezitet. Rreth
35% e popullsisë së rritur është
klasifikuar me rrezik mbipeshe.
Konsumi relativisht i ulët i

duhanit dhe alkoolit ka penguar
vendin të renditet më lart në listë.

Lituanezët pinë alkool 
më shumë se çdo popullsi
tjetër e botës, me një mesa-
tare prej 18.2 litra alkool të
pastër çdo vit.

A E DINI SE...Në vitin 1869, Dimitri
Mendelejev zhvilloi dhe
publikoi tabelën periodike,
ku elementet kimike janë
të vendosur në bazë të ve-
tive të tyre atomike dhe ki-
mike. Ai kishte patur suk-
ses në përpjekjen e tij për
të gjetur një model logjik
për organizimin e ele-
mentëve kimike. Një natë e
kishte zënë gjumi mbi ta-
volinën e tij të punës,
ndërsa kur u zgjua dekla-
roi se e kishte parashikuar
renditjen e plotë të ele-

menteve në një ëndërr:
"Unë pashë në ëndërr një

tabelë ku gjendeshin në
vendet e tyre të gjitha ele-

mentet ashtu siç kërkohej.
Sapo u zgjova, e shkrova
në një copë letër, dhe
vetëm në një vend bëra një
korrigjim që m’u duk i ne-
vojshëm”. Ndersa qe duke
fjetur, mendja e
pandërgjegjshme e Mende-
lejevit sintetizoi dhe orga-
nizoi të dhënat, që mendja
e tij e ndërgjegjshme kish-
te thithur gjatë punës. U
krijua një kuptim më holi-
stik dhe i plotë i çështjes,
i cili është vendimtar për
zgjidhjen e problemeve.

Dobitë ushqyese dhe mjekëso-
re të ftoit për njeriun ende nuk
janë të studiuara mirë por, nga të
dhënat e deritanishme të shkencës
del në pah se ftoi në dallim nga
molla dhe dardha ka disa përparë-
si në drejtime të ndryshme. Ndonë-
se cilësohet si një frut me pak ka-
lori, përmban antioksidantë
poli-fenolike jetike. Lëndët cate-
chin dhe epicatechin që ndodhen
në frutin e ftoit mënjanojnë ose
mbrojnë mukozën e aparatit tretës
nga veprimi inflamator e kanceroz
i kimikateve toksike, konsumimi i
ftonjve është i dobishëm për ata
që vuajnë nga gastriti dhe ulcera e
stomakut. Studimet e ndryshme
kohore vërtetojnë se në ftua ka dhe
përqendrime të lëndëve anti-virale.
Frutat janë të pasura me vita-

minën C dhe lëndë ushqyese të tje-
ra të cilat ndihmojnë në paranda-
limin e sëmundjeve të zemrës.
Gjithashtu një dietë me ftua ndih-
mon njerëzit me mbipeshë për t’u
dobësuar si dhe të kenë një trup të
shëndetshëm e sportiv. Ka studime
që tregojnë se ftoi ashtu si dhe

dardha ka veti anti-alergjike dhe
është i rekomanduar nga mjekët
për përgatitjen e ushqimeve të til-
la veçanërisht për fëmijët. Konsu-
mimi rregullisht i ftoit jo vetëm që
ndihmon tretjen por ndihmon për
të mbajtur të ulët nivelin e koleste-
rolin dhe presonin e gjakut.

NASA po punon për
nisjen e një anijeje kozmi-
ke që do të shkojë në or-
bitën e diellit. “The Parker
Solar Probe” do të niset
në Qershor të 2018-s dhe
pritet të arrijë në orbitën
e diellit në vitin 2024.
Anija do të jetë në mad-
hësinë e një makine dhe
do të durojë temperatura

deri në 1,300 gradë Cel-
cius dhe pritet t’i kus-
htojë NASA -s 1.5 mi-
liardë dollarë. Me
dërgimin e “The Parker
Solar Probe” në orbitën e
diellit shkencëtarët do të
kenë të mundur të marrin
informacione se çfarë
ndodh 89 milionë milje
larg Tokës.

NASA bën gati anijen që do “të prekë” diellin

Ëndrra e Mendelejevit që u bë “sebep” 
për tabelën periodike

Ftoi, fruti që preferohet 
të konsumohet gjatë vjeshtës


